
Құрметті ұстаздар!
Тіл бастауын әр отбасынан, балабақшадан, одан әрі бұзылмас 

діңгегін мектептен қалайтыны белгілі. Олай дейтін болсақ, біздің 
қазақ тілінің басқа тілді мектептерді қозғамай-ақ, өз тілімізде 
оқытатын мектептерде алатын орны қандай? Өзіне сай биік 
дәрежесінде тұр ма?! Күнделікті тіршіліктен байқаймыз. Жоқ! 
Өз тұғырынан түсіп бара жатыр! Басына бұлт болып үйірілген 
“Үш тілді” бағдарламаның кесірінен қасындағы екі тілдің 
көлеңкесінде қалып бара жатқаны қынжылтады. Қынжылтып 
қана қоймайды, намысыңа  тиеді. 

Осы орайда, ұстаздар, сіздерге көмек болсын деген оймен 
тілімізге жанашыр бірталай ғалымдардың мақалаларын 
жұрналымыздың әр санында жарияламақ болдық.  

Сіздер бұл мақалаларды оқып, күнделікті қазақ тілін оқыту 
жоспарларыңызға пайдасы тиіп жатса, қуанышты болар едік. 

Редакция редакторы.
 

Ж. ДӘУЛЕТБЕКОВА,
Абай атындағы 

ҚазҰПУ кафедра меңгерушісі, 
педагогика ғылымдарының

 докторы, доцент.
Алматы қаласы

АХМЕТ БАЙТҰРСЫНҰЛЫ 
ҚАҒИДАЛАРЫНА НЕГІЗДЕЛГЕН 
ҚАЗАҚ ТІЛІН ОҚЫТУ ЖҮЙЕСІ 

ҚАНДАЙ БОЛУЫ КЕРЕК?
Аңдатпа: Қазақ тіл білімі, әдебиеттануы және 

оларды оқыту әдістемесі секілді ғылым арналарын 
жүйелеген  Ахмет Байтұрсынұлының айтқан ой-
пікірлерінің маңызы дәл бүгінгі рухани жаңғыру 
жағдайында өзектене түсіп отыр. Бұл мақалада 
автор “Ахмет Байтұрсынұлы қағидаларына 
негізделген қазақ тілін оқыту жүйесі қандай 

болуы керек?” –  деген сауалға жауап іздейді. 
Түйін сөздер: білім беру, даму стратегиясы, 

оқушының сөйлесім әрекеті, ережелер, 
функционалды сауаттылық.

Summary: The essence of Akhmet  Baitursynov's 
ideas, which systematically organizes science channels, 
such as the Kazakh linguistics, literary criticism and 
teaching methods, is crucial in today's spiritual revival. 
In this article the author answers the question: What 
should be the system of teaching Kazakh language 
based on the principles of Akhmet Baitursynuly?

Key words: education, development strategy, 
student interaction, rules, functional literacy.

ХХ ғасыр басы –  қазақ ғылымының дәуірлеу 
кезеңі. Оның сыры Алаш арыстарының өзі зерттеу 
нысаны етіп алған ғылым салаларының негізін 
қалауда ұлттық дәстүрлерді әлемдік өркениет 
үрдістерімен үйлестіріп, оларды өте білгірлікпен  
ұштастыра білуінде еді. Сондықтан да қазақ 
тіл білімі, әдебиеттануы және оларды оқыту 
әдістемесі секілді ғылым арналарын жүйелеген  
Ахмет Байтұрсынұлының айтқан ой-пікірлерінің 
маңызы дәл бүгінгі  рухани жаңғыру жағдайында 
өзектене түсіп отыр. Ғалымның “Оқыту дегеніміз  
–   асылында, оқушыны үйренуге үйрету” деген 
қағидасы  кезеңдік я бір дәуірлік міндетті емес, 
ұлттық шеңберден асып, жалпыадамзаттың білім 
жүйесін құрудың өзегі болардай жүкті арқалап 
тұр. Бұл қағиданың оқытуды жаттатумен, 

тіпті бүгін ғана айтылып, ертең ұмытылатын 
үстірт білім берумен шатастырылған жадағай 
жүйемен мүлде үйлеспейтіні анық. 

Кешегі кеңестік кезеңде қасақана бұрмаланған 
“түрі ұлттық, мазмұны социалистік” 
әсіресаясатшылдық қазіргі таңда “бар еркіндік 
балаға тиесілі, не тапса, соны ілсін”  деген басы 
мен аяғы жоқ әсіреұраншылдыққа ұласқандай. 
Күні бүгінге дейін схоластикалық білім беруді 
“дәстүрлі оқыту” деп шатастырып жүргендер 
өркенниетті елдердің бөтен қалыбын, бөгде 
тәртібін түгелдей көшіріп, мектепке сіңіруге 
ден қойғандай көрінеді. Көшіріліп жатқандар 
–  жаратылыстану-математика бағытындағы 
пәндер ғана емес. Ұлт болашағының рухани 
дүниесіне іргетас қалайтын гуманитарлық 
пәндер де солай ойысқан. Соның бір ғана мысалы: 
жаңартылған оқу бағдарламасы бойынша ана 
тілі ретінде оқытылатын  “Қазақ тілі” де, 
өзге тілді мектептерде үйретілетін “Қазақ 
тілі” де бірдей мақсатта, бірегей мазмұнда, 
бірдей әдістемемен оқытылады, күтілетін 
нәтиже де бірдей түзілген. “Балалар сөйлей 
алмайды, тілді оқытудың түпкі нәтижесі –  
сөйлеуге үйрету, ал біздің балалар қазақ тілінің 
теориясын жаттаудан аса алмайды”   деген   
сылтаумен  қазақ тілінің грамматикалық 
жүйесі қожыратылып, үзіп-жұлынып, қалай 
болса, солай берілген.

 (Осыны оқитын көз, есітер құлақ болса... – 
редактор.)

Білім беру мемлекеттің даму стратегиясымен 
үнемі бірлікте жүзеге асырылғанда  ғана ел 
болашағын баянды етуге қызмет ете алмақ. 
Олай болса, бүгінгі мектептің білім жүйесі де 
Президент негіздеп, елі қолдаған “Мәңгілік ел” болу 
үшін “Мәңгілік тілін” сақтауға, «Ұлы дала елінің» 
“Рухани жаңғыруына” жол ашуға, сол идеяларды 
жүзеге асыруға бағытталуы керек емес пе?! 
Балалар сөйлей алмаса, оның себебін мектепте 
оқытылатын тілдің грамматикасынан емес, сол 
грамматиканы жаттатуға мәжбүрлеген оқыту 
жүйесінен іздеген жөн болар. Біздіңше, оның  
екі себебі бар: біріншісі –  осыған дейін мектеп 
түлегінің білімін мемлекеттік бағалау жүйесінің 
тек тест арқылы бағалауға негізделгені. Екіншісі  
–  пәнді меңгертуде мән бере оқытуға назар 
аударылмауы.

Жалпы орта білім беру жүйесінде оқушылардың 
өмірлік дағдыларын қалыптастыруға жете көңіл 
бөлінбегендіктен, мектеп балаларының басым 
бөлігі оқудың, оқу пәндері арқылы алынатын 
білік-дағдылардың өз өмірлеріне қажеттілігін 
түсінбеді, оның өз болашағымен сабақтастығын 
сезінбеді. Балалардың арасында оқуды күнделікті 
мектепке барып, белгіленген сағат мөлшерінде 
сыныпта отырып қайтуға тиіс міндет секілді 
қабылдайтындардың бары да жасырын емес. Сол 

себепті де «қазір балалар сабаққа қызықпайды», 
«оқушылар тек ата-анасынан  қорыққанынан 
сабаққа келеді», “өздігінен оқуға, тапсырманы 
орындауға икемсіз”, “олар тек баға үшін оқиды”, 
“оқушылар оқуға құлықсыз, қазір айтқаныңды 
қазір ұмытып қалады” деген сөздерді үлкендер 
аузынан жиі естіп қаламыз. Оның дәлелін өз 
пәнімізге қатысты айтсақ: қазақ тілін он бір 
жыл оқыған балалар мектеп бітіретін соңғы 
екі жылда, 10-11-сыныптарда бірыңғай ұлттық 
тестіден жоғары ұпай жинау үшін репетитор 
іздейді. Осының себебі –  не? Енді келіп, әлемдік 
білім кеңістігіне ұмтылып отырған кезде 
өркенниетті елдердегідей мемлекеттік емтиханға 
эссе жазуды бірден еңгізіп жібергенде, құрғақ 
білімнің өзін меңгеруде осалдық көрсетіп отырған 
балаларымыздың жайы не болып жатыр? Эссенің 
не екенін өзі білмейтін мектеп мұғалімі оны 
қалай жаздырып, қалай бағалай алады? Санай 
берсең, сұрақ көп, жауап жоқ. Барды бағамдай, 
жоқты түгендей келгенде, бір нәрсе анықталды: 
мектепте  білім үстірт меңгертіліп келді. 
Бүгінгі таңда да ол оң шешімін таппай отыр. 
Сонда не істеу керек? Біздің ойымызша:

1. «Қазақ тілі» пәнін оқытуды өзіміздің 
дәстүрлі жүйемізге сәйкес қазақ тілінің 
грамматикасына негіздеу керек. Бірақ оны 
таза теориялық тұрғыдан емес, функционалдық 
қызметіне сәйкес түзіп,  оқушының логикалық 

ойлау қабілеттерін дамытуға, оның тіл туралы 
дүниетанымын қалыптастыруға мән бере оқытуға 
назар аудару қажет. Бұл бағытта оқушының 
теориялық тақырыптарды дүниетанымдық 
тұрғыдан игеруі маңызды саналады. Осы жерде 
Ахмет Байтұрсынұлының «нәрсенің атын 
алмай, затын алып оқыту керек» деген қағидасы 
басшылыққа алынуы заңды. 

Шындығында, жалпы білім беретін мектептің 
үш сатысында да үзбей оқытылып келе жатқан 
“Қазақ тілі” пәніне бөлінген сағат саны аз емес. 
Пәннің білім мазмұны да жүйеленіп, ретті 
берілген болатын. Бірақ мұғалімдердің көпшілігі 
тілді меңгертуде оң нәтижеге жете алмады. 
Себебі: мектеп тәжірибесінде ана тілін көп 
пәннің бірі деп санау басым болып келеді, оның 
жалпы оқушының қалыптасуындағы бірегейлік 
рөліне үстірт қарау белең алды. Тілді сүю, тілді 
құрметтеу, шебер сөйлеу дегендер жалаң уағыз, 
жалған ұран қалпынан аса алмады. Әлі де солай 
жалғасып келеді. 

Бала дұрыс сөйлеуге үйрену үшін ол, алдымен, 
дұрыс ойлауға үйренуі керек. Ойлау қабілетін 
жетілдірудің бір тетігі –  оқушының тіл 
туралы дүниетанымын қалыптастыру. Тіл 
пәні балаға тек грамматиканы, пунктуацияны 
меңгерту үшін оқытылмайды. Сондықтан 
ұсынылатын теориялық тақырыптар ауқымында 
тілдің адам үшін қажеттігін, өзгеше құбылыс 

екендігін, оның өзіне тән заңдылықтары мен 
ерекшеліктері болатындығын, тілдің ұлттық 
ділмен, халық танымымымен сабақтастығын 
таныту нәтижесінде ғана баланың тіл туралы 
өзіндік көзқарасы пайда болады. Сабақ барысында 
тілдің жүйелі әрі дамушы құбылыс екенін білу, 
тілдің ұлттық құндылық екенін, ата-бабалардан 
қалған асыл аманат екенін түсіну, тілдің ұлтты 
ұйыстырушы негіз, халықты біріктіруші мәйек 
екенін білу, тілдің жеке адам мәдениетінің ғана 
емес, жалпы ұлт мәдениетінің көрсеткіші екенін 
түйсіну арқылы баланың тілге деген қатынасы 
қалыптасып, жауапкершілік сезімі артады. Ал 
мұның бәрі тіл мен тұлғаның, тіл мен тарихтың, 
тіл мен ділдің байланысы туралы ұғымды 
кеңейту арқылы жүзеге асады.  Ол үшін тіл 
сабағы жаңартылған оқу бағдарламасындағыдай 
лексикалық тақырыптарға емес, тіл туралы 
тақырыпқа негізделуі шарт.  

2. Оқушының қазақ тілін саналы меңгеруі 
тілдік терминдерге мән бере оқытумен тікелей 
байланысты. Тілдің теориясын сапалы игеру 
оның атауына айналған термин сөздің мағынасын 
дұрыс түсінуден басталмақ. Тіл терминдерінің 
негізін қалаған   Ахмет Байтұрсынұлының 
ұлылығы сол: әр  терминді жасауда халықтың 
тілдік қорынан дәл сол тілдік құбылыстың өзіндік 
ерекшелігін, оның бүкіл табиғатын ашатындай 
ойға оралымды, көңілге қонымды сөздерді сәтті 

таңдай алуында. Сол себепті тіл  пәні мұғалімі 
баланы әуел бастан терминнің мағынасын 
түсінуге дағдыландырып, сол арқылы тілдік 
құбылыстың табиғатына назар аудартып 
үйретсе, бала кез келген терминнің мәнін еш 
кедергісіз түсініп, оларды саналы меңгеретіні 
сөзсіз. Мысалы, “зат есімді” оқытқанда, оның 
атауы “зат” және “есім” деген сөздердің 
бірлігінен тұратынын, яғни, заттың атын 
білдіретін сөздер екенін ұғындырса, ол білім оқушы 
ойында біржола бекіп қалады. Сосын ғана зат, 
ұғым, құбылыс атауларына тоқталып, олардың 
әрқайсысының ерекшеліктерін таныту арқылы 
білім бекітілмек. Немесе “есімшені” өткенде,  
ол етістікке тән категория болғандықтан, 
заттың іс-қимылын, әрекетін білдіретінін, бірақ 
есім сөздерше түрленетіндіктен, “есімдерше 
түрленетін етістік” деген ұғымды білдіретіні 
айтылуы орынды. Міне, осындай “өзі сөйлеп” 
тұрған қазақ тілі  терминдеріне мән бере оқыту  
білім сапасын арттырудың ұтымды жолы 
болып саналады. 

3. Қазақ  тілі      пәнінде    теориялық      
ережелерге мән бере оқыту да оқушы түсінігін 
қалыптастыруда, ойын дамытуда маңызды 
орын алады. Бірақ осы мәселе де    көп жағдайда 
мұғалімдер назарынан тыс қалып жатады. Сын 
есімді    түсіндіріп    тұрған мұғалім оған “ақ бантик”, 
“қызыл орамал”, “биік ағаш”, қалың орман”, 

“ашық аспан” деген секілді мысалдар келтіреді. 
Мұндай мысалдарда ой шашыраңқылығы орын 
алады. Ал шашыраңқы ой баланың оны дұрыс 
түсінуіне кедергі жасайды. Неге?   Өйткені ереже 
бойынша,  “Сын есім дегеніміз –  заттың сынын, 
сипатын, түрін, түсін, көлемін және т.б. сындық 
қасиеттерін білдіретін сөз табы», –  деп берілген. 
Ол үшін мұғалім тақтаға  алманың суретін 
салып, оның сындық белгілерін оқушылардың 
өзіне тапқызуына болады. Мәселен, қызыл  сөзі 
алманың түсін; үлкен –  көлемін; хош иісті 
–  иісін; шырынды –  сапасын; тәтті –  дәмін 
т.б. білдіретіндігін балаларға «ой шақыру» әдісі 
бойынша  тапқызып, ең соңында өздеріне ереже 
шығартуға болады. Сын есімді оқыту үдерісінде 
нәрсенің сан түрлі белгісі мен сынын ажыратуға 
төселу оқушылардың әр нәрсеге, әр құбылысқа 
мән бере қарауына, оларды сипаттап, суреттеуге 
үйренуіне ықпал етеді.

4. Тілді оқытуда  оқушының сөйлесім әрекеті 
түрлерін  өзара бірлікте меңгертуге  мән берудің 
де маңызы зор. Бала қаншалықты дұрыс 
сөйлеуге үйренсе, қоғамда өз орнын таба алу 
мүмкіндігі соншалықты арта түспек.  Жас 
ұрпақтың бойында шебер сөйлеуге деген 
құлшыныстың  оянуы адам сауаттылығы   
айрықша рөл атқаратын қазіргі таңдағы 
бәсекелестікке құрылған қоғамда үлкен мәнге 
ие. Себебі бәсекелестікке бейімділік тұлғаның 

ақыл-ой қабілетін керек ететін барлық салада 
қажеттікке айналды. Адамның білімі ғана 
емес, оның ортада тіл табыса еңбек етуге 
бейімділігі мен өз көзқарасын дұрыс жеткізе 
білу қабілеті жаңа заман жастарының бойында 
батылдықтың, алғырлықтың, қарым-қатынас 
әдебінің болуын ерекше қажет етуде. Алдымен 
назар аударылуы тиіс  нәрсе –  сабақта сөйлеу 
әрекетінің тыңдалым, оқылым, айтылым, 
жазылым, тілдесім секілді барлық түрлерін 
қатар, өзара сабақтастықта қолдануды жүзеге 
асыру.  Дана халқымыз айтқандай, «сөз анасы 
–  құлақ» болса, ең әуелі оқушының тыңдалым 
дағдыларын қалыптастыру маңызды. Дұрыс 
тыңдай алатын, “құйма құлақ” бала ғана есті 
сөздің парқын түсінеді, әдемі, әсерлі сөзден 
үлгі алады, әдепті сөйлеуге үйренеді. Ол     үшін 
қазақ тілі сабақтарында балаларға көркем де 
ойлы сөз үлгілерін мол ұсынып, тілдік талғам 
қалыптастыруға көңіл аударылуы тиіс. Ал ең 
бастысы –  мұғалім сөзінің бала үшін шебер 
сөйлеудің шынайы үлгісін танытарлықтай болуы 
шарт. Көне үндінің бір мақалында: “Ұстазы 
сақау болса, шәкірті мақау болады”, –  деп 
айтылған. Сондықтан: “Сөз шеберлігі барлық пән 
мұғалімдеріне қажет”, –   десек те, қазақ тілі мен 
әдебиеті пәні мұғалімі үшін ол кәсіби шеберліктің 
басты талабы ретінде қойылуы тиіс. Оқылымды 
да, жазылым да, айтылым да баланың сөйлеу 

тілін жетілдіру мақсатында ұйымдастырылуы 
шарт. 

5. Қазіргі таңдағы білім жүйесіндегі барлық 
өзгерістің тірегі етіп “Нәтижеге бағдарлай 
оқыту» моделі алынса, оның  шынайы  түрде жүзеге 
асуы пән сабақтарында оқушының функционалдық 
сауаттылығын қалыптастыруға мән беру арқылы 
мүмкін болмақ. Әдетте, балаға теориялық білім 
беріледі де оның практикалық маңызы, сөйлеу 
тіліндегі қолданысы елеусіз қалып қояды. Мысалы, 
қазақ тілінің ұлы заңы  –  үндестік заңы аясындағы 
буын және дыбыс үндестігі немесе ілгерінді 
ықпал, кейінді ықпал, тоғыспалы ықпал туралы 
оқушының білімі болғанымен, оны күнделікті 
өмірде қолданбайды. Оның себебі –  мұғалімдердің 
басым бөлігі сауаттылықты “тек емлеге 
қатысты, орфографиямен және пунктуациямен 
байланысты” деп түсінетіндігінде. Сондықтан  
сабақта  ауызша тіл сауаттылығына, 
орфоэпиялық нормаларға назар аударылмайды. 
Оған нақты дәлел  келтірейік. “Білім жетілдіру 
институттарындағы дәріс барысында 
мұғалімдерден өлең не қара сөз үзінділерін оқуын 
сұраймын. Бірақ бірде-бір рет өлеңді үндестік 
заңына сай оқыған мұғалімдерді кездестірмедім”, 
–   десем, сенбессіз. Рас, мұғалімдер өлеңді 
мазмұнына сай мақаммен, ырғақпен әсерлі 
етіп оқиды. Бірақ орфоэпиялық норма мүлде 
ескерілмейді. Олар өлеңді қалай жазылса, солай 

оқуға дағдыланған. Ал ондай мұғалімдердің 
оқушыдан орфоэпиялық норманы сақтауды талап 
етпейтіні өзінен  өзі түсінікті. Өйткені  оның өзі бұл  
заңның  арғы жағына үңілмейді, оны “қажетті” 
деп те санамайды. Қазақ тілін оқытудың басты 
мақсаты –  оқушыны сөйлеуге үйрету болса, әдеби 
тіл нормаларын сақтай отырып сөйлеуге үйрету 
қажет емес пе?! Орфоэпиялық норма –  қазақ 
әдеби тілінің аса маңызды нормасы. Осы норма 
тіліміздің әуенділігі мен әуезділігін, сұлулығы мен 
салтанатын, В.Радлов айтқандай, “бүкіл қазақ 
даласы   ән салып тұрғандай” ерекше айтылу сырын 
тануға негіз болмақ. Олай болса, тілдік норманы 
сақтауға дағдыландыру талабы қазақ тілін   
меңгерту үдерісінде теория мен практиканың 
бірлігіне мән бере оқыту жолымен функционалдық 
сауаттылықты қалыптастырудың қажеттігін 
бекіте түседі.

6. Мектепте оқытылатын қазақ тілі 
сабақтарында баланың ой қорытуына, өзіндік 
тұжырым жасауына, сол тұжырымын көрнекі 
түрде      жеткізуіне   мән беру қажеттігі 
ескерілмейді. Ол міндет оқылған теориялық 
материалдарды сызба, кесте, диаграмма түрінде 
жинақтап беруге төселдіру арқылы шешімін 
табар еді. Бұл, әсіресе, баланың түсінуіне 
қиындық келтіретін тақырыптарды саналы 
игертуде үлкен рөл атқарады. Мәселен, етістік 
сөз табының аясында оқылатын “етіс түрлерін” 

балалар үнемі шатастырып жатады. Сондықтан 
мұндай тақырыптарды өткенде теорияны 
сызба арқылы меңгерту ұтымды борлмақ. Етіс 
категориясындағы басты өзек –  әрекет иесі 
(субъект) мен әрекет арасындағы қатынас. Осы 
түсінік сызба арқылы төмендегідей етіп берілсе, 
оқушы бұл тақырыптарды әрі жеңіл, әрі ұғымды 
етіп игерері сөзсіз. 

                               

      
  
                                                                                          

Бұл сызбаларда жалпы етіс атаулы әрекет 
пен сол әрекетті істеуші арасындағы қатынасты 
білдіретіні анық байқалады. Бұл жерде де, 
жоғарыда  айтылғандай, тілдік құбылыстарға мән 
берудің нәтижесінде оқушының білімді жылдам 
әрі оңай меңгеруіне қол жеткізіледі. Бұл сызба 
арқылы мәтін құрату немесе мәтін мазмұнына 
сай ой қорытып, оны кесте, сызба түрінде 
жүйелеуге мән берудің ұтымдылығын көрсетеді. 
Сонда оқушыны ойлауға үйрете отырып, сөйлеуге 
дағдыландыру талабы жүзеге асады.

7. Қазақ тілін оқытуда оқушының  құндылықтық 

С Ә     С
 

    С     Ә

Ә    С-?      С       Ә       С

Өзгелік етіс

 Ырықсыз етіс  Ортақ етіс

Өздік етіс



16 17

бағдарын қалыптастыруға мән беру  арқылы 
қазақ тілінің төл табиғатын, қайталанбас 
даралығын, өзіндік болмысы мен бітімін, ұлттық 
сипатын танытуға мүмкіндік арта түсері кәміл.  
Ал бұл мәселе  назардан   тыс қалған жерде 
схоластикалық білім белең алмақ. Сондықтан 
қазақ тілі сабақтарында оқушыға ұсынылатын 
тақырыптар ана тіліміздің сан алуан қасиеттерін 
қай   жағынан    таныта алатынын бағдарлай 
отырып оқытудың  жөні бөлек.  Мәселен, 
тілді оқытуда ең оңай тақырыптың бірінен 
саналатын “Қаратпа сөзді” алайық. Осы 
тақырып бойынша, әдетте, қаратпа   сөздің 
адамның, яғни, тыңдаушының назарын аудару 
үшін қолданылатыны, оның оқшау сөздер 
тобына енетіндігі, өзге сөздермен байланысқа 
түспейтіндіктен, сөйлем мүшесі қызметін 
атқармайтыны  түсіндіріледі. Қаратпа сөздердің 
тыныс белгісіне қатысты білім беріледі. Ары 
қарайғы жұмыстар өз ойынан құрастырып мысал 
келтірту я көркем шығармалардан қаратпа сөздер 
тауып айтуға, жазуға арналады. Оқушы берілген 
тапсырманы дұрыс орындаса,  “ол қаратпа 
сөздерді түсінді” деп саналады.   Осымен іс  
тәмам. Сонда  қазақ тілін оқытудың мақсаты 
–  осы ғана ма?! Тілдік бірліктің ережесі мен 
тыныс белгісін білсе,  жеткілікті ме?!  Онда 
“Білім   – өмірлік  дағдылардың негізін құрауы 
тиіс” деген қағида қайда қалды? Білім  қай 

тұста құзіреттілікке айналуы керек еді?  Әрине, 
жоғарыдағы қаратпа сөз туралы түсінік те, оның 
тыныс белгісіне қатысты ұғым да қажет. Бірақ 
ол білімнің білікке, яғни, баланың өміртанымына 
айналуы үшін жеткіліксіз. Сонда не жетпей 
тұр? Жетпей тұрғаны: біріншіден,  қаратпа 
сөздің – адам қарым-қатынасының алтын көпірі 
екендігі туралы ұғым. Шын мәнінде, адамдар 
арасындағы кез келген қарым-қатынас олардың 
бір-бірінің назарын аудару үшін қаратпа сөзді 
қалай жұмсауына байланысты. Баяншының 
қаратпа сөзі тыңдаушының назарын бұрып қана 
қоймайды, тілдесімге ықыласы мен жағымды 
қатынасын тудырудың да маңызды алғышарты 
саналады. Неғұрлым сыпайы, неғұрлым шынайы 
айтылған қаратпа сөз “сиқырлы күшке” ие 
болады. Ол “саңыраудың құлағын ашып, мылқауға 
тіл бітіре алады”. Сондықтан да қазақ:  “Жылы-
жылы сөйлесең, жылан іннен шығады”, –   дейді. 
Олай болса, сол жылылықты туындататын 
алғашқы “тамыздық” –  қаратпа  сөз. Екіншіден, 
қаратпа сөз –  әр халықтың ділінің, болмысының 
көрсеткіші. Қазақ дәстүрінде үлкенге құрмет, 
кішіге ізет жасау үлкен мәнге ие. Адамның 
кісілігінің өлшемі де –  осы қасиет саналады. 
Бұл да адамның қаратпа сөзді қолдану әдебінен 
бастау алады. Жол білетін, жөн білетін қазақ 
үлкенге аға, апай, атай, әжей деп, ал кішіге 
қарағым, шырағым, ботам, балам, айналайын деп 

қатынас жасайды. Қазақ ешқашан “Әйел, мұнда 
отырыңыз”, “Еркек, кезектің соңы –  сіз бе?” –  деп   
сұрамайды. Ендеше, қаратпа сөз –  халқымыздың 
өзіне тән кішіпейілділігі мен сыпайылығына 
қоса оның бауырмалдылығы мен мейірімділігін 
танытатын көрсеткіш сөз. Үшіншіден, қаратпа 
сөздің басым бөлігі өзге тілге аударылмайтын 
этнолингвистикалық сипатқа ие. Мәселен, ағатай, 
шырағым, айналайын, бауырым сөздерін өзге тілге 
аудару мүмкін бе?! Олай болса, қаратпа сөздің 
магиялық қуаты мен қазақ тілінің сөз әдебіндегі 
өзіндік ерекшелігін  осылай танытсақ, оқушының 
тіл туралы дүниетанымы кеңейеді әрі сөйлеу 
мәдениетін меңгереді.   

 8. Қазақ тілі сабақтарында тақырыпаралық, 
салаларалық, пәнаралық байланыстарға мән бере 
оқыту да білім сапасын көтерудің бір тетігі 
саналады. Үзік-үзік меңгертілген білім оқушының 
тіл туралы біртұтас танымын қалыптастыра 
алмақ емес. Бұл орайда ғалым К.Ахановтың 
“Қазақ тілінің ұғымдарын тектік және түрлік 
ұғымдарға ажырата оқыту баланың сапалы 
білім алуын қамтамасыз етеді” деген қағидасы 
басшылыққа алынады. Бұл тәсілдің тиімділігі 
тілдік ұғымдарды қазақ дәстүріндегі “Жеті 
ата” жолымен оқытудан анық көрінеді. Өйткені 
тілде бәрі –  біртұтас, өзара тығыз байланысты, 
бір бүтінді құрайтын бөлшек. Сондықтан 
олар бірде тектік, бірде түрлік сипатқа ие 

болады. Мәселен, “Қосымша” деген тілдік ұғым 
“Жалғау” мен “Жұрнаққа” қатысы тұрғысынан 
қарағанда тектік те, “Сөз құрамына”  қатысы 
жағынан алғанда, түрлік саналады. Сонда 
“Жеті ата” жолына салып қарағанда: “Жалғау” 
мен “Жұрнақ” –  “Қосымшадан” тараса; 
“Қосымша” –  “Сөз құрамынан” туады; “Сөз 
құрамы” –  “Морфологиядан”; “Морфология” 
–  “Грамматикадан”; “Грамматика” –  “Тіл 
білімінен”; “Тіл білімі” –  “Филологиядан”; 
“Филология” –  “Гуманитарлық ғылымнан”; 
“Гуманитарлық ғылым” –  “Ғылымнан”  
тарайтын болып шығады. Ал  ҒЫЛЫМ –  ғаламды 
танудың кілті. Олай болса, қазақ тілі сабағында 
оқытылатын “Қосымшаның” сөзге жалғанатын 
жай ғана бөлшек емес, оның дүниежүзіндегі бес 
мыңнан астам тілдің арасындағы қазақ тілінің 
өзіне тән ерекшеліктері мен заңдылықтарына 
бағынатын және оның сол ерекшелігін 
танытуға  қызмет ететін “аса маңызды тетік” 
екеніне көз жеткізіледі. Әрбір     тілдік ұғымды 
осылай таратуға төселген бала, біріншіден, сол 
тілдік ұғымның басқа түрлік, тектік ұғымдармен 
сабақтастығын аша алады; екіншіден, сол 
арқылы тілдің жүйелі әрі өзгеше құбылыс екендігін 
ұғынады; үшіншіден, баланың логикалық ойлау 
қабілеті дамытылады, тіл туралы саналы түсінігі 
қалыптасады. 

Қорыта айтқанда, жас ұрпақтың 

мектеп қабырғасынан бастап тілдің діл 
қалыптастырушылық маңызы зор,  ұлтты 
ұйыстырушы мәйек екенін саналы түсінуі арқылы 
белгілі бір нәтижеге қол жеткізуге болады. 
Мектеп оқушысының тіл туралы дүниетанымы 
мен көзқарасының, саналы түсінігінің қалыптасуы 
ана тілінің осындай негізгі қызметтері мен 
қырларына мән бере оқыту арқылы ғана жүзеге 
асады. Шашыраңқы лексикалық тақырыптардың 
астарына “жасырынған”, бөлшектелген тілдік-
теориялық тақырыпшалар арқылы бұл мақсатқа 
жету мүмкін емес. Олай болса, тілдік білімнің 
өзегіне  қазақ тіл білімінің жүйесі алынуы керек 
те, ол білім оқушының дүниетанымы мен сөйлеу 
дағдысын дамытуға қызмет ететін тетіктер 
арқылы меңгертілуі тиіс. Шын мәнінде, оқушыны 
“үйренуге үйрету” сол кезде толық шешімін 
табады. Сонда ғана, Ахмет Байтұрсынұлы 
айтқандай, “нәрсенің атын алмай, затын алып 
оқыту жолымен меңгерілген  білім балаға да, 
мемлекетке де пайдалы болады”. Мән бере оқыту 
жүйесінің басты мақсаты мен  көздеген нәтижесі 
де осыған саяды.

  

    

Сауаттылық сыры
 Б. М. БАЙҒАЛИЕВА,

«№ 104 жалпы білім 
беретін мектеп» КММ,
қазақ тілі мен әдебиеті

 пәнінің мұғалімі.
Алматы қаласы, 

Әуезов ауданы

СӨЗ ТАЗАЛЫҒЫ 
Кілті:  “Сөз түзелді, тыңдаушы, сен де түзел!”  

                                                                                                                  (Абай.)
Сабақтың мақсаты: 
а). Сөз тазалығына басты назар аудара отырып, 

тыңдаушысын жалықтырып жібермеу жолдары жайлы 
түсінік беру; Тілдегі сөз тіркестері мен сөйлемді дұрыс 
қолдану жолдары жайлы түсінік беру; 

ә). Ой ұшқырлығына, нақтылыққа, сөз қорын 
жинақтауға, тіл мәдениетіне баулу.Тақырып төңірегінде 
ізденіс жұмыстарын ұйымдастыру;

б). Сабақ барысында оқушылардың білімін бақылау 
арқылы сауатты жазуға машықтандыру.

Сабақтың түрі:  аралас сабақ 
Сабақтың әдісі: СТО стратегиялары, Блум 

таксономиясы, (оқыту, сұрақ-жауап, мәтінмен жұмыс, 
пікір айту, талдау, шығармашылық жұмыс)

Сабақтың көрнекілігі:  ноутбук, слайд, 
семантикалық карта, сәйкестендіру, тест

Сабақтың барысы:
 Ұйымдастыру кезеңі: “Шаттық шеңбері” тілек 

айту.

Үй тапсырмасын пысықтау:  Үйге берген тапсырма 
бойынша бірнеше жұмыс түрлерінен қайталау, өз 
ойларымен бөлісу.

Сөз байлығы – оралымды тілге қойылатын 
талаптардың бірі. Сөзі жұтаң адамның ойы да таяз 
тартып тұрады. Сөз мәдениетіне ден қойған адам сөз 
байлығына ерекше көңіл бөледі.

1-тапсырма. Берілген тұрақты сөз тіркестерінің 
синонимдері мен антонимдерін  ажыратыңыз.  

1. әңгіртаяқ ойнату, әкесін таныту    –  синонимдес 
тұрақты сөз тіркесі     

2.   бойын аулақ салу, ауыз жаласу   –   антонимдес 
тұрақты сөз тіркесі 

3.   зәресі ұшу, жаны мұрнының ұшына келу  –
синонимдес тұрақты сөз тірк. 

4.  көзін алмау,  көз салмау  –   антонимдес 
тұрақты сөз тіркесі 

5.  аузына қақпақ болу, аузына құм құю   –
синонимдес тұрақты сөз тіркесі 

6.  бетінен қақпау, бетінен алу  – антонимдес 
тұрақты сөз тіркесі 

7.  аузын алу,  ауыз бастырық беру  – синонимдес 
тұрақты сөз тіркесі 

8.   аты жер жару, ауызға  ілінбеу      – антонимдес 
тұрақты сөз тіркесі 

9. жүрегі зу ету, жүрегі орнына түсу    –
антонимдес тұрақты сөз тіркесі

10.  тақырға отырып қалу, аузы күю       – синонимдес 
тұрақты сөз тіркесі         

2-тапсырма.  Берілген мысалдардан эвфемизм, 
дисфемизм, омоним   сөздерді анықтаңыз.

1.   қолды  болды      – эвфемизм    
2.   саңырау               –     дисфемизм

3.   өңір                    –   омоним
4. ақсаусақ              –   эвфемизм   
5.  жалқау                –   дисфемизм
6.  әлем                      –     омоним
7.  жарық дүние      –  эвфемизм  
8.  топас                     –    дисфемизм
9. ой                         –   омоним
10. құлағының мүкісі бар – эвфемизм

3-тапсырма. Берілген тұрақты тіркестер мен 
мақал-мәтелдерді ажыратыңыз. 

1.  Жеті рет өлшеп, бір рет кес.                           (мақал)       
2.  Биені бүгімен, түйені түгімен жұту              (тұрақты 

тіркес)      
3.   Ағаштың жемісі бұтақта болады,                  (мақал)
     Сөздің жемісі кітапта қалады.
4.   Сөздің майын тамызды                                  (тұрақты 

тіркес)
5.  Батыр жауда танылар,                                       (мақал)
     Шешен дауда танылар. 
6.  Жүзіктің көзінен өткендей.                              (тұрақты 

тіркес)
7. Талабы жоқ жас ұлың –                                (мақал)
     Жалыны жоқ шоқпен тең. 
8. Жал-құйрығы төгілген.                                      (тұрақты 

тіркес)
9. Атаңның баласы болма,                                     (мақал)  
Адамның баласы бол.
10. Үріп ауызға салғандай                                    (тұрақты 

тіркес)  

4-тапсырма. Берілген мақал-мәтелдердің 
сәйкестігін тап.

1. Сөз жүйесін тапса - Уәде – ердің опасы.
2. Тілге шешен, Атадан – нақыл.
3. Мақал – сөздің атасы, Батырдың аты өлмейді.
4. Ағадан – ақыл, Мал иесін табар.
5. Кесір сөзде – қырсық 
көп,

Іске мешел.

6. Ақынның хаты 
өлмейді

Оқпанға құйған сумен тең.

7. Ұқпас құлаққа 
айтқан сөз

Кесір адамда – тыртық көп.

Жауаптары:
1. Сөз жүйесін тапса – Мал иесін табар.
2. Тілге шешен, Іске мешел.
3. Мақал – сөздің атасы, Уәде – ердің опасы.
4. Ағадан – ақыл, Атадан – нақыл.

5. Кесір сөзде – қырсық 
көп,

Кесір адамда – тыртық 
көп.

6. Ақынның хаты 
өлмейді 

Батырдың аты өлмейді.

7. Ұқпас құлаққа 
айтқан сөз,

Оқпанға құйған сумен тең.

5-тапсырма “Сөз мерген” Мақал-мәтел 
құрастырыңыз.
Өтірік

        әділЖалған
Әзіл
Шын

Жауабы:   Әзіл айтсаң да, әділ айт.

Жусан

       салмақ
Қаңбақ
Қамыс
Қайың

Жауабы:   Өтірік айтсаң – қаңбақ,
                 Шындық айтсаң – салмақ.

Құлаған
    табадыСұраған

Іздеген
Жылаған

Жауабы:     Іздеген табады,
                    Сұраған алады.

Жақсы

      еркек
Бас
Мойын
Қол

Жауабы:    Еркек – бас,
                   Әйел – мойын. 

6-тапсырма.  Берілген сөйлемнен сөз тіркестерін 
теріп жазып, байланысу түрлеріне қарай талдаңыз.

Ол сенің айыбыңды  ашпайды, сырыңды  жұртқа  
шашпайды. 

1. Ол ашпайды   –  қиысу
2. сенің айыбыңды    – матасу 
3. айыбыңды ашпайды    – меңгеру 

    4. Ол шашпайды      –   қиысу 

5. жұртқа шашпайды      –  меңгеру
6. сырыңды шашпайды    –  меңгеру   

Тест
1.... ... – сөз сапасының аса маңызды құрамдас бөлігі.
А).Тіл байлығы
В). Тіл тазалығы 
С). Сөз тазалығы 
Д). Сөз дұрыстығы 
Е).  Сөз дәлдігі 
                                                                    Жауабы:  А.
2. ... ... – оралымды тілге қойылар талаптың бірі. 
А). Тіл тазалығы 
В). Сөз дұрыстығы 
С). Сөз байлығы 
Д). Сөз мәнері 
Е). Сөйлеу 
                                                                    Жауабы: С.
3. М. Әуезовтің 20 томдық шығармаларында сөздің 
саны ... ... асады. 
А). 15000 мыңнан 
В). 25550 мыңнан 
С). 17000 мыңнан 
Д).  30000 мыңнан 
Е). 20000  мыңнан
                                                                   Жауабы: Д.
4. М. Әуезов «Абай жолында»  ... ... қолданған. 
А). 17258 сөз 
В). 14968 сөз 
С). 20000 сөз 
Д). 16000 сөз 
Е). 16983 сөз
                                                                Жауабы:  Е.

5. Ата-ананың сөзін ... ... . олардың ... ... ... ... баланы 
халық жетесіз дейді. 
А). құлаққа ілмеген, төрдегі басын есікке сүйреген;
В). өнегелі тәрбиесін, адамдық адал қасиеті жоқ; 
С). естіген әңгімесін, қадір-қасиетін білмеген; 
Д). тыңдап үйренбеген, сый-құрмет көрсетпеген; 
Е). тыңдамаған сүйкімсіз, алтындай уақытын 
бағаламаған. 
                                                                        Жауабы: А.
6. Сөз анасы – ... ,  Су анасы  – ... ,  Жол анасы – ... . 
    А). сөз, құдық, жорту
    В). құлақ, бұлақ, тұяқ 
    С). жүйрік, шешен, тұяқ 
    Д). бұлақ, шешен, құдық
    Е). құлақ, тұяқ, сөз
                                                                       Жауабы:  В.
7. Ағаштың жемісі ... болады, 
   Сөздің жемісі  ...  болады. 
     А).  бұтақта, кітапта
    В).  жерде, кітапта
    С).  бұтақта, қияда 
    Д).  кітапта, биікте 
    Е).  төбеде, жерде  
                                                                     Жауабы: А.   
8. “Сөз – жібек жіп, ой – кесте, 
      Айшығы айқын көрінбес...”
             Асыл сөздің иесі – 
       А). М. Қашқари 
      В).  Б. Момышұлы 
      С).  Ж. Жабаев 
      Д).  К. Әзірбаев
      Е). Д. Бабатайұлы
                                                                     Жауабы: Е.

9.“Көркем сөз – көңіл тілі, жалаң сөз – зейін тілі...”
     Пікірдің авторы –  ... ... . 
    А). М. Әуезов 
    В). М.Дулатов 
    С). М.Мақатаев 
    Д). С. Мұқанов 
    Е). А. Байтұрсынов
                                                                       Жауабы: Е.
10. Сөз танымасқа сөз айтқанша, өзіңді танитын 
шошқаны бақ. 
        Ақыл сөздің иесі – 
      А). Мұхтар Әуезов
      В). Сәкен Сейфуллин
      С). Абай Құнанбаев
     Д). Диқан Әбілов 
        Е). Бекет Өтетілеуов                                                             
                                                                     Жауабы: С.

Үй тапсырмасын бекіту: 
 Сөз байлығы  – әр адамның лексикасындағы 
сөздердің мөлшерімен, көмегімен байланысты ой 
байлығы. Тілдегі бір сөздерді бір-бірімен жалғастырып, 
қиюластырып, әсем де әсерлі жеткізу айтушы мен 
сөйлеушінің ой көкжиегінен де елес береді. Бір сөзге 
бірнеше мағына сыйғызып, әр сөзді мән-мазмұн, стиль 
бояуымен жеткізу ой қабілетімен, шығармашылық 
сипатпен ұштасады.  Тілдегі лексикалық қабат үнемі 
дамып, толығып, өсіп, өзгеріп отырады. 
   

Жаңа сабақ: Сөз тазалығы. 
Тіл  мәдениетіне  қажетті  аса  маңызды  

сапалардың бірі – сөз тазалығы. Сөз  тазалығы 
дегеніміз – сөйлеу тілінің тазалығы, сөзімізде   бөгде 

тілдік элементтердің болмауы.

 Ой қозғау.

Мағынаны тану. Әнді тыңдау арқылы мәтіннен сөзді 
шұбарлап тұрған өзге тілдік элементтерді табу.

                      ОН АЛТЫ ҚЫЗ
           Астыма мінген атым генадушка,
           Шабамын көңіл ашып немножка,
           Не стоит на свете жить етуге,
          Азырақ ойнап-күлмей, молодушка.
                  Қайырмасы:
                     Зұлқия-ай, Ұрқия-ай,
                     Қатира-ай, Сағира-ай,
                     Күлзира-ай,Нәзира-ай,
                     Нағима-ай, Бәтима-ай,
                     Әшекей қыз  Айжан-ай, бәлекей қыз 
                                                                        Балжан-ай,
                     Шашбаулы қыз Сәлима-ай, еркелеген 
                                                                           Таиса-ай,

                    Толықсыған Маруся-ай, тыңдаушы едің-ау, 
                                                                          Сәулем-ай!
                     Қайда кетті Райса-ай, я люблю аяй, 
                                                                               Рая-ай!

      Қарағым айналайын черный көзім,
Никогда не забуду айтқан сөзің.

                 Второй, третий сорттар толып жатыр,
           Первый сорт қайдан тудың, сенің өзің?

    *Бейәдеби элементтерді  уәжсіз, мақсатсыз 
қолдану сөз тазалығына нұқсан келтіреді.

1-тапсырма. Мәтіннен сөзді шұбарлап тұрған өзге 
тілдік элементтердің астын сыз.

ЖАҢА ҚАЗАҚТАРДЫҢ ЖИНАЛЫСЫН 
КӨРІП ПЕ ЕДІҢІЗ?

Товарищи... то есть, дамы... а-а-а... извините, 
ханымдар и мырзалар. Бүгінгі собраниеміздің повестка 
днясындағы вопрос біреу: «Ұжымдағы государственный 
языктың жағдайы туралы». Докладчик мен өзім, то 
есть ұжымның басшысы Большевиков Жаңақазақ 
Коммунистович. Да, ханымдар и мырзалар. Я сразу 

могу сказать, что бізде госязык жақсы развивается. 
Например, я сам несколько лет назад қазақша білмедім. 
Теперь вот сами видите, даже қазақша доклад 
жасап тұрмын. Но бізде немножко кемшіліктер 
бар. Например, іс қағаздары еще на русском нетіп 
жатыр. Мен ойлайм, бұл вопросты переводчик алып 
неғыламыз... і-і-і...шешеміз. В прошлом году бізге 
бюджеттен көп ақша бөлінді. Госязык үйрену үшін. Год 
оқыдық. В результате, вот Шүлдірбай Мәңгүртович 
пять слов, Орысгүл Шалақазақовна десять слов 
үйренді. Молодцы! Біз на этом же собрании оларға 
денежный премия береміз. Подойдите, пожалуйста, 
Шүлдірбай Мәңгүртович, вот вам пять тысяч тенге, 
а вам Орысгүл Шалақазақовна десять тысяч тенге. 
Спасибо... То есть коп-коп рахмет вам. Біз еще раз 
газетке береміз, мақтап. Ханымдар мен мырзалар! 
Давайте, қазақша сөйлеңдер. А то совсем скоро бәрі 
госязыкке өтет, тогда қиын болат.

(газеттен)
Жауабы: Товарищи... то есть, дамы, извините, 

повестка дня, Я сразу могу сказать, что, денежный 
премия, немножко т.б.

2-тапсырма. Мәтіннен сөз тазалығына жат 
элементтер болып санатын сөздерді теріп шық.

          ЖОЛ ПОЛИЦЕЙЛЕРІНІҢ ЖОЛЫ 
БОЛЫП ТҰР

 №322 «А» нөмірлі, Шамалған бекеті – 
Барахолка бағытымен жүретін қоғамдық көлікте 
келе жатырмыз. Жиырма бес адамдық автобустың 
іші лық толы. Бір аяқтап тұр бәрі де. Кенет, «артқа 
қарай жылжыңыздаршы, «гаищник тұр!» деген дауыс 
естілді. Жылжуға мұрша жоқ. Сөйтіп тұрғанда жол 

полицейінің таяғы да көтеріліп үлгерді.
Қазір пойыз өтеді, қызыл жанып тұр. Көрмей тұрсың 
ба, не? Или у тебя резиновая тачка, а?! – дейді анау. 
Мынау да қояр емес. Анау қайта бастайды:
Ойланып сөйле! Маған дауыс көтеретіндей кім едің? 
Заңға қайшы әрекет етіп тұрғаныңды білемісің?! Бір 
басыңа он адам көтере алмайтын штраф салсам, не 
істеп аласың?..
Дау біразға созылды. Ақыры жарты сағаттық дау-
дамайға нүкте де қойылды. Қалай екенін айтпасам да 
іштеріңіз сезіп отырған шығар...

(газеттен)
Жауабы: Барахолка, гаищник Или у тебя резиновая 
тачка, а, штраф?
3-тапсырма. Берілген сөйлемдердің «қыстырма 
сөздерін» алып тастап,  қанатты сөздер жасаңдар,
1.    Елдің ерлігі ерінен танылатын болса,
               Елдің байлығы жерінен танылады.
2.   Ел үмітін ер ақтайды дейміз,
             Ер атағын ел сақтайды
3. Жеті жұрттың тілін біліп жүр,
            Жеті түрлі білімді біліп алу керек.
4. Білекті бірді жығып тастар, 
            Білімді мыңды жығатыны рас.
5. Өзің елді сыйламайтын болсаң,
           Ел де сені сыйламайтын болады.
6.        Жігітке жеті өнер аз болады,
           Жетпіс өнер көп болмайды.
7.        Өнерлінің өнерін үйреніп ал,
          Жақпаса мінезінен жиреніп кет.
Жауаптары: 
1. Елдің ерлігі ерінен танылар,
            Елдің байлығы жерінен танылар.

2. Ел үмітін ер ақтар,
            Ер атағын ел сақтар.
3. Жеті жұрттың тілін біл,
           Жеті түрлі білім біл.
4. Білекті бірді жығады, 
            Білімді мыңды жығады.
5. Өзің елді сыйламасаң,
            Ел де сені сыйламас.
6. Жігітке жеті өнер аз,
            Жетпіс өнер көп емес.
7. Өнерлінің өнерін үйрен,
           Жақпаса мінезінен жирен.
3-тапсырма. Берілген мақал-мәтелдердің тиісті 
сөздерін қой.
1. Өнер алды - ........................
2. Басқа пәле ........
3. Піл көтермегенді .............................
4. Сөз тапқанға ............
5. Шешеннің сөзі – мерген, ...................................
6. Өтірікшінің шын сөзі .........
7. Жақсы байқап сөйлер ....................................
Жауаптары:
1. Өнер алды – қызыл тіл.
2. Басқа пәле тілден.
3. Піл көтермегенді
            Тіл көтереді.
4. Сөз тапқанға қолқа жоқ
5. Шешеннің сөзі – мерген, 
            Шебердің көзі – мерген.
6. Өтірікшінің шын сөзі зая. 
7. Жақсы байқап сөйлер
             Жаман шайқап сөйлер.
4-тапсырма. Берілген мысалдарға сатылай-кешенді 

талдау жасаңыз. 
1. Құнды сөз құнарлы ойдан туады. 
2. Жанды сөздің жалынын білім маздатады. 

1. Құнды сөз құнарлы ойдан туады.  
Талдау: 
Айтылу сазы  мен мазмұнына қарай:  хабарлы сөйлем
Құрамына қарай: дара
Құрылысына қарай:  жай сөйлем   (жақты, жайылма, 
толымды)
Сөз туады – жалаң, қиысу
Ойдан туады – етістікті тіркес, жалғаулар арқылы, 
меңгеру, толықтауыштық қатынас
Құнарлы ойдан – есімді тіркес, орын тәртібі, қабысу, 
анықтауыштық қатынас
Құнды сөз – есімді тіркес, орын тәртібі, қабысу, 
анықтауыштық қатынас

2. Жанды сөздің жалынын білім маздатады. 
Талдау: 
Айтылу сазы мсен мазмұнына қарай:  хабарлы сөйлем 
Құрамына қарай: дара
Құрылысына қарай:  жай сөйлем   (жақты, жайылма, 
толымды)
Білім маздатады – жалаң, қиысу
Жалынын маздатады – етістікті тіркес, жалғаулар 
арқылы, меңгеру, толықтауыштық қатынас 
Сөздің жалынын – есімді тіркес, жалғаулар арқылы, 
матасу, анықтауыштық қатынас
Жанды сөз – есімді тіркес, қосымшалар арқылы, орын 
тәртібі, анықтауыштық қатынас 

Сөз тазалығы  – тілдегі сөз алмасу құбылысы

Панфилов паркінде Бауыржан Момышұлы демалып 
отырады. Жан жағында жасөспірімдер, жастар 
шуылдасып жүреді. Бауыржан аға жақынырақ 
отырған 2 жастың әңгімесін естіп қалды.

- Суббота күні сендердікіне жиналайық
- Мейлі, олай болса, балалардың баріне звонит 

ет.
- Сенің үйін қай жерде еді?
- Абая Правдадағы остановкаға кел, күтіп алам.
Бұл жастардың сөздері ұнамаған Бауыржан аға 

оларға:
–  Әй, балалар, ежелден, атам заманнан тіл – 

елдің мәдениеті, әдебиеті өсіп-өніп, от басындағы 
тіршілігінен бастап, қоғам, халық, ел-жұрттың, 
жалпы мәдениеттің арнаулы құралы – ғылымның 
атаулы саласы екендігі даусыз... тіл дегеніміз қай 
халықтың болмасын кешегі, бүгінгі ғана тағдыры емес, 
бүрсүгінгі де тағдыры.

Тіл байлығы, тіл тазалығы – ұлт қасиетінің, салт 
санасының негізгі өнегесі, нағыз белгісі. Сондықтан, 
қазақ тілін былғамаңдар, ұлт қасиетін аяқасты 
етпеңдер!

– Дұрыс айтасыз. Кешірім сұраймыз. Алайда, 
қазақ тілінде басқа ұлттардан енген, жаңа сөздер көп 
емес пе?

– Сенің айтып отырғаның әдеби тілге басқа 
тілден енген кірме сөздер, ондай құбылыс тіл-
тілдің барлығында   дерлік кездеседі, ал сенің сөйлеп 
отырғаның кейбір адамның дағдысына енген мүкістік.

... қазақ тілі   еш уақытта өзімен көршілес 
халықтың тілдерінен сорлы болып, қатардан қалып 
өмір сүрмегендігі, өз сыбағасын ешкімге жібермегендігі 
мыңдаған жыл тарихында айқындалған.

... біздің тіліміз бай, көркем. Мәселе соны дұрыс 
пайдалана білуде. Өз тілінің сұлулығын сезбей, өзге 
тілдің сұлулығын сезіну екіталай.

Тест 
1. Сөз тазалығы дегеніміз:
А. бірнеше тілде сөйлей білу;
В. бөгде тілдік элементтердің болмауы;
С. өз ойыңды жеткізе алу;
Д. өзге тілде таза сөйлеу;
Е. барлық тілді білу.
                                                             Жауабы – В. 

2. “Дәптер” сөзі қай тілден тарағанын табыңыз.
А. иран;
В. монғол;
С. тибет;
Д.түркі;
Е. грек. 
                                                              Жауабы – Е.
3. “Тіл байлығы, тіл тазалығы – ұлт қасиетінің, 

салт-санасының негізгі өнегесі, нағыз белгісі”, – деген 
ойдың авторын табыңыз.

А. М.Әуезов;
В. Ғ.Мүсірепов;
С. А.Байтұрсынов;
Д. Б.Момышұлы;
Е.  Ж..Аймауытов. 
                                                              Жауабы – Д.
4. “Қасиетін сезем деп ана тілдің,
   Қауырсыны қалмады қанатымның”  қанатты 

сөзінің авторын анықтаңыз.
А.  М.Мақатаев;

В. Қ.Мырза Әли;
С.С.Торайғыров;
Д.С.Сейфуллин;
Е. Б.Момышұлы.
                                                               Жауабы – А
 
5. “Қалай болса солай сөйлейтін адам, қалай 

болса солай ойлайтын адам” Осы ойдың авторын 
анықтаңыз.

А. Әл-Фараби;   
В. А.Иүгінеки;
С. М.Қашқари;
Д. А.Йасауи;
Е. Аристофан.
                                                            Жауабы – Е.

6.  “Халықтың мәңгі ғұмыры оның тілінде. Әрбір 
тіл өзінің халқы үшін Ұлы”.  Кімнің сөзі екенін 
табыңыз.

 А.  Аристофан;   
В. А.Иүгінеки;
С. Ш.Айтматов;
Д. А.Йасауи;
Е.  С.Сараи.
                                                           Жауабы – С.

7.  “Ақылы қысқаның тілі ұзын” 
Ойдың авторын анықтаңыз.
А. Ы.Алтынсарин;  
В. Аристофан;
С. С.Мұқанов;
Д. Ғ.Мүсірепов;
Е.  С.Торайғыров.                             Жауабы – В.

8. Қай сөйлем дұрыс құрылғанын анықтаңыз.
А. Мен мына кітаптың мазмұнын айтар едім.
В. Мазмұнын мына мен кітаптың айтар едім.  
С. Айтар едім мен мына кітаптың мазмұнын.
Д. Мазмұнын мына кітаптың айтар едім мен.
Е. Мен айтар едім кітаптың мына мазмұнын.             
                                                                Жауабы – А.

9. “Қазақ тілі  –  әрі бай, әрі көркем тіл” деген 
кімнің сөзі, табыңыз.

A). К.Аханов;
B). М.Әуезов;
C). С.Мұқанов;
D). А.Құнанбаев;
E). Б.Момышұлы. 
                                                               Жауабы – В.

10. “Ана тілін білмегендік, сүймегендік – ұлт 
сезімін жоя отырып, ұлтбезерлік туғызады”. 

Кімнің сөзі екенін анықтаңыз. 
A). К.Аханов;
B). М.Әуезов;
C). С.Мұқанов;
D). А.Құнанбаев;
E). Б.Момышұлы. 
                                                              Жауабы – Е.

11. Кейбір адамның  дағдысына енген қате 
қолданыс қатарын табыңыз.

A).  Біз кеше киноға бардық.
B). Сіз қашан келесіз?
C). Біздің үйде үлкен ит бар.
D). Мен субботада үйге барамын.

E).  Сіздің үлкен адам екеніңізді бәріміз білеміз. 
                                                              Жауабы – Д.

12.  Апыр-ай, ащыламасам, аузымның дәмі 
кірмеуші еді.

Берілген сөйлемдегі «ащыламасам» сөзінің 
мағынасын анықтаңыз.

A). тұзды, қышқыл тамақ жеу;  
B). қатты сөз айту;
C). тілінің бізін қадау;
D). шындықты айту;
E). таяқ жегізу.
                                                                Жауабы – А.

13. “Балшырыш” сөзі ненің атауы екенін табыңыз.
A).  өте тәтті
B).  өсімдік
C). балық атауы
D).  ойын атауы
E).  сын есім.
                                                               Жауабы – В.

14. “Баппен” сөзінің синонимін табыңыз.  
A).  күтімсіз, қараусыз;
B).  осал емес;
C). берекесіздік;
D). асықпай, байыппен;

    E). күту, баптау.
                                                                  Жауабы – Д.

                      “Сөз тапқанға қолқа жоқ!..” айдары.  
Мысалдар оқу. 

Жаңа сабақты бекіту: 

1. Тіл тазалығы дегенді қалай түсінесіңдер?
2. Қазіргі мектеп оқушыларының, жастардың ана 

тілінде сөйлеу деңгейі қандай?
3. Қатарластарыңның сөз саптау сырына үңіліп 

көрдіңдер ме?
4.Тіліміздің таза сақталмауына не себеп деп 

ойлайсыңдар?
5. Жаргон сөздер, варваризм сөздердің тілімізге 

қауіпі қандай?
6. Ана тілімізді қаймағы бұзылмаған таза күйінде 

сақтауға қандай қадамдар жасар едіңдер?
Сөздің  қарым-қатынастық сапасының, 

тазалығының  жоғары болуының басты шарттары:
– сөзді әдеби тіл нормасына сай қолдану;
– дәлме-дәл қолдану;
– талғап, саралап қолдану;
– бедерін тауып жұмсау; 
 – сөз арасын бөтен сөзбен шұбарламау. 

Сонымен, сөз дұрыстығы, сөз байлығы, сөз 
тазалығы, сөз әдебі дегендер сөздің коммуникативті 
сапасын көрсететін белгілер болып табылады. 

Үйге: 119-тапсырма. 
Бағалау:   

    

Ізденген жетер мұратқа
С. С. ЖҰМАБЕКОВ, 

«№104 жалпы білім беретін 
мектеп» КММ,

директордың тәрбие ісі
 жөніндегі орынбасары.
Қазақ тілі мен әдебиеті 

пәнінің мұғалімі.
Білім беру саласының үздігі, 
С.Демирель университетінің 

магистранты.
Алматы қаласы, 

Әуезов ауданы

ЖАҢА МЕКТЕПКЕ – 
ЖАҢАШЫЛ ҰСТАЗ 

Елдің келешегі бүгінгі жас ұрпақтың қолында,
 ол жас ұрпақтың тағдыры ұстаздардың қолында.

Н.Ә.Назарбаев.
       Қазақтың қайсар азаматы Ахмет Байтұрсынұлы 
“Адамдық диқаншысы” деп ұстазды бекер атамаған. 
Әркім    мұғалім мамандығын оқи алады, бірақ нағыз 
ұстаз болып қалыптасу өте қиын. Ұлағатты ұстаз 
алдындағы талап қай кезде де күшті болған, бірақ бүгінгі 
күні ұстаз – жаңалыққа жол бағыттаушы бағдаршам 
болуы қажет. Сән салтанаты келіскен кезеңде заңғар 
заманның бәсекеге қабілетті азаматын тәрбиелеп 
шығару – ұстаз шарапаты мен шапағаты екені сөзсіз. 
       Ұстаз – ұлылықтың, адалдықтың символы. Қай кезде 
де болмасын ұстазды ұлықтаған ұлы халықпыз. Шыбық 
тіксе, шынар болатын, таяқ тіксе, тал болатын, қыран 
ұшса, қанаты талатын кең байтақ қазақ даласының небір 
дарынды дарабоздарын дана еткен де –  ұстаз. Түркі 
әлеміне мәшһүр Мағжан Жұмабаев: “Алты алаштың 
басы қосылса, төрдегі орын – ұстаздікі” дегендей, 
ұстазға деген құрметті осы бір сөздің өзінен-ақ аңғаруға 



42 43

болады. Осындай ұлы істің, қызығы мен шыжығы мол 
мамандықтың иесі болу – үлкен бақыт. Себебі, аузынан 
ана сүті кеппеген, оңы мен солын білмейтін бүлдіршін 
баладан, еліміздің келер күнгі келбетін, бүгінгі заман 
талап етіп отырған маманды дайындап шығару оңай 
емес. 
       Ұстаз – ұлттың тәрбиешісі. Ұлт тәрбиесімен 
айналысқан адамның бойынан ізгі қасиеттер табыла 
білу – абзал. Ұстаз болған адам өз алдына мемлекеттен 
не аламын деп емес, мемлекетке не беремін деп 
мақсат қойып қызмет етуі шарт.  Халықтың баласын 
тәрбиелеген  адам – халықтың анасына, әкесіне 
айналады. Сондықтан, ұстаз аңқау елге арамза 
молданың кейіпінде болмауы керек. Екі аяққа тар 
етік киген заманда қоғам көшінен қалмасын деп 
қазаққа қызмет етіп, білім ордаларын ашып, алашқа 
ардақты бола білген, жас ұрпақты білімнің сырынан, 
ғылымның шыңына шығуға шақырып, не нәрседен 
қашық болып, не нәрсеге жақын болу керектігінің сара 
жолын салып, тура жолмен жүруді анықтап берген 
ағартушы-ғалымдарымыз Абай, Ыбырай, Шоқан 
сынды даналарымыздың дара жолы – қазіргі ұшқыр 
ойлы ұлтты қалыптастыратын ұстаздарымызға өлмес 
мұра. 
       Елбасы Нұрсұлтан Әбішұлы Назарбаев: “Ғасырлар 
мақсаты – саяси-экономикалық және рухани 
дағдарыстарды жеңіп шыға алатын, ізгіленген ХХІ 
ғасырды құрушы іскер, өмірге икемделген, жан-жақты 
жеке тұлғаны тәрбиелеп қалыптастыру”, – деген 
тамаша сөзді тіліне тиек етіп, осы айтылған ойдағы ізгі 
қасиеттердің барлығын жаңашыл ұстаз ұрпақ бойына 
сіңіре алады деп сенім білдіргендей. “Ескіден қол үзбей, 
жаңаға қол жеткізгендер ғана мұғалім бола алады”, 

- деп қытайдың дана ойшылы Конфуций айтқандай, 
өмірлері өнегеге толы, ұлылықтан ұлтын биік қойған 
тұлғаларымыздың жолы – жаңалыққа жаны құмар 
ұстазды қалыптастыратыны һақ. 
       Міне, осы жолда ұстаздық қызметке бет бұрып, 
бала жанының бағбаны болуға бел будым. Соның 
ішінде қазақ тілі мен әдебиеті пәнінің мұғалімі болу – 
мен үшін мәңгілік мәртебе. Өйткені, көзінің тірісінде 
қасықтай қаны, шығардай жаны қалғанша қазаққа 
қызмет еткен Мағжан, Жүсіпбек, Міржақып, Ахметтей 
арыстарымыздың өмірі үзілгенмен, артында арманы 
болып қалған, үзілмеген үмітін жалғау маған жүктелген 
міндет деп білемін. 
       “ХХІ ғасыр бой жарыстыратын заман емес, ой 
жарыстыратын заман”, – деп  кемеңгер   көшбасшымыз 
айтқандай, ХХІ ғасырдың бәсекеге қабілетті, ойы озық, 
жоғары мәдениетті, тарих толқынымен өз әдебиетінің 
әлемінен ой қорыта алатын білімі бар азаматты 
тәрбиелеу – менің ұстаздық ұстанымым және міндетім. 
Менің танымымда білім әлемдік, тәрбие ұлттық 
деңгейде болуы шарт. Қаншалықты жаңашылдыққа 
бет бұрсақ та, ескіліктің естелігінде тау қатпарындай 
болып қалған салт-дәстүрлерімізді, ұлттық-рухани 
құндылықтарымызды айта отырып, бала санасын 
сәулелендіруіміз қажет. 
       Бүгінгі күні білім мен ғылым саласына енген түрлі 
жаңалықтарға ұстаз жаны құмар болып, соны үйренудің 
жолында құмырсқаша еңбектенуді талап етеді. Білім 
саласында еніп жатқан игі-жақсы жаңалықтарды игеру 
арқылы өз сабағымда оқушыға берілген тапсырманы 
қалай оқу керектігін үйретіп, соның нәтижесінде өзіндік 
ойларын ашық, әрі анық жеткізе білетін тұлға ретінде 
сыни көзқарасы қалыптасқан, замана көші талап етіп 

отырған технологияларда құзырлылық танытатын 
талапты жасты қалыптастыруға тырысамын. Сонымен 
қоса, оқушының пәнге деген қызығушылығын түрлі 
тиімді әсдіс-тәсілдер арқылы оятып, пәннен алған азығын 
кез-келген ортада кеңінен қолдануына барынша жағдай 
жасаймын. Білім мен білік дағдыларын игере отырып, 
күнделікті сабағымда «Блум» таксономиясының сын 
тұрғысынан ойлауды қарастыруға болатын ойлау 
дағдыларын кеңінен қолданылатын иерархиялық 
моделін тәжірибеме енгізіп, сабақта тек білімділік 
мақсаттарды шешіп қана қоймай, Елбасының “Мәңгілік 
Ел – Жалпыұлттық патриоттық идеясын” жүзеге асыру 
арқылы оқушылардың шығармашылық қасиеттерін, 
рухани-адамгершілік, азаматтық-патриоттық сезімдерін 
дамытудың жолдарын қарастырамын. Мен үшін қоғамға 
жарамды, көздерінде от ойнаған, сөздерінде жалыны 
бар, жанынан арын биік қоятын, жұмсақ мінезді 
жібектей, жүрегінде жігері бар, кешегі Мағжан сенген 
жастарды тәрбиелеп шығарудың маңызы ерекше. 
       Оқу үдерісінде жаңа технологияны ұтымды 
қолдану – менің шеберлігімді шыңдап, кәсібилігімді 
кемелдендірудің бірден-бір тиімді жолы. Оқытудың 
басты ерекшелігі – оқушылардың бір-бірімен тығыз 
қарым-қатынасы арқылы шешендік өнерін дамыту, 
оқушының дамуына жағдай жасау, білім алушы 
білім алушымен, топпен, ұжыммен, мұғаліммен 
коммуникативтік қарым-қатынасқа түсіп, ойын еркін 
жеткізуіне жағдай жасау. Өзара бір-бірінің пікірін 
тыңдай отырып, сыйластықта, ынтымақтастықта бір 
тоқтамға келіп, өз бетімен шешім қабылдай білуге, 
сыни көзқарасты қалыптастыруға үйрету. Оқушы сабақ 
үстінде тек тыңдаушы ғана болмай, әрекет үстінде 
болса, олардың білімдері нәтижелі болып, таным 

көкжиектері кеңейе түседі, ал мен сол білімнің сапалы 
болуына бағыттаушы боламын. 
       ХХІ ғасырдың ұстазы – ізденімпаз, зерттеуші, 
көзі ашық, көкірегі ояу, бәсекеге қабілетті, ойы озық, 
шығармашылықпен айналысатын тұлға. Ол – өзінің 
мәдениетімен, білімділігімен, парасаттылығымен, 
тән тазалығымен, шынайылығымен оқушының ғана 
емес, қоғам ассоциациясында ұстаздықтың эталоны. 
Жаһандану заманында инновация мен ғаламдастыруды 
қатар алып, білім мен тәрбиені егіз ұғым етіп бере алған 
мұғалімнің ғана жұмысы жемісті болмақ. Осы орайда, 
ұлы ақын   Абай Құнанбайұлының: “Ақырын жүріп 
анық бас, Еңбегің кетпес далаға, Ұстаздық еткен 
жалықпас, үйретуден балаға” деген сөздері ойыма 
еріксіз оралады. Алдыңнан түлеп ұшқан шәкіртің 
шыңға шықса, ұстаз еңбегінің ақталғаны. Ол үшін ұстаз 
үздіксіз өмірбақи ізденіс үстінде болуы тиіс. Сонда ғана 
бүгінгі заңғар заманның бәсекеге қабілетті азаматын 
тәрбиелеп шығасың. Өзінің пәнін сүйетін, ұлтының 
болашағы үшін шынайы күрескер, әр қазақтың баласын 
жақыным деп жақсы көрген ұстаз ғана ел ықыласына, 
шәкірттерінің риясыз қуанышына бөленген тұлға 
болып жұртшылық жүрегінде мәңгі сақталмақ. 
       “Өмір деген – күрес”, –  деп ұстазым Аягүл 
Төреқызы айтқандай, шәкірттеріме парасаттылық 
ұлағатын ұялатып, үлгі болар биік тұлғамыз аласармай, 
жаңа мектептің – жаңашыл ұстазы болып, асулардан 
аса берейік!  

Г.ӘБІЛОВА,
Сайын Шапағатов атындағы

 мектеп-гимназиясының қазақ тілі 
мен әдебиеті пәнінің мұғалімі, 

филология ғылымдарының магистрі.
 Маңқыстау облысы, 

Түпқараған ауданы,
 Сайын Шапағатов елді мекені

 ӘБІШ КЕКІЛБАЕВ 
ПОЭЗИЯСЫНДАҒЫ 

ТУҒАН ЖЕР ТАҚЫРЫБЫ
(Әбу Нәсір әл-Фараби мен Ә.Кекілбаев 

өлеңдеріндегі  рухани үндестік)
Өлеңнің адам санасына әсер етер эстетикалық 

ләззаты мол. Өлеңнің құдіреті сонда – ғасырдан-
ғасырға ұрпақтар арқылы жететін поэзиялық 
туынды мейірімділік пен жанашырлық қасиеттерді 
де өз бойына жинақтаған. Сондықтан адамзат 
поэзиясының тылсым күшімен ғасырлар бойы 
тәрбиеленіп келеді. Адамзатқа эстетикалық күш 
беретін өлеңнің тылсым қуаты жөнінде сыншы-
ғалымдар аз жазған жоқ. 

Өлеңнің эстетикалық-эмотивтік энергиясы 
жөнінде филология ғылымдарының докторы, 
профессор Бекен Ыбырайым былай деп жазады: 
«...көркем шығарма психологиясы, лабораториясы, 
шығармашылық пен көркем туындының сапалық 
белгілерінің, компоненттерінің эстетикасы мен 
көпқырлы функциялары туралы  құнды да қызықты 
зерттеулер көлемі де әлем әдебиеттануында 

көбейіп  келеді...» (Б. Ыбырайым, «Қазақ лирикасы», 
Абай атындағы Қазақ Ұлттық Педагогикалық 
университеті, «Ұлағат» баспасы, 2013-жыл, 4-бет). 
Әрине бұл поэзиялық туындыларға да тиісті. 
Лирикалық туындыларда өлең кейіпкері болып 
саналатын ақынның  философиялық көзқарастарын 
тереңнен зерделеу қажет.  

 Әбунәсір әл-Фарабидің ақындық өнері 
ғылыми талғамымен сабақтасып жатыр. Ол 
ғылымның әр түрлі салаларымен айналыса жүріп, 
ақындық өнерге ден қойған. Оның туған жер 
туралы жазған поэзиялық туындылары мен Әбіш 
Кекілбаевтың поэзиялық туындыларынан үндестік 
байқауға болады.

 Ә.Кекілбаев поэзиясында туған жерге 
деген ыстық махаббаты жырланады. Туған жердің 
топырағы ақынды терең толғаныстарға жетелейді:  

  Өстік  қырда, қиырда,
  Естімей орман шуылын.
  Жүзімді қақтап құйынға,
  Селеудің тыңдап суылын.
 Ақынның мұнысы көңілден жыр болып 

төгілген көңіл-күй лирикасы. Ешқандай қоспасы 
жоқ, бояуы қанық сурет. Көз алдыңа ұшқан 
құстың қанаты талатын қиян далада, орманның 
шуылын естімей, жүзін құйынға қақтап, селеудің 
суылын тыңдап өскен қараторы баланың сүлдері 
келе қалады. Сол баланың туған жерге деген 
ынтықтығын сезесің. Онан әрі ақын:

  Теңізден шетпін бұрқақты,
  Тәнімді толқын көмбеді.
  Сусай қалсам, су тарттым,
  Шыңыраудан шөлдегі.
 Нағыз сөзбен салынған сурет. Буырқанған 

Каспий теңізі көз алдыңа  келе қалады. Сол 
теңізден шет жерде арман сапарында жүрген, жүзін 
құйынға қақтап жүрген, тәнін толқын көмбеген 
баяғы қараторы бала. Шөлдесе шыңырау құдықтан 
су ішіп жүрген бала... Иә ақын шабыты осылай 
десе де «Шыңыраудан су тартып, сусындап» деп 
ой салғанында астарлы мағына, мазмұн бар емес 
пе екен?

 Онан әрі:
  Тақырға асық иірдім,
  Құмақта қудым қозыны.
  Күн жеп қойған киімнің,
  Иықта кеткен тозығы, – дейді. 

Оқисың да “Ой-пірім-ай, не деген шабыт, не 
деген тереңдік, не деген суреткерлік!..” –   деп 
тамсанасың.

  Қиып та кеткем қиясын,
  Шағылын, тауын, обасын.
  Шағынып тамған көз жасым,
  Бабамның қара моласын. 
  Иә, бұл ғажайып сөздер кімнің болса 

да көңіліндегі кірбіңді дөп басып, тазарта алады. 
Поэзияның сиқырлы күші сені терең ойлануға, 
ғажайып сезімдерге бөленуге жетелейді. Сонан 

рухани ләззат алғаныңды сезбей де қаласың. Туған 
жердің тау-тасы, өзен-көлі, тіпті обасы да сенің 
сағынышыңды оятады. Бабалардың қара моласы да 
сенің мынау қысқа өмірде әділ де, адамгершілікті 
болуыңа әсер етеді. Ақын осылай толғанады.  

  Сол кеткеннен мол кеттім,
  Бармаған жерім қалмапты.
  Ай сайын алыс жол шектім,
  Шар тарапты шарлаппын.
 Әл-Фарабидің туған жер туралы өлеңі есіңе 

түседі, есіңе түседі де өлеңнің тылсым күшіне 
жүгінесің. Әл Фараби де туған жерін осылай 
сағынып еді-ау!..

 Әбу Нәсір әл-Фараби туған жер туралы 
былай деп жырлайды:

  Қашықтасың туған жер-қалың елім,
  Не бір жүйрік болдырып жарау деген.
  Шаршадым мен,
  Қанатым талды менің,
  Шаңыт жолға сарылып қарауменен.
 Иә, ақын туған жерін осылай сағынады. 

Сонау араб елінде жүріп Отырарды сағынады. 
Сағынады да жат жердегі өміріне алаң болып: 
“Шаршадым мен, қанатым талды менің...” – деп 
күйзеледі. Туған жердің топырағы кімді болса да 
аңсатпай қоймайды ғой. Фараби: “Шаңыт жолға 
сарылып қарауменен...” – десе, Әбіш: “Тақырға 
асық иірдім...” – дейді. Көз алдыңа ғажайып сурет 
келе қалады: сексеуіл арасындағы жол... Шаңытып 

жатқан жол... “Жүзімді қақтап құйынға // Селеудің 
тыңдап суылын...”.

 Фараби:
  Кері оралмай жылдарым жатыр 
                                                                     ағып,
  Қасіреттің жасына көз жуынар.
  О, жаратқан, көп неткен ақымағың,
  Құм сықылды тез ысып, тез суынар, 

– деп жырлайды. Ақынның сағынышы қасіретке 
айналады. Туған жерінен безіп, алысқа кеткен 
жанның қасіреті өлең болып өріледі. “Қайран 
Отырар, қайран қазақы жұртым...” – деп 
Фарабимен бірге егілесің. Фарабидің көз жасы 
қасірет болып тамады. Шөлі ыстыққа қайнаған 
араб жері көз алдыңа келе қалады: “Құм сықылды 
тез ысып...”. 

  Зиялы аз бір тұтам тіршілікте,
  Әкімдікке күллісі жүгіреді.
  Көкірекпен сезініп, күрсініп көп,
  Жаным менің түршігіп, түңіледі.
 Мына шумақты оқып отырып: “Сол заманда 

да адамдар биік лауазым иесі болуға қызығады 
екен-ау...” – деп ойлайсың. Сол заманда да зиялы 
адамның қоғамдағы орынының күрделі екеніне 
көзің жетеді. «Бір тұтам» тіршілікте зиялы адамның 
аз екеніне назар салған Фараби ақынның не айтпақ 
болғанын түсінесің. Ақын жаны тағы да қайғыға 
толы: “Көкірекпен сезініп, күрсініп көп // Жаным 
менің түршігіп, түңіледі...”. Ақынның жаралы 

жүрегі нені аңсайды екен? Тіршіліктен түңіліп, 
неге күрсінеді? Бәлкім, киелі туған жерді аңсай ма 
екен? Туған жері – Отырарды сағынды ма екен?

  Қайтейін мен көкжиек көңілімді,
  Келер күнге үмітпен жол ашамын.
  Қос шөлмекпен өткіздім өмірімді,
  Соны медет етеді болашағым.
 Ақынның “көкжиек көңілі” келер күннен 

мол үміт күтеді. Туған жерден жырақ жүргенде 
кездесетін қиындықтарды осылай сезінеді, алдағы 
күндерден көп үміт күтеді.

     

Л. ТӨРЕБЕКҚЫЗЫ, 
Абай атындағы ҚазҰПУ, 

Түркітану мамандығының
 2-курс магистранты.

Ғылыми жетекші – Г.С. АСҚАРОВА.
Алматы қаласы

АЛТЫН ОРДА МҰРАЛАРЫНЫҢ 
ЗЕРТТЕЛУІ

 Сөз өнерінің көрнекті туындылары халықтың 
мыңдаған  жылдар кезеңдерінде  қалыптасқан  
дүниетаным болмысын танытады. Рухани мәдениет 
қазынасы арқылы халықтың өркениеттер жүйесіндегі 
көрнекті тұлғасы айқындалады. Қазақ  әдебиетінің 
қалыптасуы, даму тарихында түркі өркениеті және 
ислам діні мәдениеті ықпалдаса, тоғыса дамыған 
кезеңдер ұлттық сөз өнерінің кейінгі дамуына  берік 

негіз болды. Ислам діні кең тараған Қарахан мемлекеті 
(X-XІІІ ғ.ғ.) және Алтын Орда-Қыпшақ (XІІІ-XІV 
ғ.ғ.) дәуірлеріндегі әдеби мұралар қазіргі заманғы  
көзқарастарға сай жаңаша бағалауды қажет етеді. 
Аталған кезеңдердегі  түркі әдебиеті мен ғылымының 
аса көрнекті өкілдері Әбу Насыр әл-Фарабидің, 
Махмұд Қашқаридың, Жүсіп Баласағұнның, Қожа 
Ахмет Ясауидің, Ахмет Йүгінекидің, Сүлеймен 
Бақырғанидың, Насреддин Рабғузидің, Құтыбтың, 
Хорезмидің, Хұсам Кәтибтің, Сәйф Сараидың  әдеби 
мұралары ұлттық мәдениетіміздің көп ғасырлық 
шынайы болмысын бейнелейді. Соның ішінде 
Алтын Орда – Қыпшақ дәуіріндегі қазақ әдебиетінің  
көрнекті мұраларын арнайы зерттеудің маңызы зор 
деп ойлаймыз. Қазақ әдебиетінің жазбаша дәстүрлі 
дамуындағы исламдық-ағартушылық сипатын 
айқындаған осы кезең шығармаларын дәстүрлік және 
көркемдік тұрғыдан қарастырудың зәрулігі айқын. 
Құран кітабындағы сюжеттер әлемдік сөз өнері және 
қазақ әдебиеті мұраларының гуманистік мұраттар 
жолындағы  дамуында эстетикалық, тәлім-тәрбиелік 
негіздердің бірі болды. Исламдық-ағартушылық 
мәдени дамуда ықпалды орын алған Құран кітабының 
әдеби дамудағы маңызын қазіргі замандағы ғылыми 
тұжырымдамалар да дәйектейді: “Құран әр алуан 
оқу орындарында оқытылады. Бұрынғысынша  оның 
идеялары, бейнелері көркем әдебиеттен орын алуда. 
Ол мұсылман халықтарының бұқаралық ақпарат 
құралдарында, қоғамдық-саяси әдебиеттерінде кең 

пайдаланылады. Құран мәтіндері  сәулет өнерінде 
негізгі өрнектік міндет атқаратын мәнін де сақтап 
қалған. Құран идеялары мен бейнелері осы күнгі 
мұсылмандардың ақыл-ойына, тәлім-тәрбиесіне әсер 
етпей тұра алмайды” [1,100]. 

        Құран кітабындағы сүрелердің идеялық-
композициялық жүйесіндегі  сюжеттер бойынша 
әлем халықтарының әдебиеттерінде талай көркем 
туындылар жазылды.  Олардың біразы қазақ 
әдебиеті тарихындағы  көрнекті шығармалар. 
Құран кітабының “12-Юсып” сүресінің [2] сюжеті 
ізімен әлемге кең таралған “Жүсіп-Зылиха” қиссасы 
жүздеген жылдардан бері ақындарды, драматургтерді, 
суретшілерді толғандырып келеді. Осы көркем 
дүниенің эстетикалық құндылығына қызыға қарап, 
тамсанбаған ұрпақ немесе халық кемде-кем. Бұл 
– бүкіл тіршілік иелерінің ішінде адам баласына 
ғана тән, шынайы сезімді, адал махаббатты жырлай 
білген шығарманың терең деңгейіндегі халықтық 
сипатының куәсі. Жүсіп пен Зылиха туралы аңыздың  
жалпыадамзаттық  мәні мен аса өміршеңдігі 
туралы айта отырып,  көрнекті  шығыстанушы 
Е.Э.Бертельс былай деп жазған болатын: “Алуан 
түрлі эпизодтардың алмасып отыруы – алаңсыз 
балалық шақ, отбасындағы ұрыс-жанжал, жан 
түршіктірерлік құлдыққа сату оқиғасы, бұрынғыдан 
да қорқынышты құлдырау, түрмеде болған жан 
түршігерлік жағдайлар, жаңадан басталған шарықтау 
сияқты  оқиғалардың бәрі  бұл аңызды бірнеше 

ғасырлар емес, тұтастай мыңжылдықтар өтсе де 
ұмытылмайтын, өшпейтін әдеби мұра қатарына 
қосты” [3,166]. Сондықтан Рабғузидің “Қисас-ул 
анбийа” ескерткішін зерттеу әдебиеттану ғылымның 
қазіргі көкейкесті талаптарынан туындайды. 

     Уақыт өте келе бұл аңыз әрбір дәуірдің әлеуметтік 
сипатына сәйкес түрленіп, таралған сайын сан алуан 
өзгерістерге  ұшырап отырды. Біздің заманымыздың 
VІІ ғасырында ол исламның қасиетті кітабы Құранға 
енді. Ондағы махаббат сезімінің тазалығы мен 
құдіреттілігі туралы идея мұсылман рухында қайта 
жаңғыртылды. Енді Жүсіп пен Зылиха туралы аңыз 
тек діни кітаптар шеңберінде ғана қалып қоймай, аса 
кең таралып, көптеген көркем шығармаларға негіз 
болды. Жүсіп пен Зылиханың махаббат хикаясынан 
рухтанған Шығыстың көптеген ақындары оны асқан 
шеберлікпен дамытып, соның нәтижесінде аңыздың 
сюжеті кеңейтіліп, көркейе түсті. 

      Адамгершілікті, имандылықты насихаттайтын 
қызықты оқиғаға толы бұл шығарма кезінде түркі 
халықтарына кеңінен тарады. Қазақ ақындарының 
да шабытына шабыт қосты. Бірақ негізінен діни 
тақырыптағы туынды болғандықтан, Кеңес өкіметі 
жылдарында көпшілік назарынан тыс қалды. 
Исламның аты аталып, Алла мен пайғамбар туралы 
сөз болғандықтан, үстем идеология бұл шығарманы 
халықтан алыстатуға күш салды. Олардың көркемдік 
мұраттарын азаматтық құндылықтарға сәйкестік 
жағынан емес, саяси тұрғыдан бағалау басым жатты. 

Әдебиеттегі Шығыстан түскен жарықты өшіруге 
кеңестік заман барынша тырысып бақты.

     Қазақ әдебиеттану ғылымының тарихында 
ежелгі дәуір мұраларын зерттеуді тұңғыш бастаушы, 
қалыптастырушы профессор Б.Кенжебаевтың  
еңбектері даралана аталады. Ғалым: “....дұрысында  
“Қиссас-ул әнбия” таза діни кітап қана емес, 
түгелдей әулиелер, пайғамбарлар туралы хикая да 
емес. Ерте замандардағы түрік текті халықтардың, 
ру-тайпалардың қисса-хикаяларының, аңыз-
ертектерінің, өлең-жырларының жинағы, өңделген 
түрі ескі ұрпақ мәдениетінің нұсқасы дерлік 
көркем шығарма” [4,17-18] деп  “Қисас-ул анбийа” 
жинағындағы әрбір туындыға көркем шығарма 
ретінде баға береді. Ал ғұлама ғалым Мұхтар Әуезов 
ислам дінінің таралуының сөз өнеріне  жасаған игі 
ықпалын: “ең әуелі әдебиет жұрнақтары шығады. 
Құдайға дұға айтып шұбыртқан тақпақ өлеңдер 
шығады. Діни мейрамдар сияқты әдеттер туады. 
Құдайлар мен әруақтар туралы толып жатқан 
әңгімелер тарайды. Бұл дәуір тілді байытты. Әлгі 
әңгімелер себеп болып, сөйлер сөз көбейді” деп атап 
көрсетеді [5,15];  “Мұсылманшылыққа ауысқан соң 
қазақ белден асып кеткендей болды” [5,19]. Демек, 
ислам діні, қасиетті Құран кітабы қазақ әдебиетінің 
ежелгі дәуірінен  бастап кейінгі ғасырларға 
ұласуында тұрақты тірек-желі болды. Бұл орайда, 
Құран кітабының қазақ әдебиеті тарихындағы аса 
елеулі ықпалы да айқындала түседі. 

       Рабғузи қиссаларының жалпы идеясы – 
ислам діні көзқарастарына негізделген. Ғалым 
Х.Сүйіншәлиев: “Ол кездегі ескерткіштерден дін 
араласпаған  шығарманы тауып аламыз деу – бос 
әурешілік. Осы қиссадағы діни қауызды аршып 
тастап, ондағы адамгершілік тұрғысындағы нәріне 
көз жіберсек қана, оның әдебиет  тарихы үшін  
керектігіне көз жетеді. Оның үстіне бұл қиссаның 
жанрлық өзгешелігін де  ескеру керек”, - деп орынды 
атап көрсетеді   [6,165].

      Бұл қиссалардың кешегі кеңес заманында 
оқытылуға тыйым салынғанынан пайда емес зиян 
көргеніміз анық. Бұл ретте ғалым                    Т.Кәкішев: 
“Түркі тілдес классикалық әдебиеттің ішінде 
Қожа Ахмет Иассауидің орны ала бөтен. Көркем 
туындыға таптық тұрғыдан қарап, алла-құдай 
араласып кеткендерін діни мерездер деп тапқан 
кезде ең зор теперішті көрген дарын – Иассауи. Тіпті 
үріккеніміз, шошынғанымыз   сонша, өмір     бойы  
Түркістанда жасап, өзінің бар шығармасын сонда 
жазғанын ескермедік. Мәйіті сонда жатқанын ғана 
емес, Әзірет Сұлтандай әлемдік мәні бар кесенесі 
тұрғанын да көзге ілмедік. Небір зиялыларымыздың 
өздері оның “Хикмет” деген еңбегінің атынан 
шошып, қадыр-қасиетіне жетпеді. Насыреддин 
Рабғузи, Сүлеймен Бақырғанилар оның жолын қуды 
деп тұлан тұттық. Соның салдарынан жалғыз түркі 
тіліндегі әдебиетте ғана емес, бүкіл Шығыста, жалпы 
адамзат әдебиетінде софылықты өркендетушілердің 

бірі болғандығын қазақ жұртына орасан зор 
абырой екенін енді-енді түсінгендейміз” [7, 27-28 
б.]. Профессор А.Қыраубаева Рабғузи қиссалары 
сюжеттерінің ежелгі Шығыс халықтары арасында 
дәстүр жалғастығы жолымен жасалған аударма - 
нәзира шығармалар екендігін айтады [8]. Зерттеуші 
С.Дәуітұлы ислам діні арқылы қазақ әдебиетін 
байытқан қисса-дастандарды «“Жүсіп-Зылиха”, 
“Мұңлық-Зарлық”, “Сейфүл-Мәлік”, “Рүстем-Зораб”; 
“Шәкір-Шәкірат”, “Мың бір түн” бүгінде еліміздің 
рухани қазынасына  айналып кеткен әдебиетіміздің 
інжулері мен маржандары» [9,54] деп бағалайды. 
Аталған еңбектерде осы кезеңдегі туындылар, 
оның ішінде  Рабғузидің “Қисас-ул анбийа” жазба 
ескерткішіндегі шығармалар әртүрлі қырынан 
зерттелді. Тарихшы, тілші ғалымдар бұл кезеңдегі 
туындыларды түркі халықтарының тарихына, тілдік 
аспектілеріне қатысты мәселелермен байланыстыра 
қарастырады.

      Рабғузи қиссаларының ең көне қолжазба 
нұсқасының толық мәтіні Лондондағы Британия  
мұражайында сақталған. Сол мәтіннің жеке үзінділері 
(П.М.Мелиоранский, С.Е.Малов жариялаған)  
ғана мәлім еді. Сондықтан, “Қисас-ул анбийа” 
ескерткішіндегі “Жүсіп Сыдық” қиссасының қазақ 
тіліне аударылуы, түп-төркіні мен поэтикалық 
ерекшеліктерін саралау ежелгі мәдени мұрамыздың 
ұлттық әдебиеттанудағы лайықты орнын табуына 
мүмкіндік жасайтындығы ақиқат. Қазақ әдебиетінің 

көптеген ғасырлар бойы қалыптасқан тарихындағы 
рухани құндылықтарымызды іргелі зерттеу еңбектері 
арқылы ғылыми айналымға енгізу жұмыстары  
жаңаша қарқынмен жалғасуда. Бұл орайда, Алтын 
Орда-Қыпшақ дәуіріндегі көрнекті шығармаларды 
тарихи поэтика, тіл тарихы, методологиясы 
бағдарымен қарастырған зерттеулердің үздіксіз 
жүргізіліп келе  жатқанын айтамыз. 

        
            Пайдаланылған әдебиеттер:
1. Энциклопедия «Ислам». – Алматы: Қ Э. Бас    

редакциясы. 1995. – 286 б.
2. Құран Кәрім: қазақша мағына және түсінік. –

Мілади, 1991. – 604 б.
3. Бертельс Е.Э. Узбекский поэт Дурбек и его 

поэмы о Иосиф Прекрасом. В кн.: Дар-Альманаx. – 
Ташкент, 1994. – 380 с.

4. Кенжебаев Б. Қазақ әдебиеті тарихының  
мәселелері., Алматы: Ғылым, 1973.   

5. Әуезов М.О. Әдебиет тариxы. – Алматы: Ана 
тілі, 1991. – 240 б. 

6. Сүйіншәлиев Х. Ғасырлар поэзиясы. – Алматы: 
Жазушы, 1987. – 216 б.

      7.  Кәкішев Т. Қазақ әдебиеті сынының тариxы. 
–Алматы: Санат, 1994. 448 б.

8. Қыраубаева А. Ғасырлар мұрасы. – Алматы: 
Мектеп, 1988. – 163 б.

9. Дәуітұлы С. «Диуани xикмет» және қазақ 
поэзиясы. –Алматы: Экономика, 2001. – 351 б.

М.Ғ. МҰХТАР,
Абай атындағы ҚазҰПУ, 

2-курс магистранты
Ғылыми жетекшісі – Г.С. АСҚАРОВА, 

филология ғылымдарының кандидаты.
Алматы қаласы

ОРТА МЕКТЕПТЕ ҚАЗАҚ 
ӘДЕБИЕТІН ОҚЫТУДЫҢ ЕРЕКШЕ 

ТӘСІЛІ – КОММЕНТАРИЙ 
АРҚЫЛЫ ОҚЫТУ

Қазақ әдебиетін орта мектепте оқыту – бүгінгі 
таңда жаңаша бағытта дамып келеді. Көркем 
шығарма оқуға құлықсыз оқушыны пән мұғалімі 
қызықтырып, елітіп әкетуі үшін әр сабағында түрлі 
әдіс-тәсілдерді пайдаланатыны белгілі. Соның 
ішінде орыс тілінде оқытатын мектептердегі қазақ 
әдебиеті пәнін оқыту барысында комментарий 
арқылы оқытудың тиімді тұстары мол. ХХ 
ғасырдың 60-70-жылдары әңгімелеу элементтері 
кіретін бұл әдіске деген қызығушылық пен 
қолданыс аясы кеңейе түсті. Кітап бетінде берілген 
материалдан бөлек негізгі әдеби тұлғаның өмірі мен 
шығармашылығына қатысты қосымша қызықты 
мәліметтерді беру арқылы мұғалім оқушының 
пәнге деген ықыласын арттыра алатыны сөзсіз. 
«Қазақ әдебиеті пәнін түсінік бере оқыту орыс 
тілді мектептерде ерекше орын алуы керек. Орыс 
тілді мектеп оқушысы әдеби шығармаларда 
бұрын таныс емес қазақи тұрмыстың суреттелуін, 

түсіндіруді қажет ететін тарихи-мәдени және саяси 
өмір фактілерін кездестіреді. Оның үстіне тілдік 
кедергілер және қазақ әдебиетінің орыс мектебінде 
басқа тіл ретінде оқытылуы – көркем шығарманы 
түсінік беру арқылы оқытудың рөлін арттырады. 
Көркем шығарманы оқу мен талдау үрдісінде 
түсінік беру – оқушыларға мәтінді дұрыс түсінуге, 
көркем шығарма ойына енуге, поэтикалық өзгеше 
сөйлеу ойларын ашуға; оқытылып отырған 
шығарманың идеялық-тақырыптық мазмұнын 
ашуға көмектеседі» [1,10].

Зерттеуші әдіскер ғалымдар еңбектеріне 
сүйенсек, қазақ әдебиетін комментарий арқылы 
оқытудың қалыптасқан мынадай түрлері бар:

1. Лингвистикалық түсінік беру;
2. Тарихи-мәдени  түсінік беру;
3. Географиялық түсінік беру;
4. Этнографиялық түсінік беру.
Мектеп оқулығындағы көркем мәтінге 

лингвистикалық түсінік беру әдісі ресейлік 
ғалым-әдіскерлердің еңбектерінде жан-жақты 
қарастырылып, талданған. Ғылыми ой-пікірлерді 
басшылыққа алсақ, лингвистикалық талдау, көркем 
туындыны немесе оның бөлігін лингвистикалық 
түсіндіру – көркем туындының дұрыс түсіндірілуіне 
және белгілі ақпараттың бейнелі қабылдануына 
кедергі келтіретін оның түсініксіз тұстарын түсіндіру 
болып табылады. Оған ғалым Н.М.Шанский: 
«Лингвистическое комментирование какого-

либо художественного произведения или его 
отрывка представляет собой разъяснение тех 
его «темных мест», которые особенно мешают 
его правильному пониманию и восприятию как 
определенной информации и образной системы» 
[2,272] деп анықтама береді. Яғни, лингвистикалық 
түсінік беру – белгілі бір сөздің қолданылу аясының 
дамуындағы, ескірген нормалардың қазіргі әдеби 
қалыпқа жатқызуындағы тарихи перспективаларды 
көрсету мүмкіндігі болып саналады. Дәл осы 
мәселені қарастырған ғалым А.Шарибжанованың 
пайымдауынша, орыс мектебінде қазақ әдебиетін 
лингвистикалық түсінік беру арқылы өткізу – 
оқушылардың екі тілділігін есепке алуды талап 
етеді, белгілі шамада осыған сүйенеді: орыс тілді 
мектеп оқушысының санасында туған тілінің 
логикасының жүйесі бар, ол басымды болып, 
екі тілдік жүйе элементтерінің араласып кетуіне 
әкеледі. Сондықтан лингвистикалық түсінік беру 
салыстырмалы талдау элементтерінен тұруы керек. 
Орыс мектебінде әдеби-көркем шығармаларды 
лингвистикалық түсінік беру арқылы оқыту 
поэтикалық сөйлеу элементтерін әр түрлі деңгейде 
түсіндіруді қажет етеді: лексикалық, синтаксистік, 
дыбыстық, метрикалық, т.б. лингвистикалық 
түсіндіруге, түсіндіруді толықтыруды қажет ететін 
тұрақты тіркестер мен сөз тіркестері жатады. 
Әсіресе мәнерлеп оқудың лингвистикалық 
түсіндіру мен үйлесуінің қажеттілігіне назар 

аударуымыз керек. Лингвистикалық түсінік берудің 
мақсаты: сөздердің тура және ауыспалы мағынасын 
түсіндіру, олардың семантикалық мағыналарының 
дәл келу және дәл келмеуін анықтайды.

Кешенді түсінік беру негізі ретінде 
лингвистикалық түсінік берудің дұрыс жүргізілуі 
оқушыларға шығарманың уақыты мен мекенін 
жақындатуға, пейзаж, интерьердің заттық 
ерекшелігін көрсетуге мүмкіндік береді [3]. 
Осылай оқушылардың қазақ халқының мәдениеті, 
тұрмысы, өнерінің ұлттық ерекшелігі жайлы 
ойлары кеңейеді. Оқиғаның уақыты мен орнын 
– нақтылау оқушылардың көркем шығармадағы 
көркем уақыт және көркем кеңістік сияқты 
ұғымдармен таныстырудың алғашқы қадамы. 
Лингвистикалық түсінік берудің тағы бір ерекшелігі 
– оқушыларға әдеби кейіпкерлердің бейнесін 
жақындатады. Мұғалім оның портретіне көңіл бөлу 
арқылы мінезін, ішкі жан дүниесінің ерекшелігін 
танып-білуге көмектеседі. Көркем мәтінді 
лингвистикалық талдауда ғылыми ұстанымдарды 
меңгеру, әдістемелік тәсіл ретінде лингвистикалық 
түсінік берудің тәжірбиелік маңызын түсіну – орыс 
мектебіндегі қазақ әдебиеті мұғалімінің күнделікті 
сабағындағы жұмыстарға қажет. Себебі, тілдің 
әртүрлі элементтерін, мағынасын шығармада 
қолдануын түсіндірудің маңызы зор. 

Келесі тарихи-мәдени түсінік беруде 
халқымыздың тарихы мен мәдениетінен нақты 

деректер келтіре отырып, оқытылып отырған 
материалдың тақырыбы мен мазмұнына сай 
дәйектемелер арқылы қосымша мәліметтер беру 
– тарихи-мәдени түсінік беру әдісінде жүзеге 
асады. Мәселен, І.Жансүгіровтің «Домбыра» 
өлеңін өткенде, өлеңді мәнерлеп оқумен 
шектелмей, барлық балаға жақсы таныс осы 
ұлттық аспабымыздың пайда болу тарихы жайлы 
мәлімет берсек, оқушының ұлттық мәдениетіміз 
жайындағы білім өрісінің кеңейе түсері анық. 
Мысалы, Сәкен Сейфуллиннің өмірі мен 
шығармашылығын өткенде, ақын өмір сүрген 
тарихи дәуірдегі қызықты да маңызды фактілермен 
байланыстыра таныстырса, мұндай жаңа да 
тың, бұрын-соңды оқушының өзі естіп көрмеген 
мәлімет оны қызықтырып қана қоймайды, мәңгілік 
есінде сақталып қалады. Әсіресе, «тар жол, 
тайғақ кешу» тарихи-мемуарлық романындағы 
шындыққа негізделген оқиғалардан оқушыны 
хабардар етсе, ықыласты оқушы әрі қарай өз 
бетінше ізденіп, танып-білуге де ұмтылады. 
Осы тұста әдіскер З.Я.Рездің: «Нужен такой вид 
работы, где ученик был бы поставлен в положение 
исследователя, «открывателя» и где бы он мог 
обнаружить не только знания и умения, а проявить 
наблюдательность, самостоятельность мысли, без  
чего не может, в сущности, произойти воспитание 
читателя» [4,154] дегені оқушының  зерттеуші   
жағдайында болып білім мен біліктілікті, сонымен 

қатар ойдың  бақылаушылық, өзіндік әрекет етуін 
көрсетуі керек, мұнсыз оқырманның  тәрбиеленуі 
жүзеге аспайды, сондықтан жұмыстың арнайы 
түрлері керек  екенін меңзегендігін байқаймыз.

Көркем шығарма авторының туған жері, 
оның ерекшелігі ғана емес ұлы даланың төрінде 
орналасқан қазақ жерінің табиғи жағдайынан 
оқушыны жан-жақты хабардар ету – географиялық 
түсінік беруде жүзеге асырылады. Сабақ барысында 
географиялық түсінік беру жазушы ғана емес, 
баланың табиғат әлемі: жеріміздің флорасы 
мен фаунасы, табиғи ерекшелігі жайындағы да 
танымдық білімін арттырады. Әрі кең байтақ қазақ 
жерінің әртүрлі аймағының өзіндік қыр-сырын 
меңгеріп, тау-тасы, өзен-көлі, мекен ететін құс-
жәндігіне дейін қанығады.

Бүгінгі ұлттық болмысымыз бен төлтума 
мәдениетімізді, рухани құндылықтарымызды 
сақтап, жаһандану үдерісінде бет-
бейнемізді жоғалтпай, жас ұрпаққа ұлттық 
құндылықтарымызды сабақтастықпен жеткізуді 
қолға алып, ұлттық сананы жаңғыртып, ұлттық 
кодты қалыптастыруды насихаттап жатқан уақытта 
оқушыларға әдебиетті оқытуда этнографиялық 
түсінік беру тәсілі ерекше көмекке келеді. Ешбір 
елдің өмір сүру дәстүрінде жоқ, ұлтымызға 
ғана тән әдет-ғұрып, салт-дәстүрімізді, ырым-
тыйымдарымызды, тұрмыс қалпымызды танытып-
білдіруде этнографиялық түсінік беруді барынша 

пайдаланған абзал. Түсінік берудің бұл төрт түрі 
де бір-бірімен тығыз байланыста болады. Көркем 
мәтінді оқу мен талдау барысында түсінік бере 
отырып оқыту – оқушылардың мәтінді жетік, 
дұрыс түсінуіне, оның тақырыптық-идеялық 
мақсатын анықтай алуына, пайдаланылған тілдік 
құралдарының сонылығын ажырата білуіне 
жетелейді. Ғалым А.Шарибжанова бұл мәселені 
тереңінен пайымдай отырып, нақты комментарий 
арқылы оқыту үшін қажет дүниелерді анықтап 
көрсетеді: 

      1. Көп жағдайда мәтінді оқушылар оқиды, 
ал түсінік беруді білікті оқытушы рөліне  кірген  
мұғалім  жүргізеді. 

  2. Егер түсіндіру барысында оқушылар 
қызықты, дәлелді ойлар айтса, оны  «қағып алып» 
жалпы әңгімеге кіргізу қажет, ойлары субъективті   
көзқараспен  сәйкес  келмесе  де, оны 
 елемей  қою  дұрыс  емес.  

    3. Түсінік беру қысқа әрі әсерлі болу керек. 
Көркем шығарманы дұрыс  түсіндірудегі 
мұғалімнің ең үлкен қатесі:  мұғалімнің тек 
түсінік беруге көп уақыт бөлуі;  мәтінде ашық 
немесе жасырын түрде жоқ нәрсені көрсету 
үшін  үйлеспейтін сұрақтарды құрастырып, оны 
бірнеше рет қайталауы болып табылады. 

4. Түсінік беру ешқандай жағдайда әңгімеге 
айналып кетпеуі керек. 

      5. Мәтінді сөйлем немесе үзінді аяғына 

дейін оқылған соң ғана емес, түсінік  беру  қажет  
жерінде  түсіндіру  керек [3].

Түйіндей келгенде, комментарий арқылы 
немесе түсінік беру арқылы оқыту әдісі мектеп 
оқушыларының жан-жақты, терең білім алуына 
ғана бағытталмайды, ол мәтін арқылы оқушының 
халқымыздың тарихынан, мәдениетінен, салт-
дәстүрінен, тіл ерекшелігінен бірқатар мағлұмат 
беріп, ой-өрісін кеңейтеді деуге болады. Әдебиетті 
оқытудың бұл түрін орыс мектептерінде қазақ 
әдебиеті пәнін оқытуда кеңінен әрі тиімді 
пайдалануға болады деп ойлаймыз.

 ҚАЗАҚ ҒАЛАМТОРЫНЫҢ 
ТІЛДІК КЕҢІСТІГІ ЖӘНЕ 

ӘЛЕУМЕТТІК   ЖЕЛІЛЕРДЕГІ  
КОММУНИКАЦИЯ  ЕРЕКШЕЛІГІ
Қазіргі заманда  Ғаламтор барлық салаға 

толықтай енді. Қазіргі ақпараттық кеңістіктегі 
оның алар орны ерекше. Жиырмасыншы ғасырдың  
аяғында пайда болған Интернет қазір жер шарының  
әр түкпірін байланыстырып сан алуан адамдарды, 
елдер мен құрлықтарды біріктіріп отыр. Айшылық 
алыс жерлерден жылдам хабар алғызатын заманауи 
байланыс құралынсыз қазіргі қоғамды елестетудің 
өзі қиын. Бұл әлемде ғаламторды қолданбайтын 
адам мыңның бірі ғана болуы мүмкін. Бүкіл дүние 
жүзіндегі адамдардың 90%-ға жуығы ғаламторды 
қолданады. Яғни ғаламтордың маңызы зор. 
Ғаламторсыз адам өмірін елестету өте қиын.    
          Бүгінде ғаламторды, оның ішінде әлеуметтік 
желілерді пайдаланбайтын жан тым сирек. 
Әсіресе, жастар әлеуметтік желілерде көп 
отырады. Әлеуметтік желілердің түрлері өте көп. 

Ең негізгілеріне ватсап, вконтакте, инстаграмм, 
твиттер, фейсбук, одноклассники т.б. жатқызамыз.      
        Әлеуметтік желі –  коммуникация құралы. 
Алайда бізге неге етене жақын болып шықты? 
Несімен баурап алды? Сөйтсек оның астарында 
да терең психологиялық реңк бар болып шықты.   
Мысалы, осы мәселені зерттеуші ресейлік ғалым 
Александр Прохоровтың зерттеуіне қарасақ, 
түрлі әлеуметтік  желіні қолдануды америкалық 
психолог   Маслоудың сұраныс пирамидасы арқылы 
қарастыруға болады. Олардың қатарында, адамның 
пікір айтуы, өзін танытуы, өзгелерге сыйлата білуі, 
өзіне сенімді болуы, достардың болуы, туыстық 
қатынас, сыйластық, қауіпсіздік тағысын тағы деп 
жалғастыра беруге болады. Яғни, әлеуметтік желі 
тек қатынас құралы ғана емес, адамның өзіндік 
келбетін қалыптастыру, өзін өзгелерге таныту 
және жұртпен білетінін бөлісу алаңы. Сонысымен 
де құнды [1,395].    Әрине, айшылық алыс 
жерлерден жылдам хабар алғызатын ғаламтордың 
игілігі жетерлік. Бірақ оның  қоғамға тигізер кері 
әсерлері де жоқ емес. Әсіресе, қазақ тілінің тілдік 
нормаларын бұзып бара жатқаны жанға батады. 
Әлеуметтік желілердегі қате сөздер мен орашолақ 
сөйлемдердің тасқынын ауыздықтау қолдан келмей 
отырған тәрізді. 
         Қазақ   тілінің бай сөздік қорындағы 
сөздерді аздық ететін жас буын өкілдері тілді 
шұбарландырып, орысша сөздер мен жаргондарды 

қосып  сөйлеуді   әдетке айналдырғалы қашан. 
Белгілі бір ортада ғана қолданылатын жаргондар 
қазақ  лексиконына   еніп бара жатқан тәрізді.  
Таңның атысы, күннің батысы әлеуметтік желіде 
отыратын жастар ұзақ жазуға еріне ме, әлде 
мұның өзге себебі бар ма, әйтеуір, жаргондармен 
қысқа ғана жазуға құмар. Жастардың әлеуметтік 
желілерде күн сайын қолданатын жаргондарының 
қатарында мынадай сөздер кездеседі.  Мәселен, 
“тормозы ұстап қалды”, “зависать етіп қалды”  
– бір жағдайдан шешім таба алмай қалды, “капец” 
– шаруасы бітті, “базар жоқ”  – сөз жоқ, “маған 
сынып қалды” – мені ұнатып қалды, “лақтырды” 
– сөзінде  тұрмады, “блатной болу” – менменсу, 
“құлаққа лапша ілу” – өтірік алдау, “фигураңыз 
ат екен” – сұлусыз деген мағынаны білдіреді. 
Мұндай жаргондар қатарын жалғастыра берсең, 
ұзынсонар тізім болары анық.    Жаргондардан 
бөлек жастардың әрбір сөзінен орыс тілінің 
компоненттерін де байқауға болады. Мәселен, 
ютуб желісіндегі қазақстандық “Гламур для дур” 
фильмін көргеннен кейінгі жазылған пікірлерден 
жастардың орыс тілі сөздерін көп қолданатынын 
байқауға болады. 
 Қ.: Акбота маледнц  сен правда актриса болатын 
кызсын. Ты самый лучший С.: норм кино   Р.: (мынаны 
Асель үшін шыдап көрдім)... қысқаша “мусор”!!!!!   
Ф.: Баян Есентаева емес түсірген вообще то   
А.: фильм отстой. Бұндай фильм түсіретин 

режиссер лар дың фантазия сы отстой.    Б.: 
Сайлаубек нағып жүр не в тему  Р.: қандай жаман 
фильм, керемет жаңалыққым көрсеткеніне бола 
көріп едім,  просто ужас!!!! Н.: Өкінішті....Иә,иә.
Өте өкінішті ((. Күткеніме арзымады.Қызықты 
комедия шығарамыз деп «перестарались».  Л.: 
уау супер киного. Қазақтың киносының ішіндегі 
ен мыктысы шыгар.    Сонымен қатар жастар 
әлеуметтік желілерде ағылшын тілінен келген 
кірме сөздерді де жиі қолданып отырады. Оған 
дәлел ретінде ватсап, инстаграмм, вконтакте 
желілеріндегі жастардың сөздерін мысалға 
келтірсек болады. Окей,Окей брат!!!! Please, 
маганда копировать ете салшы... Қайсы клубта 
болды? Фейс-контрол барма? Сорри, саган емес. 
Ренжімеш;  О,бейби. Супер оте адемисин; Вауууу! 
Адемисиз. Сизге тек бакыт тилеймин; Дресс код 
боламекен? Ертенге мейкапка модель керек, сагат 
10-га фотоларынызды ватсапка жібериниздер; 
Farimen Megada shopping jasap jurk;  Ок барамгой; 
Вайн тусирмедікпа а????  т.б. 
           Өз туған тілін егжей-тегжейлі білмей жатып, 
өзгенің тіліне жармасқан жастарды тәртіпке 
шақыратын жандар да сирек. Өйткені қазіргі 
уақытта ешкім  де өзге біреу үшін бас ауыртқысы 
келмейді.

Жастардың әлеуметтік желілерде көп отыруы 
салдарынан сауаттылық деңгейлері төмендеуде. 
Осындай түсініксіз сөздердің нәтижесінде 

қазақ тілінің көркемдік стилі жоғалып барады. 
“Әлеуметтік желілердегі сленг сөздердің тілімізге 
енуі заңдылық, тіл пайда болған әлеуметтік 
құбылыстарға үнемі бейімделіп отырады, бірақ 
жаңа сөздердің бәрі бірдей қолданысқа ене 
бермейді”. Бүгінгі тіл тазалығына қатысты қоғамда 
мұндай да пікір  бар. Алайда дана Абайдың 
“Бөтен  сөзбен былғанса сөз арасы, Ол – ақынның  
білімсіз бишарасы”  деген сөзін жадымыздан 
шығармағанымыз жөн.
   Сауаттылық деңгейінің төмендеуі, орфография 
және пунктуация ережелерін қасақана елемеу, 
сөздердің фонетикалық реңктерін бұрмалау- 
электронды коммуникацияның осындай 
ерекшеліктері филологтар мен журналисттердің 
назарын біршама уақыттан бері аударып отыр. 
Осындай психологиялық ерекшелік тілге  
жауапсыз қатынасты байқатуға мүмкіндік береді. 
Ғаламтор вербалды коммуникация кеңістігі 
ретінде өзінің концепциясына   (регламенті   
барынша аз, еркін желі),  технологиялық 
жаңалықтарымен байланысты ерекшеліктеріне 
қарай, қатаң нормаларды сақтағысы келмейді. 
Қатынастың анонимділігі тілдік нормаларды бұзу 
жауапкершілігін төмендетсе, өз-өзі жаңа қырдан 
таныту уәждемесі, коммуникацияның ойындық 
сипаты және қатынас жағдаятының жаңашылдығы 
орныққан    нормаларды белсенді түрде бұзуға 
әкеледі. Бұл жағдаятты едәуір толығырақ 

қарастырып көрейік. Чат, форум, конференция 
қатысушылары, әлеуметтік желілердің 
пайдаланушылары орфография нормаларын 
қасақана, саналы түрде бұзады. Мұндай 
әрекеттің себебі ғаламтор пайдаланушыларының 
сауаттылығының төмендегінде еместігі анық. 
Қатынастың жаңа жағдаятына тап болған 
пайдаланушылар синхронды жазбаша қатынас 
дәстүріне бағдарлануға   тырысады, ал 
фонетикалық   тұрғыдан бағдарланған хат соның 
салдары болып табылады. Анонимділік және 
“қатынас сұраныстарының” көптігі коммуникация 
қатысушысын өзінің ойын барынша ерекше  
формада білдіруге итермелейді, әйтпесе, оның ойын 
өзгелер байқамайды. Бұл ғаламторлық қатынаста 
кездесетін тілдік ойынның көптеген мысалдарын 
түсіндіреді [2, 120]. 
     Бұл    проблеманың    өзге   аспектісі 
–  бірқатар ғалымдар атап өтетін, ғаламтор 
пайдаланушыларының қатынастағы ауытқушылық 
іс-әрекетке бейімділігі. Сөз тілге деген агрессивті 
қатынас жайлы емес, сәйкес коммуникативтік 
стратегияларды таңдаумен сипатталатын вербалды 
агрессия жағдайлары жайлы болып отыр. 
Ғаламторлық қатынастағы ең көп таралған осындай 
агрессия – флейм және троллинг. 

Флейм – бұл коммуниканттың  қасақана түрде 
желілік қауымдастыққа өзін қарсы қоюы  және 
оның нормаларын елемейтіндігін көрсетуі [3, 48].

Флейм (ағылш. flame — от, жалын) — 
пайдаланушылар көп шоғырланатын орындағы 
жиі түрде дауласу, пікір таластыру түрінде 
болатын  хабарламалармен алмасу [3, 13].

 Көп    жағдайда флейм адамдардың қозғап 
отырған бастапқы тақырыбына мүлдем қатысты 
болмайды. Флейм хабарламалар тіл тигізу, қорлау 
сөздерін қамтиды және жанжалды әрі қарай 
жалғастыруға бағытталады.  Кей жағдайларда, 
флейм троллинг контекстісінде пайдаланылады, 
алайда флейм виртуалды сұхбаттасқа ренжуден 
пайда болады.
   Троллинг – коммуниканттың қатынастың өзге 
қатысушыларын төмендету, тіл тигізу, кемсіту 
арқылы қақтығысты, ашу-ызаны туғызуы. 
Агрессивті, келемеждеу  және тіл тигізушілік 
әрекет арқылы  бейнеленеді. Өзін   кеңінен танытуға 
мүдделі адамдар да,  анықтауға   болмайтын  
анонимді пайдаланушылар да оны кеңінен 
пайдаланады. 
    Әлеуметтік агрессия ретінде троллинг   өзіндік 
ерекшеліктерге ие. 

Олардың бірі – троллинг тек виртуалды 
қауымдастықтарда ғана болады. 

Екінші ерекшелігі –  виртуалды 
қауымдастықтың қатысушыларына тез 
арада тарайтын агрессияны тез шығарудың 
механизмдерінің болуы. 

Үшінші ерекшелігі –  қақтығыстың 

әлеуетті құрбанының    осындай  қақтығысты 
ұйымдастырып  отырған  адаммен визуалды немесе 
бетпе-бет байланысқа   түсе алмайтындығы.
  Жеке басқа тиісу, адамның табиғи кемшіліктерін 
келемеж ету, ғайбаттау, күйе жағу сияқты келеңсіз 
жайттар, яғни флейм мен троллинг  тек қазақ 
тілді  ғаламторлық кеңістікте ғана, емес бүкіл 
Ғаламторда  кең тараған.  Ал мұндай әрекеттерге 
жауапкершілікке тарту, жоғарыда атап өткен 
анонимділік сипаттың салдарынан мүмкін емес 
саналады. Сол себепті, олар тек бір-біріне балағат 
сөздер айтып, дауласумен ғана шектеледі.
  Осындай жағдайлардың бірі ретінде Namys.
kz торбетінде        “Айқаракөз   немесе ақымақ 
портал” атты мақаладан туындаған жанжалды 
айтуға болады. Мақала авторы өзінің поштасына 
“Сүйісу керек немесе айқаракөз жауап береді”  
деген сілтеменің түскенін және қызық үшін сол 
сілтеме бойынша өтіп, мақаланы оқығандығын 
баяндап, аталмыш порталдың қазақ қыздарының 
тәрбиесіне теріс әсер тигізетінін және ондай 
торбеттерді жауып тастау керектігін айтады. 

Осы бір жарты беттік мақалаға 256 пікір түсіп, 
оның арты пайдаланушылар арасындағы жанжалға 
ұласады. Пікірлерге шолу жасайтын болсақ.

7 қараша 2018  at 14:37
Мұндай қазақты азғындатуға бағытталған 

топас сайттардың саны өте көөөп!!
Оларды былай қойғанда, “ел камын ойлайтын”, 

“ұлтжанды” “абай.кз”, “маса, кз” сайттарының 
жазғандары ішіңді ашытады. олар өздерін 
ұлтшылмыз дейді, бірақ исламға қарсы. сен қалай 
ұлтшыл боласың егер ата бабаң ұстанған дінге 
қарсы болсаң, оны өзің ұстанбасаң?!
Қазақ ешқашан исламға қарсы болмаған!

Тобылгы Семсер 
7 қараша  2018 at 23:56
Жастарды  адастыратын сайт екен, шайтани 

ой салатын, капирлердин жазгандарынын 
аудармасы.шоп салу,гормон дарилер т б..осынын 
баринен тек  Иман коргайтынын жазсашы оданда. 
оздерине жазарем е майл керек екен. Буйырса 
жазармын.  Пикирлерин окыдым талай курдас 
адасып улгерген-дей. 

Бастапқы бірнеше пікірден кейін,  флеймді  
Neznakomka атты пайдаланушы бастайды: 

Neznakomka  
10 қараша  2018 at 0:03
 mdaa) AIKARAKOZ keremet sait! ogan 

eshkandai kuman keltirmenizder! eger unamasa, nege 
kirip karaisyzdar? Sizder, eski zamannyn adamdary, 
zhana zamandy tusinbeisizder de goi) Baska zhaksy 
zhazbalardy kormei, bir gana zhazbaga bola bukil siatty 
akymaktyk deu – AKYMAKTYN   isi!   Ol negizinde 
kazirgi zamannyn kyzdaryna arnalgan sait, ol zhakta 
eski zamannyn kyzdary esh narse tappaidy! Kyzdar 

ozderi syrlasatyn orta, ne zhazsa da oz erikterinde! 
Keremet bolsandar, aldymen zhalanash klipter men 
zharnamalardy zhoiyp alyndar!!!

Neznakomka есімді пайдаланушы флейммен 
қатар, өзінің пікірінде троллингті де пайдаланады.  
Өзінің пікірінде ол “ескі заманның адамдары, ескі 
заманның қыздары ол жерде ештеңе таппайды” 
деп пайдаланушыларды екі топқа бөліп тастап, 
осылайша тағы бір даудың, тақырыпқа мүлдем 
қатысы жоқ флеймнің пайда болуына түрткі 
болады. Сонымен қатар, “керемет болсаңдар, 
алдымен жалаңаш клиптер мен жарнамаларды 
жойып алыңдар” деп “контратакаға” шығады. 
Флеймнің, яғни пікірталастың жалғасы тақырыпқа 
қатысы жоқ пікір жазу әдебі, заманның өзгерген/
өзгермегендігі жайлы болып кетеді. 

Әбу Шәкәрім 
10 қараша  2018  at 0:46

      Қазақ және незнакомка! Сіздер біріншіден 
пікір жазу әдебін бұзбаңыздар. Екіншіден заман 
сол баяғы заман. Күн бір жерден шығып, сол 
баяғы орнына барып батады. Өз уақытымен 
көктем келеді, жаз келеді…Өзгерген адам баласы 
болып тұр ғой. Ия, “Айқаракөзден” неше түрлі 
“кереметтерді” көріп жатырмыз. Мін деп 
қабылдамаңыздар, алайда сіздер құнды дүниелер 
жаза алмайсыздар.

Мақалаға қатысты пікірлерге қатысты 

қалыптасқан флейм көп-ақ. Олар:  “Abu SHakarim 
myrza! siz magan tartipti uiretpei ak koynyz! Men 
ozimnin ne zhazyp zhatkanymdy bilemin! Zhaza 
alsanyz koreik keremettiginizdi, siz zhazynyz!”, 
“Abu Shakarim myrza, sizdin dam tatkanynyzga 
karaganda bok tatti bolgany goi?!”,  “осы жерде 
балағат сөз айтып ауызы шіріп отырғандардың 
Айқарагөзді жамандау тіпті миына да кірмеуі 
керек, өздеріңді түзеңдер. Айт дегенге иттерше 
үре жөнелмей”,  “Пенделік өтініш! Казақ деген 
атынды ауыстыршы! Мысалға: Акылаз; Милау; 
Тупас; Елбузар деген сиякты. саған жарасад!”  
және т.б. 

Сонымен қатар, мына казак атын жамылган 
кемтарлар коймады гой!”, “Жыртыл қазақ 
жыртыл, өңештеріңді жұлып жеңдер, бір-біріңді 
түтіп жеңдер жарайсыңдар қуанам осындай 
далбан қазақтардың барына”, “negizi okyp 
otyryp rahattana kuldim, sadik koi myna jer” деп 
пайдаланушылардың айтылған пікірлерін және 
өздерін мазақтап,  пайдаланушыны төмендетін  
(қазақ атын жамылған кемтар, бейшараны 
аяңдар) “трольдердің” әрекетін байқауға болады. 

Негізі, белгілі бір мақаланың айналасында 
өрбіген пікірталастардың 70%-ы тақырыпқа 
қатысты болмайды. Олар тек пайдаланушылардың 
агрессиясын, сөзден жеңілгісі келмейтіндігін,  
әр пайдаланушының өз пікірін ғана дұрыс деп 
есептеуі мен тіл мәдениетін сақтамайтындығының 

көрінісі болып табылады. 
Бүгінгі      күні    қазақ тілді сайттардың саны 

артты. Бірақ бұл интернет қолданушы жастардың 
сауаттылық деңгейін көтеруге   толыққанды 
көмектесе алған жоқ. Жалпы, ғаламтордағы 
сауаттылық  мәселелеріне  бейжай қарау 
қазақ тілінің болашағына    орасан зор қауіп 
төндіретіні анық. Уақыт  өте келе интернет 
арқылы өзгеріске ұшыраған тіл мәдениетінің  
нормалары бұзылып, жаппай сленг, жаргон,  арго   
тәрізді   дисфемизмдермен ластануы мүмкін. 
Интернетте тілдік норманы бұзып қарым-қатынас 
жасау тілдесушілердің тілдік санасында “бұрыс 
графикалық портреттің” қалыптасуына әсер етеді.
      Уақыт    өтер,  керуен   көшер.  Ал тіл 
тазалығын сақтау туралы мәселе жастардың 
сөйлеу мәдениеттілігінен басталу керек. Бізде 
бәрі тазаланып келеді. Әсіресе, көшедегі қоқыс 
тастағанға да ескерту беріліп, айыппұл төлетеді. 
Ал тілге келгенде жігер де жоқ, жүген де жоқ.  Кім 
қалай сөйлесе де  өз еркі, себебі тілге салынар 
тұсау тағы жоқ. Құрығанда  құрмет болса ғой. 
Өкініштісі, төл тіліміздің сол қоқыс құрлы беделінің 
болмағандығы. Бізге де кей мемлекеттер секілді 
“Тіл полициясы” қажет!

Пайдаланылған әдебиеттер:
1. Розина И.Н. Интернет-сообщество 
специалистов в области коммуникации// Новые 
инфокоммуникационные технологии в социально-

состояние, проблемы, перспективы развития/ под.
общ.ред. А.Н.Кулика. М.: Логос, 2003. С.392-398 
2. Дейк Т. ван.  Язык. Познание. Коммуникация. 
– М.: Прогресс, 1989. 
3. Асмус Н.Г. Лингвистические особенности 
виртуального коммуникативного пространства 
[Электронный ресурс]: автореф.дис.....канд. филол.

6. Момынова Б. Тіл экологиясы және бұқаралық 

Алматы: Қазақ университеті, 2005.  – 308-315 б.

Ж. ДӘУІРХАН,
Абай атындағы ҚазҰПУ, 

2 курс магистранты.
Ғылыми жетекші: п.ғ.к. А.ТАМАЕВ.

АҚЫН ГҮЛНАР САЛЫҚБАЙ 
ӨЛЕҢДЕРІНДЕГІ 

МОДЕРНИЗМ КӨРІНІСІ
Гүлнар Салықбаева – модернист ақын. Ол өз 

өлеңдерін жұртшылыққа танытып, насихаттау үшін 
мінбеге ұмтылмайтын ақын, поэзияны жан әлеміне 
серік етіп, ішкі сырын ақтарар қасиетті музасымен 
сырласады. “Күпі киген қазақтың қара өлеңін, шекпен 
жауып өзіне қайтаратын” ниеттегі ақын өз ұлтының 
өмірін, өткенін, мұңын, тәуелсіздік идеяларын жырлау 
арқылы биік деңгейге көтеріле алды: 

Көшпелі елдің көркі едің сен, Азаттық,
Алтын күннің шуағы сен, Азаттық!
Өр рухымның қыраны сен, Азаттық!
Алашымның ұраны сен, Азаттық!
Қиялымның пырағы сен, Азаттық!  [1,44] – деп 

жырласа, енді бірде: 
Болары анық ертең әлем сіздік,
Кеудемді керіп тұрған әуен сіздік.
Жыл да емес, ғасыр да емес, мәңгілік бол, 
Жиырма жасқа келген Тәуелсіздік! [1,42] – дейді. 
Модернистер поэзиясының тағы бір ерекшелігі – олар 

мистикалық ойлау мен топшылауға бейім тұрады: “Мен 
екеумін: екіге жарылғанмын, “Бүтінмін!”– деп келмейді   
дарылдағым” [2,75] деп тұлғаның екіге жарылуы 
мәселесін көтереді. Бұл – модернизм әдебиетінің негізгі 
ерекшеліктерінің    бірі   деуге болады. Реалистік бағыттағы 
шығармаларда тартыс кейіпкерлердің арасында орын 

алса, модернистік сарындағы туындыларда керісінше, 
кейіпкер өз қарсыласымен тартыспайды, конфликт 
қаһарманның ішіне түсіп кетеді де, кейіпкер өз-өзімен 
арпалысқа түседі. Ол М.Әуезовтің “Қаралы сұлу” 
шығармасындағы Қарагөздің толқынысы, арпалысы 
арқылы шебер суреттелген. Дәл осы тұлғаның екіге 
жарылуы постмодернистік, модернистік шығармаларға 
тән сипаттан саналады. 

Бір адамның екіге бөлінуі – өте күрделі құбылыс, ал 
әдебиетте өмірдегі қайшылықтарды, кейде ашық айтуға 
бола бермейтін әлеуметтік, саяси, қоғамдық, рухани 
келеңсіздіктерді тереңінен көрсету үшін кейіпкерді екі 
жарып, екеуін айтыстырып, тартыстырып суреттейді. 
Ақын жырлаған кейіпкердің ішкі жан дүниесінің 
біріншісі – өмірге өле ғашық, сүлдені де сүйетін, оған 
бәрі ғажап болып көрінетін, періштедей пәк, құдайға 
сенетін иманды болса; екіншісі – адамнан, қоғамнан, 
өмірден қашып, жырақта жалғыз жүретін, тек аман-есен 
жүргеніне шүкіршілік ететін, үнемі ары қажап, шаршап 
жүретін жартысын автор “екіншісі – өлігі біріншінің” 
деп қолдамайтын позициясын анық көрсетеді. Бір 
жанның, бір ойдың, бір сезімнің күн сайын іштей екіге 
бөлініп, ұрыс-керістен тұруы – ақынды да қажытқаны 
байқалады:

Сынық Аймен сырласып, төмен қарап,
Жалғыз қалдым жұртына көшкен елдің [2,85].
Ал мына өлеңі тіпті басқаша:
Кейде сені өзім бе деп қаламын,
Сені ойдан шығарғанмын өйткені – деп жырлауы көп 

сұрақ туғызады. Ақынның бар есін бұғаулаған өзі ойдан 
шығарған түс-бейне екені аңғарылады. Зерттеуші ғалым 
Е.Ысмайылов модернизм хақында: “Бұлар ақиқат 
өмірді танымайды, бұларға негізгі обьект, негізгі 

тақырып – қайғы, мистикалық қиял, сезім, ой дүниесі. 
Бүкіл әлемнің шындығын жеке адамның ойына әкеп 
сыйғызбақ болады. Бұлар философиядағы силопсизмге, 
дүниеде «мен» ғана бармын, қалғанның бәрі, басқа 
адамдар да сезімнің жемісі, «мен» менің себепсіз сезім 
– бұл шындық өмір дегенге келіп қолын береді. Өмірді 
ойымызда бұзып, жасап ала береміз деген силопсизм 
теориясы Вайльдтың “өнер – өмірді өзі жасайды” 
деген пікірімен сабақтасып жатады” [3] деп жазады. 
Демек, модернистер үшін дүниеде “меннен” басқа 
ешкім жоқ, көзіне ешкім көрінбейтін, барды жоқ, жоқты 
бар дейтін философия. М.Прусттың өзі нағыз болмыс 
сыртқы дүние емес, адамның ішіндегі психологиялық 
сезім әлемі деп есептеген.

Ақынның сырласы мен мұңдасы – Күн, Ай, Жер, Жел 
сынды табиғат құбылыстары. Достың баянсыздығынан, 
тағдырдың қаталдығынан шаршағанда, жанына желеу 
болатын – жылы жел, мөлдір ай, таза судың тамшысы. 
“Салқын өмір салтынан сағым сынып жүргенде, Жылы 
дауыс естісем, жылағым кеп тұрады” [2,120] – деуінің 
сыры осы. Адамның арсыздығын, өзінің жасаған ісіне 
есеп бермейтін күн артынан күн өткен берекесіз тірлігін 
“күн соңынан ереміз жазығы жоқ жарықтай” – деп 
түсіндіреді.  

Гүлнар ақын жырларында да пафосты, жалынды 
сөздер жоқтың қасы. Оның жанында ойлы, салмақты 
да сабырлы сөз тіркестері жиі кездесіп отырады. Ақын 
туындыларында кездесетін мынадай “көзімнің көркем 
үлесі”, “көңілдің көркем нәзігі”, “көзімнің көркем 
жаңбыры”, “жанымның үнсіз елі”, “тереңімнің 
теремін мен маржанын”, “менен қалған – жырдың 
жасыл жейдесі”, “жер болып күтіп ал бұлттансам”, 
“жауабы әсем жастықтың желігі” деген сынды 

тіркестерді – авторлық тіркес ретінде көрсетуге болады. 
Өйткені, бұл – ақынның өзіне ғана тән сөз саптау мәнері, 
өзіндік қолтаңбасы, жүрегінің соғысы. Және ең негізгісі 
модернист ақындардың эстетикалық жағынан томаға-
тұйық, момын болып келетіндігінің белгісі деуге болады.

Ал психологиялық жағынан модернистер өмір 
шындығы мен сана тазалығын басшылыққа алады. 
Оны бәрінен жоғары қояды. Адам әрекетінде әділдік, 
тазалықтың болуын талап етеді, басқаша болуын мүлде 
ақылға сыйымсыз нәрсе деп қабылдайды. Өзінің өмір 
сүрген қоғамының әділетсіздігін “адал көрсе жаңқалап” 
бітіретіндігін, “адал көрсе алқалап” ортаға алып, төбеге 
көтеретіндігін жырға қосады:

Надан шықса төбеге, құтырады мың надан,
Надандардан тұратын сияқтанып бұл ғалам.
Өмір сонда осылай өтер ме екен зырлаған –
Бәлекеттен арылмай жүрегімді тырнаған [2,14].
Өлеңнен әділдіктің жеңісі үшін жар салған ақын 

жүрегінің жанталас үні естіледі. Ақын әділдіктің емес, 
жалғандықтың, көрсеқызарлық пен мансапқорлықтың 
үстемдік құруын жүрегімен сезініп, ауыр алады. Айдалаға 
анталап, өз асылынан жерініп, екі көзі қанталап, қу 
кеңірдегі емінген, ол аз болғандай, өзі отырған ағаштың 
түбін балталап кескен, бір жындыға мың жындыны 
жиып берген көрсоқырлықты әшкерелейді. Соларға 
қор болған асылдарды жоқтайды. Тура дана Абайдың 
“Сабырсыз, арсыз, еріншегінде” айтылғандай қазақ 
қалпының екіжүзділігіне налиды:

Алақанға түкіріп,
Бірін бірі қаумалап.
Сужыландай сумаңдап,
Пайда көрсе, саумалап.
Қоқиланған болады

Жан жағынан жау қарап.
Жаман-жұтық шірігін
Таратып жүр саудалап.
Бір-біріне сүйініп,
Бір-біріне иіліп, 
Барлығы бір балшықтан жасалғандай құйылып...
Құмнан асқар тау болмас қанша жерден жиылып 

[2,14].
Өлең жолдарын оқып отырғанда, көз алдыңа қызыл-

жасыл киініп, білгенімсіп бұйырып, үргенімсіп, үйіліп, 
нар талаптарды жүнше түткен көрсоқырлар келеді. Осы 
себепті біз ақынның:

Өмір деген – үңгірлерге үңілу,
Содан кейін түңілу! – деген сөздерінің мәнін ұғамыз. 
Ақынның өз қоғамына деген қарсылығы оның “Көзің 

жасын көл қылып”  атты өлеңінде де кеңінен айтылады:
Жағымпаздар жайлаған
Төңірегін жалдының –
Түсіне алмай барамын
Пендешілік даң-дұңын.
Қожайыны ас бермей
Қойған иттей қаңғыдым [2,23] – деген ақын 

“таңғажайып” тағдырының өзіне деген тағы қандай 
сыйы барын біле алмай, түсіне алмай дал болады. Оны 
мұндай күйге түсірген – әрине, күйкі тірліктің күйбеңі, 
қоғамды жайлаған әділетсіздік, пендешілік. Ол үшін 
кешегі кемсіз дүние бүгін ұлтарақтай тар, шыр айналған 
әр күні шимай-шатпақ сынды, даусы өзі діттегендей тау 
басына жете алмай, әр төбенің басында қалады. Тіпті 
тіршіліктің қалжыңының өзін түсіне алмай, қиналады. 
Өзін асылы көп сандығын аша алмаған жанға теңеуі де 
бекер емес. 

Тек мейірімділікті, ынтымақ пен ауызбіршілікті жаны 

қалайтын гуманист ақын:
Жау іздеген жандарды түсінбедім,
Қата алмадым жолында қарыс-кектің.
Болғаннан соң шамалы күшімде мін,
Айдалаға бөлініп, алыс кеттім [2,25] – деп жырлайды. 
Модернистер үшін адам – жауыздық құрбаны. 

Сондықтан оны сол қалпында айтып беруге ұмтылады.
Сен Күніңе жете алмайсың, ол анық,
Мен де қалғам жарты жолда тоналып [2,52]
Модернистер оқиғаны созып, оқырманын 

жалықтырмайды, тоқетерін бірден айтады.
Модернистердің “Егер ұлт – “мен ұлтпын” десе ғана 

ұлт болып өмір сүре алады” деген ұстанымын басты 
назарда ұстасақ, Г.Салықбай өлеңдерінде де ұлттық 
мәселе, ұлттық мүдде көрініс табатынын байқаймыз. 

Алашымның басынан бір кетпеген мұң жатыр,
Сол мұңымды жасырып, жарбаңдаған түн жатыр.
Алатаудың басында биіктікке шақырып,
Емес-еміс естілген құдіретті үн жатыр – деген 

кейіпкерлердің ішкі толғанысынан-ақ    ұлттық мәселелер 
көрініс береді. Алатаудың басында қысы-жазы қар 
жатуының өзін қарда төгілмеген зар жатыр, қараюды 
білмейтін қасіретті ар жатыр деп түсіндіреді. Тіпті 
ұрпағының болашағы үшін бақ іздеген ата-бабамыздың 
басын шауып алмаққа ниеттеніп, бар ақылын жұмсап, 
сатқындық жасаған дұшпандардың да шаңы да осы 
өлкеде жатқаны белгілі. Ақын жүрегі “ұлы елім, ұлы 
далам” деп соғады. Оны шаттана жырға қосады:

Биіктей бер, құмдай боп, ұсақталмай, ұлы елім!
Сенен басқа жоқ менің дүниеде тірегім...
Аңсағаным – Азаттық, күндей болып реңің,
      Шеш көңілдің шідерін! [1,41].
Адамның бар құндылығы – оның өмірі. Адамзат 

баласы дүние есігін ашқаннан өмірде түрлі жағдайларға 
кезігеді. Алма-кезек ауыспалы шақта адамның “Адам” 
болып қалуы қиын. “Өмір” атты кемеде таласады, 
жарысады, күреседі. 

Г.Салықбаеваның ой-парасат поэзиясы ақыны 
екенін дәлелдейтін – өмір құбылыстарын, болмыс 
сырларын бақылап, тексеруден туған толғаныстардың 
философиялық тұжырымға айналуы.

Гүлнар ақын өлеңдерінде жиі кездесетін  өлең 
мотивіне тоқталсақ: 

Жалғыздықтан жараланып жүрегі,
Кемем менің кетті жүзіп тереңге.
Жұмағамдар, бірі тірі, бірі өлі,
“Нең бар, бала, - демей ме екен, - өлеңде?!”
Көп сырласып көктеміммен, қысыммен,
Алданып та, “Ар ма!” - десе арзан үн,
Терең-терең күрсініп ап ішімнен,
Тереңімнің теремін мен маржанын.
Тербетілген мекенімде қалқыдым,
Дауыл соқса, ұрынармын жарға сан.
Ағалардың артып берген алтынын
Болар еді балшық етіп алмасам... [1].
Ақын жаны – қашан да жалғыз. Ақындықтың 

кемесіне мініп, біраз көкжиектерді бағындырған әлі 
күнге өзіне де, өлеңіне де қатты талап қойып, сынмен 
қарайды. Өлеңді жай дүние деп қарамайды, тереңімнің 
теремін мен маржанын деуінің себебі – осы. Халқы 
қанша “ақын қызымыз” деп ат қойып, әлдеқашан танып 
үлгерсе де, өрекпіп, менмін демейді. Өле-өлгенше 
өлеңге адал болып, күпі киген қазақтың қара өлеңін, 
өзіне шапан жауып қайтардым деп ұққан Мұқағали 
ақын сынды ағалар сеніп тапсырған өлеңнің құдіретін 
қашырып, бағасын түсіріп алмадым ба деп қауіптенеді. 

Олардың өзі шиырлаған “сөз патшасына” қатысты өкпе-
ренішін естімес, айтқызбас үшін барын салады. Ақын 
жүрегі жалғыздықтан жараланып жүрген жоқ, өлеңнің 
өресінен шыға алдым ба деген ойдан қажып жүргендей. 
Поэзия тілінде сөйлеп, өлеңді жанының қажеттілігі үшін 
жазатын ақынның ұстанған позициясы да – өлеңге деген 
адалдық.

Шығармаларын оқып отырғанда, Абайдың 
поэтикалық қасиеттерінің лебі, Мағжан ақын өрнектеген 
символиканың салмағы, өзіндік суреткерлік шеберлігінің 
белгілері байқалатын ақын поэзиясында “ағаларының” 
ақындық құдіретін бойына сіңіре алу үшін сусындай 
отырып үйренгендігін, солардың ақындық болмысына өз 
болмысын ұқсатқысы келетінін кестелі тілмен осылайша 
өрнектеп жеткізеді. 

Жүрем де қара құйыннан аман
Өлеңнен қалдым адасып [1,27] – деп, өмірден жүз рет 

құлап, жүз рет тұрып ештеңеге мойымаған ақын өлеңнен 
адасып қалғанына қиналады. Ешбір жиын ұнамай, 
жақсымен ғана жарыстыратын өлеңді ақын күннің бекер 
өткенін блдірмейтін, қиналса қолын созатын, тірліктің 
уын бөлісіп, дертке желі бермейтін, желден де жүйрік 
боз ат деп таниды. Өлеңнің қасиетін терең сезінген ақын 
тіпті:

Өмірдің өзі – ұйқаспайтұғын,
Ақыры жұмбақ ақ өлең [1,27] ретінде таниды. 
Ақын  жүрегіне кілт табатын мансап та, атақ та, байлық 

та емес. Кілт – өлең-жырда. Күлкімен, күрсінумен атқан 
таңдары мен күндері көп ақын өлеңімен ғана бақытты:

Қайтқан құсқа қол бұлғап қала бергем,
Өлеңдеріммен ғана бақытты боп [2,101].
Сондықтан да ол алқалы топ, жиындарда суырылып 

сөз алған жоқ, өмірден алған еншісіне шүкірлік етті. 

Көп жағдайда өзінің тайғанақ тағдырынан түңілсе де, 
“өлең, өзінен безе алмады”  [1,101]. Оның түсінгені – өзі 
өлмей, өлеңінің өлмейтіні, кеудесі де соған көніп, үнсіз 
күтетіндігі. Тіпті, жылдың ең қиын да қатты мезгілі – 
қыс кезінде арман, бақыт, сезім деген мөлдір дүниенің 
бәрі қатқан қардың түбінде қалғанның өзінде ақын 
жанын жылытып, болашаққа жетелейтін де – өлеңі:

Кеудеме өлең қыстатып, 
Әзер жеттім бұ күнге [2,148]. 
Өлеңім қып-қызыл бір қан сияқты,
Жанымнан тамып тұрған [2,19]
Алланың шимайындай ағаштар
Өлең сияқты [2,46]
Менің тауым – мейірімнің Меккесі,
Өлеңнің ауа жұтар өкпесі [2,181] – деп жырлаған 

ақын өзінің басындағы бөркін түсіретін биік те емес, 
жамыраған төбешіктер басынатын жайдақ та емес, 
періштелер демалатын үй сынды әдемі, сүйкімді деп 
таныған тауының өзін – өлеңі ауа жұтатын өкпеге 
теңеуінің өзі көп жайды аңғартады. 

Ақында намыс бар. Ол – барша адам баласын өз 
бауырындай сүйеді. Оның құшағы адамның бәріне айқара 
ашылған. Сүйгенін, махаббатының өзін: “өлеңдесің   
қаламымнан құлаған” [2,40] деп сипаттайды.

Емделем деп өлеңмен, қателесіп,
Жазылмайтын дертіне ұшыраппын [2,85] – 
Үзілсе өлең, үнсіз жастай сөздегі,
Ұмыттарар ұрандатқан өзгені.
Жарнамасыз жан танымас қалада,
Бауырына басады тек сөз мені [2,166].
Достан пейіл, сүйгенінен жылу таба алмаған ақын 

көңілі шарқ ұрып, сұп-суық қала құшағынан қашады, 
жанын жеген жалғыздықтан құтылғысы келгенімен, 

жанын түсінер жан болмай, ақ, адал, таза, пәк те іңкәр 
жанының қадірі қалмай, қоқыстай лақтырылғанына 
күйзеледі. Байқап, көңіл қойып қарасақ, ақын 
тануындағы қала адасқанға қызық болатын “шу қала”, 
өмірі гүлден көрінбейтұғын “қалқиған қала”, суы тасып 
жатқан тас қала, қазіргі нарықтық экономика заманында 
бірін-бірі танымайтын, көрші мен көрші араласпайтын, 
мейірімсіз, бір-біріне суық адамдары бар “тас қала”, 
“жарнамасыз жан танымас қала”, қарғалы қала, қажыған 
қала, түз сияқты қала, “балағынан кірі аққан”, күнәһар 
қала сипатында беріледі. Бұл да болса, адамның өз 
қолымен жасаған игілігінің, әспеттеп, жарқыратып 
тұрғызған биік-биік үйлерінің жанына ешқандай жылу 
бермейтін – модернизмнің бір көрінісі.       

Қорыта келгенде, Г.Салықбаева өлеңдерін оқып 
отырып, модернизм сілемдерін аңғару қиын еместігін 
байқадық. Ақын өмірді шынайы қалпында, боямасыз 
жырға қосады. Жақсыны жақсы, жаманды жаман деп 
ашығын айтып, түсін түстеп, жырға қосады. Саналы 
ғұмырында ақша бұлтты адастырмайтын арман етіп келе 
жатқан ақын тірлік тасқынына түсіп кеткенде де, “қара 
өлеңді қармай берем тал ма деп” көңіліне медет, жанына 
желеу қылатыны да – өлеңі.

Пайдаланылған әдебиеттер:

Жас маманға жәрдем
А.С.ИБРАЕВА,

М.Шоқай атындағы 
№187 орта мектебінің

қазақ тілі мен әдебиеті 
пәнінің мұғалімі. 

Қызылорда қаласы

ҚЫЗ ЖІБЕК  ЖЫРЫНДАҒЫ 
ОБРАЗДАР  ЖҮЙЕСІ, 

ЖЫРДЫҢ  КӨРКЕМДІК 
ЕРЕКШЕЛІКТЕРІ

Мақсаты Қыз Жібек жыры  туралы мәліметтермен 
танысу арқылы,  өмірмен байланыстыруға 
мүмкіндік жасап, мәтін идеясын ашу.

Ж а л п ы 
мақсат

Тақырып бойынша ойларын айқын 
тұжырымдайды; Диалогтік оқытудағы 
жоғары және төменгі мәртебелі 
сұрақтарды қойып үйренеді. Оқушының 
сыни ойлауы қалыптасады.

Күтілетін 
нәтиже 

Оқушылар тақырып   ұғымын  біледі, 
түсінеді және тапсырмалармен жұмыс 
жасауда пайдаланады.

7 модуль-
д і ң 
қолданы-
луы

АКТ”, “Оқыту мен оқудағы жаңа 
тәсілдер”, “Оқыту үшін  бағалау және 
оқуды  бағалау”, “Сыни тұрғыдан 
ойлауға үйрету”,  “Оқытуды басқару 
және көшбасшылық”.

Қолданылатын 
әдіс-тәсілдер

“Кім шапшаң”, “Сөзімді аяқта”, 
“Почта”, “Автор орындығы”.

Қолданылатын 
ресурстар

Флипчарт, маркерлер, портреттер, 
тақта, стикерлер, ноутбук

Ұйым-
дас-
тыру
 кезеңі

Тре-
нинг

Оқушыларды сапқа 
тұрғызып, 1-4 дейін 
санау арқылы  топқа 
бөлу.
Алтын ереже құру  
қажеттігі туралы айту.
Әр топқа бағалау 
парағын таратып беру.
Фигуралармен бағалау 
әдісімен бағалау 
үшін фигуралар  
таратып беру 
“Сандарды бейнеле” 
ойыны арқылы 
п с и х о л о г и я л ы қ 
ахуалды жақсарту.

О қ у ш ы л а р 
топқа бөлініп, өз 
топбасшыларын 
сайлайды.
Топ ішінде 
тәртіп ережелері 
талданып, сол 
арқылы сыныптың 
алтын ережесін 
құрады.
Б а ғ а л а у 
парағы арқылы 
топбасшылар өз 
топ мүшелерін 
бағалап отырады, 
қ и м ы л ы м е н 
бейнелеу.

С а б а қ 
кезеңдері

Тапсырма Мұғалімнің іс-әрекеті Оқушылардың іс-
әрекеті

Білім 

Қызығу-
шылық
т а р ы н  
ояту

“ К і м 
ш а п ш а ң ”  
о й ы н ы н 
п а й д а л а н у 
арқылы сұрақ 
жауап сәтін 
өткізу. 
Ж ы р д а ғ ы 
б а с т ы 
кей іпкерлер 
кімдер?

Үйге берілген тапсырманы 
сұрақ-жауап арқылы әр 
топты  диалогқа түсіру.
Өткен тақырып арналған 
үй тасырмасын қайталауға 
сұрақтар жасалып, 
интерактивті тақтада 
көрсетіледі.
Крассворд, карточкалар.

Мұғалім берген 
т а п с ы р м а н ы 
орындау Слайдта  
жазылған  барлық 
қайталау сұрақтары 
мен тапсырмалар 
интерактивті тақтамен 
беріліп, әр топ өз 
білгендерін, білетіндерін 
сыни тұрғыдан 
ойлау арқылы нақты 
дәлелдермен жауап 
береді, карточкамен 
жауап беру.

Түсіну Жырға өзек 
болған негізгі 
оқиға – 
Төлеген мен 
Қыз Жібектің 
ш ы н а й ы 
махаббаты.

Жаңа сабақты 
бастамас бұрын ой 
қозғау мақсатында 
оқушыларға сұрақ 
арқылы өткен  
тақырыпты еске  
түсіруге байланысты 
бірненше тапсырмалар 
беру слайд арқылы,ол 
тапсырма аяқталмаған.

Оқушылардың мұндағы 
мақсаты берілген 
тапсырмаларды қатесіз 
топпен орындау,  
білімдерін тексеру.
Топпен жұмыс жасау

Қолдану  Постермен  
к е й і п к е р л е р 
образына талдау 
жасау.
Ер Төлеген келбеті
Ақмарал атым - 
Жібек
Қаршыға мен 
Шегеге мінездеме 
беру.

 Осы көрстелген 
жаңа тақырыпты 
оқушыларға қысқаша 
түсіндіру мақсатында  
жаңа материалдарға 
байланысты ресурстар 
беру, өз беттерінше 
дайындық жасату.
Кітаппен жұмыс 
жасату. Постер арқылы 
тақырыптарын қорғату.

 Оқушылардың мақсаты 
мұғалімді тыңдау, өз 
ойлары мен пікірлерін 
айту.
Постер арқылы бар 
білімдерін  топпен 
талқылап ортаға  
топтан оқушы шығып, 
тапсырманы ппостер 
арқылы қорғайды және 
өз пікірлерін ортаға 
салады, бір-біріне 
түсіндіреді.

С е р г і т у 
сәті

“Балапандар биі” 
атты жаттығу жасау.

Оқушылармен бірге 
сергіту сәтін жасау.

И н т е р б е л с е н д і 
т а қ т а д а ғ ы 
б е й н е р о л и к т е г і д е й 
жаттығулар жасайды.

Талдау “Автор” орындығы 
Тақырып туралы 
ойларын жеткізу.

Топтарға жаңа тақырып 
бойынша және 
өткен сабақты толық 
меңгерту мақсатында 
тапсырмалар беріледі.
Сұрақтар мен қосымша 
тапсырмалар жаңа 
тақырып бойынша, 
сабақты қалай 
түсінгендігін  тексеру 
және сұрақтар беру 
арқылы  жұмыс істеу.
Топпен талқылату. 
Ортадан білімді оқушы 
шығып, өз ойын  
сыныпқа жеткізу.

Берілген жаңа 
тақырыпты топта 
талқылайды, өз ойларын 
ортаға салады, тексереді, 
нәтижесін қазаға шығып 
тамаша жазған оқушы  
ортадағы орындыққа 
отырып оқиды. 
Қосымша  сұрақтарға 
жауап береді. 
Берілген сұрақтар 
арқылы топтар бір-
біріне сұрақ қою арқылы 
диалогке түседі. 

Жинақтау Ш ы ғ а р м а ш ы л ы қ 
тапсырма
 Қыз Жібек  көркем 
фильміне талдау 
жасау.

Мұғалім жаңа 
тақырыпқа байланысты 
суреттер мен тапсырма 
қағаздарын таратады, 
топпен  оқушылар 
өз ұстаздары жайлы  
реттеп жазып 
көрсетеді. 

Оқушылардың мақсаты 
берілген сұраққа өз 
ойларын сурет арқылы 
жеткізу, суретті сипаттау.

Бағалау Оқушылар бүгінгі 
сабаққа деген 
ойын стикерге 
жазып, тақтаға 
іледі.  

Мұғалім әр топқа 
бағалау критерийлерін 
т а р а т а д ы , б а ғ а л а у 
парақшаларын береді.

Оқушылар бағалау 
к р и т е р и й л е р і н 
пайдаланып бағалайды.

Рефлексия С т и к е р л е р д і 
толтыру.

Оқушыларға стикер 
толтыруды ұсыну.

Ұсынылған стикерді 
толтыру.

 Үйге 
тапсырма

Жырдағы салт 
дәстүрлер көрінісіне 
талдау жасап келу.

      

Қазақ әдебиеті: озық тәжірибе, ортақ әдіс

К.М. ТАСМАҒАМБЕТОВА,
“Талап мектеп-бөбекжай” кешені.

Батыс Қазақстан облысы, 
Ақжайық ауданы,

 Жұбан ауылы

М. МАҚАТАЕВ
 “АҚҚУЛАР ҰЙЫҚТАҒАНДА”

О қ ы т у 
мақсаттары.

1.1.1.1. М. Мақатаев өмірімен, 
ш ы ғ а р м а ш ы л ы ғ ы м е н 
таныстырып, “Аққулар 
ұйықтағанда” поэмасының 
тақырыбы мен идеясын ашу.
1.1.2.2. Оқушылардың мәтін 
мазмұнын  мәнерлеп оқып 
отырып ашады, сол арқылы тіл 
байлығын дамыды.
1.2.1.1. Қазақ халқының өмірге, 
халықтық салт-дәстүрге бай 
халық екендігін баса айту, 
мейірімділікке тәрбиелеу. 

С а б а қ  
мақсаттары.

Барлық оқушылар: Өз ойларын 
кеңейтуді жалғастырады. 
Хабарлама тыңдайды. 
Тақырыптың мағынасын түсінеді. 
Мұғалімнің көмегімен мазмұны 
бойынша сұрақтарға жауап 
береді. 
Оқушылардың көпшілігі:
Ақынның шығармашылығы 
туралы кеңінен мәлімет алады. 



94 95

Өлеңнің басты тақырыбы мен 
идеясын талдай алады. Топта 
ынтымақтастықта жұмыс жасай 
біледі, өз ойын еркін жеткізе алады, 
шығармашылық қабілетін дамытады.
Кейбір оқушылар:
Мұғалімнің көмегімен мазмұны 
бойынша сұрақтарға жауап береді, 
сөйлем құрайды. Мәтіндегі таныс 
сөздердің мағынасын түсінеді, 
қолданады, сөйлеседі.

Т і л д і к 
мақсаттар

Оқушылар: Мәтінді   мәнерлеп 
оқиды, өз ой пікірлерін 
қорытындылайды, шығарма ішінен 
көркемдік құралдарды табады.
Пән лексикасы мен 
терминологиясы: поэзия, поэма, 
сюжет, композиция, сөз тіркесі, 
сөйлем.
Диалог жазу үшін қажетті сөз 
тіркестері: 
Талқылауға арналған сұрақтар:
-  Поэмадағы ана әрекетін Ғ. 
Мүсіреповтің  ана туралы 
шығармаларындағы аналар 
әрекетімен салыстыру.
- Мазмұны мен идеясы ұқсас па? 
Әңгімеле.

Б а с т а п қ ы 
білімдер

Оқушылар Т. Ахтановтың “Күй 
аңызы” туралы өз ойларын айтты. Күй 
туралы мағлұмат алды. Күй құдіреті 
туралы ойларымен бөлісті.

Сабақ барысы

С а б а қ 
сатылары

Сабақтағы жоспарланған 
әрекет

Ресурстар

5 мин. Психологиялық ахуал 
тудырып, сабақты бастау. 
Оқушылар орындарынан 
тұрады, жинақталған соң, 
ақын әндерімен топқа 
бөлінеді.

Сабақтың 
ортасы
 10 мин.

7мин.

Білу. Біз Мұқағали ақынды 
– поэзия патшасы десек, 
поэзия патшалығына сапар 
шегіп көрейік. Бүгін сіздерге 
патшалықтың алтын 
қақпасы ашылады. “Аққулар 
ұйықтағанда” сарайының 
кілті өз қолдарыңызда. 
Қазіргі сәттен бастап 
сарайдың сырына үңіліп 
көрейік. Ендеше, іске сәт! 
Түсіну. Слайдтар  
көрсетіледі. М. Мақатаев 
“Аққулар ұйықтағанда” 
поэмасы туралы түсінік 
беру. Сұрақ қою арқылы 
жаңа сабақтың тақырыбын 
ашып аламыз.
1. Жетім көл неге 
жетімсіреп қалды?
2. Ананың аққуды 
атуына не себеп болды?
3. Поэма қандай 

мәселені көтеріп отыр?
4. Жылқышы қарттың 
“Аққуға кезенерде ырым жасап, 
тым құрыса саусағыңды 
қанаттың ба?” деген сөзі нені 
білдіреді?
5. Поэма неліктен 
“Аққулар ұйықтағанда” деп 
аталған?
Қолдану. Шығарманың 
композициялық құрылысына 
талдау.
1. Экспозиция
Жетімкөл, оның маңы, аққулар.
2. Оқиғаның басталуы
Бала ауырып жатыр.
3. Оқиғаның байланысы
Табиғаттың сұлулығына, 
кереметіне таңқалған ана.
4. Оқиғаның дамуы
Ананың ойы, баласының есіне 
түсуі, келген мақсатын ойлауы.
5. Шиеленісуі
Ананың екі жақты көңіл- күйі.
6. Оқиғаның шарықтау 
шегі
Ананың аққуды атуы.
7. Оқиғаның шешімі
Баланың қайтыс болуы.

10 мин. Оқулықпен  жұмыс.  
Поэманың әр бөліміне ат 
қойыңдар. “Ақын және аққу”, 

“Жетімкөлдің аққулары”, “Ана-
мерген”, “Бала - аққу - ана”.
Жинақтау.  Оқушылар сұраққа 
жауап бере отырып, сабақты 
қорытындылайды, өз ойларын 
айтады.
1. Бала өліміне не себеп 
болды деп ойлайсыңдар? Баланы 
емдеуге болар ма еді?
2. Аққуды атқан ана кінәлі 
ме? Ананың орнында болсаңдар, 
қандай шешім қабылдар 
едіңдер?
3. Қазіргі заманда 
жылқышы қарт сияқты 
табиғат жанашырлары бар 
ма?
4. Поэмада көтерілген 
экологиялық мәселе туралы не 
айтасыңдар?
– Ф. Оңғарсынова “Мұқағалидай 
ақыны бар халық – бақытты 
халық” деген екен. Олай болса, 
сыршыл ақынның өміршең 
шығармасымен танысқан 
сендер сол бақытты халықтың 
бақытты ұрпағысыңдар. 
Ендеше, осы сұлулықты 
жанымен сүйген Мұқағали 
ақынның аса құрметтеген 
адамының бірі сазгер Н. 
Тілендиевтің “Аққу” күйін 
тыңдайық.

Түрлі-түсті 
маркерлер

О қ у л ы қ , 
мәтіндер

Сабақтың
 соңы
3 мин.

- Сабақ не туралы болды?
- Бүгінгі сабақ сендерге 
ұнады ма?
- Аққуды атуға бола ма?
- Өткен сабақтың 
ерекшелігі қандай деп 
ойлайсыңдар?
- Келесі сабаққа 
ұсынысыңыз?

Стикер
“Бесбармақ” 
әдісі

Қосымша ақпарат

Дифференциа-
ция – көбірек қодау 
көрсетуді қалай 
жоспарлайсыз?
Н е ғ ұ р л ы м 
қ а б і л е т т і 
о қ у ш ы л а р д ы ң 
алдына қандай 
міндеттер қоюды 
жоспарлайсыз? 

Б а ғ а л а у 
оқушылардың 
м а т е р и а л д ы 
игеру деңгейін 
тексеруді қалай 
жоспарлайсыз?

П ә н а р а л ы қ 
байланыстар.
Музыка және 
сурет. 
АКТ – мен 
байланыстар.
Құндылық-
тармен
 байланыстар
 (тәрбиелік
 элемент)

Шығармашылық 
м і н д е т т е г і 
н ә т и ж е л е р д і  
дифференциа-
циялау.
Оқушы жүргізуші 
бола алады.

Б а қ ы л а у , 
т ы ң д а у , 
о қ у ш ы л а р ғ а 
о й л а н у ғ а 
б е р і л г е н 
сұрақтар
- Аққуды атқан 
ана қандай 
қ а с і р е т к е 
ұшырады?

- “Кие” деген сөзді 
қалай түсінесің?

Қ о р ш а ғ а н 
о р т а м е н 
байланыс.
Басқалармен 
ж ұ м ы с 
і с т е у, т ү р л і 
п і к і р л е р д і 
құрметтеу.

Қорытын-
ды міндеттегі 
н е ғ ұ р л ы м 
к ү р д е л і 
сұрақтар.

- Бала өліміне не себеп 
болды деп ойлайсыңдар? 
-Оқушылар тақырыпты 
өз бетімен меңгере алды 
ма?

Рефлексия
Сабақтың мақсаттары, оқу мақсаттары 
шынайы болдыма?
Оқушылар бүгін нені үйренді?
Сабақтағы көңіл күй қандай болды?
Менің диференциациялық әдісім дұрыс 
жұмыс істеді ме?
Сабақтың барлық кезеңдерін берілген 
уақытта жүргіздім бе?
Мен өз жоспарыма қандай өзгерістер 
енгізуді қалар едім? 

Сол жақ 
бағанадан 
өз сабағым-
ның 
т у р а л ы 
с ұ р а қ т а р -
ға жауап 
беремін.

Қорытынды баға
Сабақтың қандай екі аспектісі жақсы өтті (сабақ беру 
туралы, үйрету туралы)
1.                                                                                         

2.
Қандай екі нәрсе сабақты жақсартатын еді
1.
2.
Мен сабақ барысында сынып және жекешелеген 
оқушылар туралы келесі сабаққа дайындалуыма 
көмектесетін қандай деректерді білдім.

А. Н. АБДУЛЛИНА,

Қ.Жазықов атындағы 
орта мектептің 

   қазақ тілі мен әдебиет
 пәнінің мұғалімі.

Ақтөбе облысы, 
Байғанин ауданы,
Кемерши селосы

    

АХМЕТ БАЙТҰРСЫНҰЛЫ  
“АҚЫН ІНІМЕ”

Мақсаты: А.Байтұрсынұлы өмірі,шығармашылығы 
туралы мағлұматты кеңейту, қажетті 
ақпаратты өз бетімен іздену, “Ақын ініме” 
өлеңінен мазмұнын, тәрбиелік мәнін 
түсіну, өз ойын еркін қорғауға, пікірін 
дәлелдеуге үйрену, бір-бірін бағалай білу.

К ү т і л е т і н 
нәтежелер

 Қажетті ақпаратты іздейді,автор 
шығармашылығын меңгереді, “Ақын 
ініме” өлеңіндегі өзекті ойды анықтай 
алады, постер арқылы топтастыра алады, 
өз ойын еркін жеткізе біледі, пікір 
алмасады, мәтінмен жұмыстана алады.

Керекті
 жабдықтар 

Оқулық, флипчарттар, интерактивті тақта

Сабақтың барысы:
Сабақ кезеңдері М ұ ғ а л і м 

әрекеті
О қ у ш ы 
әрекеті

Оқушыларды сабақтың 
мақсаты жоспарымен 
т а н ы с т ы р у. Б а ғ а л а у 
крийтерилерін құру 
және критериймен 
таныстыру. 

О қ у ш ы л а р 
топқа бөлінеді, 
т ы ң д а й д ы , 
дайындалады.

Кіріспе бөлім
Үй тапсырмасын тексеру

М а қ а л -
мәтелдер

Абайдың сыны Өз пікірің

1 . 
« Ж а р л ы 
б о л с а ң , 
а р л ы 
болма»

  Ардан кеткен соң, тірі 
болып жүрген құрысын. 
Егер онысы жалға 
жүргеніңде жаныңды 
қинап еңбекпенен мал 
тап деген сөз болса, ол - 
ар кететұғын іс емес.

2.     «Атың 
шықпаса, 
жер өрте.

Жер өртеп шығарған 
атыңның несі мұрат?

3 .  
« А л т ы н 
к ө р с е , 
п е р і ш т е 
ж о л д а н 
таяды»

Періштеден садаға 
кеткір-ай! Періште 
алтынды не қылсын, 
өзінің көрсеқызар 
сұмдығын қостағалы 
айтқаны.

Халық арасында мақал, нақыл сөз болып қалған 
Абай сөздерінің жалғасын тап. 
1. Жұмысы жоқтық, тамағы тоқтық .......... (Аздырар 
адам баласын.)
2. Үш-ақ нәрсе адамның қасиеті ... (Ыстық қайрат, 
нұрлы ақыл, жылы жүрек.) 

3. Талап, еңбек, терең ой ... 
(Қанағат, рахым, ойлап қой, Бес 
асыл іс, көнсеңіз.)
4. Білімдіден шыққан сөз...............
(талаптыға болсын кез)
5. Еңбек етсең ерінбей, ..............
(Тояды қарның тіленбей)
6. Ұстаздық еткен жалықпас, 
............(Үйретуден балаға) 
7. Пайда ойлама, ар ойла, ..........
(Талап қыл артық білуге) 
8. Атымды адам қойған соң, 
............(Қайтіп надан болайын) 
9. Досы жоқпен сырлас, 
.................. (Досы көппен сыйлас) 
10. Сен де бір кірпіш дүниеге, 
..............(Кетігін тап та, бар 
қалан)

Негізгі 
бөлім
І-топ.
Хроноло-
гиялық 
кесте

ІІ-топ.
ІІІ-топ.

Ахмет Байтұрсынұлының 
өмірі мен 
ш ы ғ а р м а ш ы л ы ғ ы н 
топтастыру.
Ахмет Байтұрсынұлы 
“Ақын ініме” өлеңінің 
мазмұнын ашу.
Өлеңге сатылай кешенді 
талдау.
1.Авторы – А.Байтұрсынұлы. 
Қазақтың тұңғыш тіл білімі 
негізін қалаушы ғалым, 
п у бл и ц и с т , а у д а рм а ш ы , 
мысалшы, саясаткер.

-Әр топ 
б е р і л г е н 
т а қ ы р ы п т а р 
б о й ы н ш а 
жұмыстанады.
- А қ п а р ат т а р 
іздейді,
сұрыптайды.
-Жекелей,
жұппен жұмыс
- Ө з 
т о п т а р ы н ы ң 
ішінде 
талқылайды.
-Постер 
құрастырады.
- О қ у ш ы л а р 
ойланады,
өз ойларын 
ортаға салады.

2.Тақырыбы –  тақырып – бұл 
өнер туындысының іргетасы. Бұл 
өлеңнің тақырыбы- атқамінер 
шонжарлардың мінез-құлқын 
әшкерелеу.
3.Жанр түрі –  поэзия (өлең). 
4.Идеясы –  атқамінер 
шонжарлардың мінез-құлқын 
әшкерелеу. Халқына пайдасы 
тиетін, адал қызмет ететін адам 
болып қалыптасуға үндейді.
5.Шумақ – аяқталған синтаксистік 
тіртұтас ой. 8 шумақты.
6.Тармақ – өлеңнің әр жолы. 30 
тармақты.
7.Бунақ  – белгілі дауыс ырғағымен 
бөлінуі. 3 бунақты.
8.Буын саны –  дауысты дыбысқа 
байланысты. 11 буынды.
9.Ұйқас түрі – қара өлең ұйқасы 
(а-а-б-а). 
10. Әдеби-теориялық ұғымдар.
Теңеу: доңыздай, балдай, 
Аплатондай.
Эпитет: ақылға жарлы, сүйікті 
милләт.
Дөрекі сөздер: қақыр, лапыр, пақыр, 
айғырсып.
Ирония - кекесін, келемеждеу.

Сүйікті милләтіңа болам десең,
Нашардың көбірек же хақын, інім.
Сыйласын десең жұртың қадір



104 105

тұтып, 
Айғырсып момындарға
                                ақыр, інім.
Білімді ел ішінде болам десең,
Шешенсіп, жақты
                    сөйлеп, лапыр, інім.
Қолыңнан мұның бірі келмес
                                         болса,
Кісімсіп ең болмаса қақыр,
                                             інім.
Сөзіңді тыңдатайын десең 
                                      жұртқа,
Ет асып таба-табақ шақыр, 
                                              інім.

Сөздік-
пен
 жұмыс

Ғапу (ету) – кешірім ет
Ғапыл (қалды) – қапы қалды, 
қапыда қалды, аңдамай қалды.
Пақыр – халі мүшкіл, байғұс, 
сорлы.
Милләтіңе – арабша ұлт 
деген мағынада. Тарихи сөз
Хақын – ақы, еңбек
Лапыр-лап – бұрыңғы 
уақытта тізгін босап, аттан, 
тұра шап, деген мағынада 
айтылған жарлық сөз.
Лепір – бөсу, есу.
Қақыр – тамақты қырнай 
жөткірініп, қақырық шығару.
Рух – 1.Күш-қуат, батылдық

Қорытынды

Бағалау

Рефлексия

Үй жұмысы

Қазақ тіл білімінің іргетасын 
қалаушы ғалым, Ыбырай 
Алтынсариннен кейінгі еңбегі 
ерекше ағартушы-педагог, сөз 
құдіретін танытқан тамаша ақын, 
қазақ баспасөз тілінің ұлттық 
үлгісін көрсеткен талантты 
публицист, туған халқының 
рухани дүниесін көтеруге көп 
күш жұмсаған     мәдениет   және 
ірі қоғам қайраткері – Ахмет  
Байтұрсынұлы болатын. Ол 
–  ақын, жазушы, аудармашы, 
публицист, қоғам қайраткері, 
ағартушы, этнограф, фольклорист, 
түркітанушы, әдебиетші, тілші, 
ғалым…

Оның бүкіл еңбегінің мәнін 
бір ауыз сөзге сыйғызып айтар 
болсақ, ол бас әріппен жазылған 
ҰСТАЗ, ХАЛЫҚ ҰСТАЗЫ.

Бағалау крийтерилері арқылы 
әр топ басшылары топтарын 
бағалайды. Смайликтер арқылы 
топтар  бір-бірін бағалап, 
пікірлерін ортаға салып, ұсыныс 
айтады.

Ахмет Байтұрсынұлы “Ақын 
ініме” өлеңін жаттау.

Ж. Т. ШІЛДЕБАЕВА,
                                                                 А. Бисенов атындағы

                                                                  № 38 орта   мектептің 
қазақ тілі мен әдебиеті

 пәнінің мұғалімі.
                                                                                          Аққұм ауылы,
                                                                                       Жалағаш ауданы,
                                                                                      Қызылорда облысы
                         

          АХМЕТ БАЙТҰРСЫНҰЛЫ   
     “АДАМДЫҚ ДИҚАНШЫСЫ”

ӨЛЕҢІ
Осы сабақта қол 
жеткізілетін оқу 
мақсаттары (оқу 
бағдарламасына 
сілтеме)

5.1.2.1 -  Әдеби шығарманың 
тақырыбы мен идеясын анықтау;
 5.2.3.1 - Шығармадағы 
тілдік бейнелеу, суреттеу 
құралдарының (теңеу, эпитет, 
ауыспалы мағынадағы сөздер, 
қайталау, өлең құрылысы) 
мағынасын анықтау.

С а б а қ 
мақсаттары

 Барлық оқушылар орындай 
алады: 
 Шығарманың басты тақырыбы 
мен негізгі ойын түсіндіре 
алады.
Шығармадағы тілдік бейнелеу, 
суреттеу құралдарының 
мағынасын анықтай алады.
 Оқушылардың көпшілігі 
орындай алады:
  Шығармадағы тілдік бейнелеу, 
суреттеу құралдарын мысалдар 
арқылы ажырата алады.

Кейбір оқушылар  орындай алады:
   Өлеңдегі суреттеу құралдарының 
мағынасын өз сөзімен негіздей  алады.

О й л а у 
дағдылары
ның деңгейі

Түсіну
Жоғары деңгей дағдылары

Б а ғ а л а у 
критерийі 

1.Шығарманың  тақырыбы  мен 
идеясын анықтайды.
 2. Шығармадағы тілдік бейнелеу, 
суреттеу   құралдарын табады.
3.Суреттеу  құралдарының 
мағынасын  өз сөзімен түсіндіреді.
Тілдік мақсаттар   Оқушылар 
орындай алады:
    Шығарманы оқып, мазмұнын аша 
алады.
Пәнге қатысты сөздік қор мен  
терминдер:
  Диқаншы, тұқым, қойшы, мысал, 
аллегория, теңеу, эпитет, метафора 
т.б.
Диалог құруға/ шығарма жазуға 
арналған пайдалы тіркестер:
Адамдық диқаншысы, адамдықтың 
тұқымын, көңілін көтеруге, құл 
халықтың
Талқылауға арналған сұрақтар:
1.Адамдық диқаншысының мақсаты 
не?
2.Адамдықтың тұқымы деген не?
 Не себепті   адамдық  екі аяқты 
хайуанға  қажет емес   деп  ойлайсыз?

Құндылық-
тарға
 баулу

Шығармашылық  және сын 
тұрғысынан ойлау;  денсаулық, 
достық, айналасындағыларға 
қамқорлық көрсету.

Пәнаралық 
байланыс

Өзін-өзі  тану, тарих

А л д ы ң ғ ы 
оқу

  Ахмет Байтұрсынұлының өмірі,  
“Аққу, шортан һәм шаян” өлеңі

Сабақ барысы 

Жоспарлан
ған уақыт

Жоспарланған жаттығу 
түрлері

Ресурстар

Сабақтың 
басы
3 минут

1. Сәлемдесу
2.  Топқа бөлу, 
түрлі түсті стикерлер 
арқылы бөлінеді. Әр топ 
стикердегі жазылған 
сөздерге анықтама  береді.
1-топ: Асыл;
2-топ: Жасық;
3-топ:Диқан.
Оқушыларға  сабақтың 
тақырыбы, мақсаты, 
бағалау критерийлері 
айтылады.

Т ү р л і 
- т ү с т і 
стикер-
лер

Сабақтың
 ортасы 
 
25  минут

І. Қызығушылықты 
ояту кезеңі
“Ахмет Байтұрсынұлы”  
бейнекөрсетілімі.
“Байланыс” әдісі.
• Сабақта не айтылуы 
мүмкін?

Интерактивті 
құралдар
   
Тірек-сызбалар

• “Адамшылық  диқаншысы” 
деген сөз тіркесін естігенде 
қандай байланыс сезіледі?
Оқушылар барлық байланысты  
тізіп шығады.
ІІ. Мағынаны тану кезеңі.
      1-тапсырма.
Топтық  жұмыс
Ахмет Байтұрсынұлының 
өмірімен танысып, өлеңін 
мәнерлеп оқиды.
  “Екі жақты түсіндірме 
күнделігі” әдісі
“Екі жақты түсіндірме күнделігі” 
арқылы өлеңнің тақырыбы мен 
идеясын анықта.
Кестенің сол жағына өлеңнен 
тақырыбы мен идеясына 
байланысты үзінділер жазыңыз.
Оң жағына үзінділердің 
түсіндірмесін өз сөзіңмен жазып 
шық.

Өлеңнен үзінді 
(цитата)

Түсіндірме
(неге осы ойды 
таңдады,  ол несімен 
маңызды  болды)

Тақырыбы

Идеясы

Д е с к р и п т о р : 1 . Ө л е ң н і ң 
тақырыбы мен идеясын

анықтайды. 
2. Өлеңнен тақырып пен идеяға қатысты  
үзінділер табады.
3.Үзінділердің мағынасын өз сөзімен 
түсіндіреді.
2-тапсырма
Жұптық жұмыс
“Екі ассоциация” ойыны
Екі бағанға шығарманың ішіндегі  кез келген 
тірек сөздерді жазып, екі жақтағы сөздерді 
салыстырыңыз және ерекше ассоциация
ойластырып табыңыз.  

3-тапсырма
Жеке жұмыс
Тірек-сызба бойынша өлеңнен суреттеу 
құралдарын тауып толтырыңыз.

Сипат-
тама
   Зерттеу
нысаны 

Құры
лысы

Эпитет Теңеу  Мета-
фора 

Синоним Антоним

“ А д а м д ы қ 
диқаншы
сы” өлеңі

Дескриптор: Шығармадан тілдік бейнелеу, 
суреттеу құралдарын табады.
Сергіту сәті
“Кім көшбасшы?” ойыны арқылы 
ойлылыққа, тапқырлыққа баулитын сергіту 
сәті.
Сыртқа бір тыңдаушы шығып тұрады, 

8 минут

іштен көшбасшы сайланады, ол  
әртүрлі жаттығу жасатады, 
сырттан келген тыңдаушы кім 
бастағанын табуға тиіс.

4-тапсырма
Жеке жұмыс
  Өлеңнен бейнелеу, суреттеу 
құралдарына үзінділер 
ала отырып, мағынасын 
ажыратыңыз.

Шығарма-
дан үзінділер

Т і л д і к 
б е й н е л е у, 
суреттеу 
құралдары

 
Мағынасы

Дескриптор: Шығармадағы  
тілдік бейнелеу, суреттеу 
құралдарының мағынасын 
ажыратады.
 
 Ой толғаныс кезеңі
“Серпілген сауал” әдісі 
арқылы тақырыптың түсіну 
деңгейін арттыруға арналған 
сұрақтар:

Сабақ-
тың 
соңы 
4 минут

1. Ахмет Байтұрсынұлы кім?
2. Ахмет Байтұрсынұлының  
қандай еңбектерін білесіздер?
3. Мысал жанрының ерекшелігі 
неде?
4. Ахмет Байтұрсынұлы мысал 
жанрына қандай үлес қосты?
5. Аллегория дегенді қалай 
түсінесіз?
6.“Адамдық диқаншысы” деген 
кім?
7. Адамдық диқаншысының  
мақсаты не? 
     “Адамдық диқаншысы қырға
                                       шықтым,
     Көлі жоқ, көгалы жоқ  құрға
                                      шықтым” –   
деген жолдар арқылы  ақын нені 
айтпақ болды?
8. Адамдықтың тұқымы деген 
не? Мысал келтір.
9.    Ақынның  
 “Оттай бер, жануарым, екі 
                                           аяқты,
   Адамдық екі  аяқты хайуанға
                             қанша қажет?!” 
– деген жолдарын  не себепті 
айтты деп  ойлайсыз?
10. “Таяққа  еті үйренген қойшы”  
– дегенді қалай түсінесіз?
Үйге тапсырма:
1. Ахмет  Байтұрсынұлының

“Адамдық диқаншысы” өлеңін жаттау. 
2.“Адамгершілік –  асыл қасиет”
 тақырыбында ойтолғау.
Рефлексия
“Сауалнама”  әдісі
1.Мен сабақта
.....................
жұмыс істедім.
2. Мен сабақта 
өз жұмысыма 
....................
3.Сабақ маған 
.......................
көрінді.
4.Сабақта мен
 ...........................
.................
5. Менің көңіл-
күй-ім
...........................
.......
6 . С а б а қ  
м а т е р и а л ы 
маған
........................
7.Үй
 тапсырмасы 
маған
...........................
.......

Белсенді/ енжар

Ризамын/ 
риза емеспін

Қысқа/ұзақ

Шаршамадым 
/шаршадым

Жақсы болды 
/нашарлады

Түсінікті /түсініксіз
Пайдалы /пайдасыз
Қ ы з ы қ т ы /
зеріктіретін
Жеңіл /қиын

Қызықты /қызықсыз

Қазақ тілі: озық тәжірибе. ортақ әдіс

Л.Е. ШЫРДАБАЕВА,
                     «Қ.Жазықов атындағы

 орта мектебі» КММ.
     Кемерши ауылы, 
   Байғанин ауданы,

  Ақтөбе облысы

ҒАРЫШТЫ ИГЕРУ 
ЖЕТІСТІКТЕРІ

О қ у 
мақсаттары

Ж/8.3.2.1  Жанрлық  және  стильдік 
ерекшеліктеріне сай  тілдік 
құралдарды  орынды  қолданып,  
аннотация,  тезис  құрастырып  
жазу. 
ӘТН / 8.4.1.  Сөз  тіркесінің  
байланысу  тәсілдерін  ажырату, 
қолдану.

Б а ғ а л а у 
критерийі 

Дәйексөз  бен тірексөздерді  
анықтайды.  
Сөз  тіркесінің  түрлерін   
ажыратады.
Мәтінмен  жұмыс   жасай  алады. 
Жанрын, стилін  ескере  отырып,  
аннотация,  тезис  жазады.

Құндылықтар Мәдени  құндылықты  
қалыптастыру  топта жұмыс 
істеу ережелерін белгілеу арқылы 
жүзеге  асырылады, топта 
жұмыс жасау арқылы оқушылар 
бір-біріне қолдау көрсетеді. 
Топтық   жұмыстың   нәтижесінде 
өз білімін жетілдіреді. 

Т і л д і к 
мақсаттар

Сөздер  мен сөз тіркестер: 
ғарышты игеру  жетістіктеріне 
байланысты өзіндік көзқарасын 
білдіруде ғарышқа байланысты 
сөздер мен сөз тіркестерін 
қолданады.
Пән лексикасы және 
терминология: ғарыш, ғарыштың 
жетістіктері, ғарышкерлер, 
зымыран, Байқоңыр ұшыру 
айлағы   т  .с.с
Диалог және жазылым үшін 
қажетті сөз тіркестер: 
Біздің пікірімізше......
Себебі....
Бұған дәлел......
Қорыта айтқанда,....

П ә н а р а л ы қ 
байланыс

Физика, астрономия, өзін-өзі тану, 
тарих сабақтарымен байланыс.

Алдыңғы білім Мақала мен резентацияның 
құрылымдық ерекшеліктеріне 
талдау жүргізіп, жанрын 
ажыратты. Қазақ ғарышкерлерінің 
жүргізген тәжірибелері туралы 
мәлімет алды.Ғарыш жетістіктері 
туралы білімдерін толықтырды.

Жоспар
Уақыт Жоспарланған жұмыс 

түрлері
Ресурс-
тар

Сабақтың
 басы
10 мин.

Ұйымдастыру кезеңі.
“Сөздік  гол”   әдісі
Тапсырма: Топтағы  

оқушыларға  алдыңғы   білімге  байланысты  
сөздер  беріледі. 
Сынып  оқушылары  естеріне  сақтаған  
сөздерге орай  берілген   кестені толтырады.  
Кестені  тез  толтырған  топ “Гол” белгіні 
иеленеді.
Ең соңында  кестедегі сөзді  дұрыс, 
әрі уақытты  тиімді  пайдаланған топ 
анықталады. Топта  өзара  тексеруді жүзеге 
асырып, бағалау жүргізеді. 

КЕСТЕ 
Сөз М е н і ң 

анықтамам
Сөз тіркесі Байланысу 

тәсілі
Сөйлем

ғалам Қ о р ш а ғ а н 
о р т а д а ғ ы 
кеңістік

Ғ а л а м н ы ң 
пайда болуы 

Ж а л ғ а у 
арқылы

Ғалам осыдан 
о н - ж и ы р м а 
м и л л и а р д 
жыл бұрын 
қалыптасқан.

космология Ғ а л а м д ы 
з е р т т е й т і н 
ғылым

Ко с м о л о г и я 
ғылымы

О р ы н 
тәртібі 

К о с м о л о г и я 
– ғ а л а м д ы 
з е р т т е й т і н 
ғылым.

жұлдыз А с п а н 
денелерінің 
бірі

Ж ұ л д ы з д а р 
жымыңдайды 

Ж а л ғ а у 
арқылы

Т е м і р қ а з ы қ  
ж ұ л д ы з ы  
а д а м ғ а 
бағыт беруші 
ж ұ л д ы з д ы ң  
бірі.  

астроном Аспан әлемін 
з е р т т е й т і н  
ғалым

Юпитер Жер серігі,  
планетаның 
бірі

Ю п и т е р 
серіктері

Ж а л ғ а у 
арқылы

Г а л и л е о 
Г а л и л е й 
Юпитердің төрт 
серігін ашты.

күн Плантаның  
бірі

Күн   жүйесі О р ы н 
тәртібі 

Күн – ең жарық 
жұлдыздардың 
бірі.

Аспан Ғ а р ы ш 
кеңістігі

А с п а н н а н 
аққан жұлдыз

Ж а л ғ а у 
арқылы

Оқу мақсатымен таныстыру. Оқушылар 
топта оқу мақсатын талқылайды. 

Мақсатқа сай критерийлерін құрғызу.
Бағалау критерийімен таныстыру.
Топқа бөлу. “Өз қалауың, бірақ    4 –тен   
аспасын” әдісі.
Оқушылар өз қалауымен топтарға бөлінеді. 
Топтағы оқушы саны төрттен  артық болмау 
керек.
Топқа бөлінген соң оқушылар сыныптағы 
аннотация, тезис туралы жазылған 
анықтама бұрышымен танысады.

Анықтама 
бұрышы

Аннотация – бұл кітаптың 
мазмұнын қысқаша сипаттау. 
Бірнеше  қарапайым 
сөйлеммен, кітаптардың 
бірінші немесе соңғы бетінде 
майда әірппен жазылады. 
Сарапшылар журналда, 
газетте жарияланатын 
кітапқа қысқаша және 
нақты түсініктеме беруге 
тырысады. Аннотацияның 
міндеті - жарияланатын 
кітаптың мәнін, 
қызығушылығын жеткізіп, 
оқырманды тарту. 

Тезис – белгілі 
бәр мәселе 
туралы қысқаша 
түрде жазылған  
т ұ ж ы р ы м д а м а , 
басты идея,   яғни 
б а я н д а м а н ы ң , 
м а қ а л а н ы ң 
немесе көлемді 
ш ы ғ а рм а л а р д ы ң 
қысқаша желісі.

Сабақ-
тың
 
ортасы

5 мин.

Мағынаны    ажырату
Ой  қозғау.
Жазылым    алды    тапсырмасы

Оқушылар топта публицистикалық 
және ғылыми стильдің ерекшеліктерін 
еске түсіреді. А3 форматына жазады. 
Сосын оқушылар жұптасады.   Жұпта   
берілген   сөздер мен  сөз  тіркестерінің   
қай стильге    тән   екенін    көрсетеді.
Тапсырма:                     Т/ЖЖ
1. Публицистикалық және 
ғылыми стильдің ерекшеліктерін еске 
түсіріңіздер, А парағына жазыңыз (Т) 
Орындау уақыты 
2. Берілген сөздер мен сөз 
тіркестерінің қай стильге жататынын 
бөліп көрсетіңіз. (ЖЖ)

Тығыздық,  жарықтың   
жылдамдығы,  шоқжұлдыздар,   
тәжірибе жүргізудің   нәтижесі,   
ғарышқа ұшты,   тұңғыш   
ғарышкерлер, Н.Ә.Назарбаев,   
экономика,  экология мәселесі,   
телескоп,   жердің тартылыс  
күші,  ғарыш   станциясы,   
ғарыш    жетістіктері,   ғылым  
саласы.

Бағалау  
смай-
ликтері

5 мин.

20 мин.

1. Публицистикалық, 
ғылыми стильдің 
ерекшеліктерін біледі.
2. Стильге сай тіл 
құралдарын ажыратады.
Смайлик арқылы бағалау.
Мұғалім оқушы жауаптарын 
аралап жүріп, смайлик 
жапсыру арқылы бағалайды.
Жазылым тапсырмасы.
1  топ:
6 тапсырма:  Берілген 
мәтінді сөз тіркестерін 
қатыстыра отырып, аяқта.   
Мәтінге сай баяндамаға  
аннотация  жаз.

2 топ:
7 тапсырма
Төменде берілген суреттер 
бойынша “Ғарыш 
жаңалықтары”  тақырыбына  
тезис құрастыр.
3 топ:
8 тапсырма:
“Ғаламды  зерттейтін 
о б с е р в а т о р и я л а р ”  
тақырыбына   диалог  
құрастыр.
Диалогта  сөз  тіркестерін  
пайдалан.



120 121

Бағалау. 
Кері байланыс.

Сабақтың
 соңы
5 мин.

Рефлексия
“Шығу парағы”  әдісі.
 Мұғалім  оқушыларға 
5 сұрақтан тұратын 
шығу парағын 
таратады. Оқушылар 
сұраққа жауап жазады, 
мұғалімге өткізеді. 
1.Не ұнады? 
2.Не ұнамады?
3.Топтық жұмыстың 
көмегі болды ма?  Неге?
4.Саған ең қиыны  не 
болды?
5. Саған ең пайдалысы  
не болды?

Мұғалім шығу 
парағындағы жауаптарды 
оқып, талдама жүргізеді, 
келесі сабағына 
өзгертулер енгізеді.

Үй тапсырмасы:
“Ғалам және мен” 
тақырыбында эссе 
жазу.

Қосымша мағлұматтар
Д и ф ф е р е н ц и а -
ция 
– Сіз оқушыларға 
көбірек қолдау 
көрсету үшін 
не істейсіз? 
Қабілеті жоғары 
о қ у ш ы л а р ғ а 
қандай тапсырма 
беруді көздеп 
отырсыз?  

Бағалау – 
Оқушылар-
д ы ң 
а қ п а р а т т ы 
қаншалық-
ты меңгер-
генін қалай 
тексересіз?

Пәнаралық
 байланыс 
Қауіпсіздік 
ережелері 
АКТ-мен 
байланыс 
Құндылық-
тармен байла-
ныс (тәрбиелік 
элемент)

О қ у ш ы ғ а 
қолдау көрсету 
м а қ с а т ы н д а  
тұсаукесер арқылы 
аспан әлемі, 
о б с е р в а т о р и я   
туралы ,  тезис пен 
аннотация туралы  
м а ғ л ұ м а т т а р 
дайындаймын. 

ҚБ – 
смайликтер 
арқылы;
оқушылар-
д ы ң 
о р ы н д а ғ а н 
тапсырма-
лары  өзіндік  
б а ғ а л а у 
п а р а қ ш а с ы 
а р қ ы л ы  
ж ү з е г е 
асады.  

Сабақ жоспарын 
құру үшін 
а с р т о н о м и я  
т у р а л ы  
мәліметтер  керек. 
Б е р і л г е н 
т а п с ы р м а л а р 
у а қ ы т п е н ,  
топпен  орындауға 
а р н а л ғ а н , 
сондықтан бала 
д е н с а у л ы ғ ы н а 
зияны жоқ.
Осы сабақ 
б а р ы с ы н д а 
о қ у ш ы л а р д ы ң  
м ә д е н и 
құндылықт арын 
д а м ы т у ғ а 
мүмкіндік мол.  
Аспан  әлемі туралы  
м а ғ л ұ м а т т а р ы 
кеңейеді.

Ойлану
Сабақ мақсаттары/
оқу мақсаттары жүзеге 
асырымды болды ма?
Бүгін оқушылар нені 
үйренді? Сыныптағы оқу 
атмосферасы  қандай 
болды? Дифференциацияны 
жүзеге асыру қолымнан 
келді ме? Мен жоспарланған 
уақытымды ұстандым ба? 
Мен жоспарыма қандай 
өзгерістер енгіздім және 
неліктен?

Төменде берілген бөлімді осы 
сабақ  туралы ойларыңызды жазу 
үшін пайдаланыңыз. Сол жақ 
бағанда берілген сабағыңызға 
қатысты ең маңызды сұрақтарға 
жауап беріңіз. 
    Бұл сабақта оқушылар  
аннотация,  тезис  туралы  
мағлұмат  алып,  өздері  
құрастырып   жаза  білді.
Жоспарланған   уақыт  
тиімді  пайдаланылды,  сабақ  
жоспарына  өзгерістер енгізілген  
жоқ.

Жалпы баға
Сәтті өткен екі нәрсені атап көрсетіңіз (сабақ беру және 
оқытуға қатысты)?
1:   аннотация,   тезис  құастырудағы  оқушыларға  берілген  
тапсырмалар   сәтті  өтті. 
2:
Қандай екі нәрсе сабақтың одан да жақсы өтуіне ықпалын 
тигізер еді (сабақ беру және оқытуға қатысты)?
1:   бейнематериалдар  толығырақ  болғанда  әлі  де   көп  
мәліметтер  алуға  болатын  еді
2:

Бағалау критерийлері балл дескрипторлар балл

Жанрын,  стилін  ескере  
отырып,  аннотация,  
тезис  жазады.

3 Жанр мен стиль туралы 
түсінігі бар.

1

 Стиль  мен  жанрына   
сай   тілдік құралдарды    
қолданады.

1

Мәтіннің   аннотациясын,  
тезисін  жазады.

1

Сөз  тіркесінің  түрлерін  
ажыратып, қолдана    
біледі.

2 Сөз тіркесінің  түрлерн 
ажыратады.

1

Мәтінде орынды қолдана 
біледі.

1

С.С. КАБАКОВА,
«Мәдениет орта мектебі» КММ.

Солтүстік Қазақстан облысы,
Айыртау ауданы,

Қарасай батыр ауылы

ҚОЛӨНЕР – ЗОР ӨНЕР 
(өткен шақ түрлері)

Сабаққа негіз-
делген
 оқу мақсаты
(мақсаттары)

1 Т/А 3 Тыңдалған мәтіннің мазмұнын 
түсіну, ұсынылған  ақпарат бойынша 
факті  мен көзқарасты ажырата білу.
2 Ж5 Оқылым және тыңдалым 
материалдары бойынша тірек сөздер 
мен сөз тіркестерін синонимдік 
қатармен ауыстыра отырып, жинақы 
мәтін жазу. 

Сабақ 
мақсаттары

Барлық оқушылар: 

• Тыңдалған мәтіннің  мазмұнын 
түсінеді.
• Тірек сөздерді табады.
Оқушылардың басым бөлігі:
• Ұсынылған ақпарат бойынша 
негізгі фактілерді атайды.
• Тірек сөздерді синонимдік 
қатармен ауыстырады.
Кейбір оқушылар:
 • Келтірілген фактілерге 
өзіндік көзқарастарын білдіреді.
• Тірек сөздерді синонимдік 
қатармен ауыстыра отырып, жинақы 
мәтін жазады.

Тілдік мақсат Мәтінді әңгімелейді,негізгі 
ақпараттарды айтады, тірек сөздерді 
синонимдермен алмастырады, 
өзіндік көзқарастарын білдіреді, 
тірек сөздерді пайдалана отырып, 
өзара пікір алмасады.  
Негізгі сөздер мен тіркестер:
 Зергерлік бұйымдар, ою-
өрнек,ұлттық нақыш, өткен шақ, 
синонимдік  қатар.
Сыныптағы диалог/жазылым 
үшін пайдалы тілдік бірліктер: 
диалог/монолог  құрады, өз пікірін 
білдіреді....
Қолөнер-зор өнер.

Алдыңғы оқу Осы шақ, өткен шақ, келер шақ.
1. Мен жазып отырмын.
2. Мен жазамын.
3. Мен жазбақшымын.

Жоспар
Жоспарланған 
уақыт

Ж о с п а р л а н ғ а н 
жаттығулар (төменде 
ж о с п а р л а н ғ а н 
ж а т т ы ғ у л а р м е н 
қатар, ескертпелерді 
жазыңыз.) 

Ресурстар

Басталуы
 3 минут
 2 минут
 
3- минут

Сергіту сәті: 
“Толқынды шеңбер”
Топқа бөлу: Зергерлік 
бұйымдар суреттері 
арқылы бөлінеді. 
(Шолпы, жүзік,сырға) 
Ой қозғау:  
“Топтастыру” 

зергерлік бұйым түрлерін 
толықтырады. 
Сұрақ : 1. Бұл бұйым түрлері қандай 
өнер түріне жатады? 
             2. Тағы қандай қолөнер түрін 
білесіңдер?

Суреттер 

Плакат 
маркер

Ортасы
10 минут

1 минут

7 минут

1-тапсырма: (Жеке және жұптық 
жұмыс)
1. Мәтін үзіндісін тыңдайды, 
тақырыбын анықтайды.
2. “Болжау ” әдісі  бойынша 
мәтінді әрі қарай жалғастырады .
3. “Ойлан-жұптас-пікірлес” 
әдісі бойынша «Қандай өнер 
түрі ұнайды?», «Қолөнердің 
қандай түрін дамыту керек 
деп ойлайсыңдар?» сұрақтар 
төңірегінде дәлелдер келтіре 
отырып, өз көзқарастарын айтады. 
Қ/Б:  (Шеңбердегі  доп) (бірін-бірі  
бағалайды.)

Доп

Моншақ

     
Зергерлік     
  бұйымдар

Шолпы

Сырғажүзік

  3 мин.

2-тапсырма: (топтық жұмыс)
 Ойлау деңгейлері: түсіну, қолдану, 
талдау.
 Бағалау критерийлері: 
1.Өткен шақ түрлерін ажыратады.
2.Өткен шақтың қосымшаларын 
пайдалана отырып, үш түріне 
бірнеше мысал  жазады. Графикалық 
органайзер “Жалғыз құты”

Тапсырма: 
Өткен шақтың қосымшаларын  
пайдалану арқылы үш түріне 5-6 
сөйлемнен тұратын мысал келтіріп 
жазыңдар.
Дескриптор:
1. Өткен шақ түрлерін ажыратады.
2.Тақырып туралы мәліметтерді 
біледі.
3. Өткен шақ қосымшаларын дұрыс 
қолданады.
4. Келтірілген   мысалдарды графикалық 
органайзерге салады.

Плакат 
маркер 
графи-
калық 
орга-
найзер
 үлгісі

Өткен 
шақ

2 минут 3-тапсырма: ( жеке жұмыс)
“ С ә й к е с т е н д і р у ” 
Жіктелген  етістіктерді   
ж а л ғ а у л а р ы м е н 
сәйкестендіреді.
       

Қ/Б: “Талқылау” (бірін-бірі  
бағалау)
4-тапсырма:  (топтық жұмыс)
1. Қолөнер тақырыбына 
байланысты қолданылатын  
өткен шақ етістіктерін 
айтады. “Жүзіп шығу” әдісі

2. Етістіктердің  сөздер 
және тұрақты тіркестермен 
синонимдік қатарын жазады. 
Мысалы:

3.“Еркін жазу стратегиясы”  
бойынша “Бүгінгі таңда 
кездесетін қазақтың қолөнер 
түрлері”  тақырыбында 
жинақы мәтін жазады.    

Мен тоқы                     ды+қ
Сен тоқы                   ды+ңдар 
Сіз тоқы                    ды+ңыздар
Ол тоқы                       ды+ңыз
Біз тоқы                      ды
Сендер тоқы               ды+м
Сіздер  тоқы               ды 
Олар тоқы                  ды-ң

Аяқ-
талу
 2 мин.

  2 мин.

Семантикалық карта
Сөздер Бұрын-

ғы 
өткен шақ

Ж е д е л 
өткен шақ

А у ы с п а л ы 
өткен шақ

жасаған

ойды

балқытатын

Кері байланыс:  “Менің   көңіл-
күйім”    баспалдағы (өзін-өзі 
бағалайды.) 

К е с п е 
қағазы 

Плакат
стикер-
лер

Қосымша ақпарат

Саралау – Сіз 
қосымша көмек 
көрсетуді қалай 
жоспарлайсыз? 
Сіз қабілеті 
ж о ғ а р ы 
о қ у ш ы л а р ғ а 
т а п с ы р м а н ы 
күрделендіруді 
қ а л а й 
жоспарлайсыз?

Бағалау – 
Оқушылардың 
ү й р е н г е н і н 
тексеруді қалай 
жоспарлайсыз?

П ә н а р а л ы қ 
байланыс 
Қауіпсіздік және 
еңбекті қорғау 
ережелері
А К Т - м е н 
байланыс
Құндылық-
тардағы 
байланыс

Төмен деңгей:
 Дайын мәтін 
ұсынылады, тақы-
рыпты ашу 
мақсатында тірек 
сөздер беріледі. 
Орта деңгей:
Т а қ ы р ы п т ы 
ж а л ғ а с т ы р у 
мақсатында 

“ Ш е ң б е р д е г і 
доп”
Допты  топтар 
бір-біріне беру 
арқылы бірін-бірі 
бағалайды.
“Талқылау” екі 
жұп бір-бірінің 
ж ұ м ы с т а р ы н 
алмастырып,  

Әдебиет (мақал-
м ә т е л д е р , 
т ұ р а қ т ы 
тіркестер)
Орыс тілі 
(синонимдер)
Т е х н о л о г и я 
( з е р г е р л і к 
б ұ й ы м д а р д ы ң 
жасалу жолы )

жетекші сұрақтар 
қойылады.
1. Қандай   
з е р г е р л і к 
б ұ й ы м д а р д ы 
білесіңдер? 
2. Бүгінгі күні 
қандай бұйымдар 
қолданылады? 
Е т і с т і к т е р д і ң 
с и н о н и м д і к 
қатарын жазуда 
үлгі беріледі.
Мысалы: 
А м а н д а с у , 
е с е н д е с у , 
сәлемдесу т.б. 
Жоғары деңгей: 
Өз көзқарастарын 
білдіруде және 
жинақы мәтін 
жазуда дайын 
сұрақтар мен 
тақырып беріледі.

тексеріп өз 
пікірлерін айтады
“Менің көңіл-
күйім”
б а с п а л д а ғ ы 
тақтада плакатта 
с а л ы н ғ а н 
б а с п а л д а қ 
суретіне өз 
көң іл -күйлер ін  
стикерге жазып 
жапсырады.
“ К е р е м е т ! ” ,  
“ Ө з і м е 
с е н і м д і м і н ! ” 
“ Ж а қ с ы ! ” 
“ Ж а м а н 
емес” “Маған 
көмек керек” 
“ Б і л м е й м і н ” , 
“Нашар”

И н т е р а к т и вт і 
тақта
Ұлттық өнерге 
деген құрмет
Ә с е м д і к к е , 
әдемілікке деген 
көзқарастарын 
Қалыптастыру 
Ұлттық өнер 
т ү р л е р і н 
дәріптеу.

Рефлексия 
Сабақ / оқу мақсаттары шынайы ма? Бүгін оқушылар не 
білді?
Сыныптағы ахуал қандай болды? Мен жоспарлаған 
саралау шаралары тиімді болды ма?
Мен берілген уақыт ішінде үлгердім бе? Мен өз 
жоспарыма қандай түзетулер енгіздім және неліктен?
Қорытынды бағамдау
Қандай екі нәрсе табысты болды(оқытуды да, оқуды да 
ескеріңіз)?

1:

2:
Қандай екі нәрсе сабақты жақсарта алды(оқытуды да, 
оқуды да ескеріңіз)?

1:

2:

Сабақ барысында мен сынып немесе жекелеген оқушылар 
туралы менің келесі сабағымды жетілдіруге көмектесетін 
не білдім?

Н. АЙЫМБЕТ,
Жүзімдік жалпы орта 

мектебі МКМ.
Қазақ тілі мен әдебиеті 

пәнінің мұғалімі.
Түркістан   облысы,

Бәйдібек ауданы

КӨШПЕНДІЛЕР КІМДЕР?
Осы сабақ 
арқылы жүзеге 
асатын оқу 
мақсаттары

7.1.3.1.Тыңдаған мәтіннің мазмұнын 
түсіну, ұсынылған ақпарат бойынша 
факті мен көзқарасты ажырата білу.
7.4.3.1. Фразеологизм, мақал-
мәтелдердің эмоционалды мәнін, 
көркемдік ерекшеліктерін түсініп 
қолдану. 

С а б а қ  
мақсаттары

Барлық оқушылар орындай 
алады:
Мәтіннің мазмұнын түсіне алады.
Оқушылардың көпшілігі орындай 
алады:
Фразеологизм, мақал-мәтелдердің 
эмоционалды мәнін, көркемдік 
ерекшеліктерін түсініп қолдана 
алады.
Кейбір оқушылар орындай алады:
Әртүрлі жанрдағы мәтіндерді жазу 
үшін  құрылымын ескере отырып, 
күрделі жоспар құра алады.

Тілдік мақсаттар Оқушылар орындай алады: 
Мәтіннен негізгі ақпарат пен 
қосымша ақпаратты ажырата алады.
 Пәнге қатысты сөздік қор 
мен терминдер: көне түркі жазба 
ескерткіштері, көне түркі жазуы, 
әліпби, археологиялық зерттеу, 

этнографиялық ескерткіштер, 
руникалық жазу.
Диалог құруға/ шығарма 
жазуға арналған пайдалы 
тіркестер: көне түркі жазба 
ескерткіштері, көне түркі жазуы, 
әліпби, археологиялық зерттеу,  
этнографиялық ескерткіштер, 
руникалық жазу, Орта Азия жері, 
Ертіс, Іле бойы, көшпенділер 
мәдениеті.
 Талқылауға арналған 
сұрақтар:
1. Көне түркі жазуы қандай 
жазу?
2. Көне түркі жазба 
ескерткіштері қай ғасырларды 
қамтиды?
 Не себепті... деп ойлайсыз?
Көне    түркі жазба ескерткіштерін 
білу  маңызды ма?
 Ишара: қимыл, дауыс

П ә н а р а л ы қ 
байланыс

Тарих, георафия, әдебиет

Құндылық-
тар

Халықтың мұрасын сақтау, 
қастерлеу.

Алдыңғы оқу: Көшпенділер мәдениетімен 
танысу.

Б а ғ а л а у 
критерийлері 

Мәтіннің мазмұнын түсіне алады. 
Фразеологизм, мақал-мәтелдердің  
көркемдік ерекшеліктерін түсініп 
қолданады. Әртүрлі жанрдағы 
мәтіндерді жазу үшін  

құрылымын ескере отырып, күрделі жоспар 
құра алады. 

Жоспар

Жоспар-
ланған
 уақыт

Жоспарланған жаттығу 
түрлері

Ресус-
тар

Басы
 5 мин. 

“Айна” тренингі
Оқушыларды қала аттары 
жазылған парақшалар 
арқылы топқа бөлемін. Оқу 
мақсаттарымен таныстырамын.

Ортасы 
10мин.

1-тапсырма 
“Аудиовизуалды” әдіс /Жеке 
жұмыс/
1. Мәтінді аудиотаспадан 
тыңда.
2.  Ақпаратты есте сақта.
3. Мәтіннен қажетті 
мәліметтерді тауып, жаз.
Кері байланыс. 
“Бағдаршам”  әдісі арқылы 
бағалау.
2-тапсырма 
“Прожектор” әдісі /Жұппен 
жұмыс/
1. Мәтінді оқыңдар.
2. Мәтіннен ерекшеленген 
сөздерді тауып, айтыңдар.
3. Ф р а з е о л о г и з м д е р 
мен мақал-мәтелдерді 
қатыстырып, шағын мәтін 
құраңдар.
4. Мәтін мазмұнын 
ашатындай сұрақтар

“Аудио-
визуал-
ды” әдіс/

“Прожек-
тор” әдісі

құрастырыңдар.
Кері байланыс. 
“Бас бармақ” әдісі арқылы 
бағалау.
3-тапсырма 
“Ара” әдісі /Топпен жұмыс/
1. Мәтінді түсініп 
оқыңдар. Негізгі  ақпаратпен 
қосымша ақпаратты 
анықтаңдар. 
2. Мәтінді ой 
бөліктеріне бөліңдер.
3. Мәтіннен көне түркі 
жазуындағы дауысты және 
дауыссыз дыбыстарды 
қазіргі қазақ тілінің 
дыбыстық жүйесімен 
салыстыра отырып, 
болжам жасаңдар.
4. “Попс” формуласын 
қолданып, мәтіннің 
соңғы абзацындағы пікір 
төңірегінде өз ойларыңды 
дәлелдеңдер.
Кері байланыс. 
Смайликтер арқылы 
бағалау.

“Ара” әдісі

Соңы
5мин.

“Ашық микрофон”әдісі 
1. “ К ө ш п е н д і л е р 
мәдениетіне жататын 
жазу” тақырыбынан не 
үйрендіңдер?
2. Сен үшін 
тақырыптың құнды 
жайттары қандай болды?

3. Осы тақырып бойынша тағы не білгің 
келеді?
4. Өз жұмысыңа, жолдастарыңның топ 
ішіндегі әрекеттеріне көңілің тола ма?
5. Осы тақырып бойынша тағы қандай 
ақпарат көздерін оқисың?

Қосымша ақпарат

Саралау:
О қ у ш ы ғ а 
мейлінше қолдау 
көрсетуді қалай 
ж о с п а р л а й с ы з ? 
Қабілетті оқушыға 
тапсырманы қалай 
түсіндіресіз? 

Бағалау:
О қ у ш ы 
б і л і м і н 
т е к с е р у д і 
қ а л а й 
жоспарлай-
сыз? 

Денсаулық және 
қ а у і п с і з д і к т і 
тексеру
П ә н а р а л ы қ 
байланыс
АКТ сілтемелері
Қ ұ н д ы л ы қ т а р 
сілтемелері

Мәтінмен жұмыс 
жасау барысында  
оқушы, жұп, топ 
мүшелері әрекетін 
б а қ ы л а й м ы н . 
Өздерінің ой 
пікірлерін жазу, 
негізгі ойды анықтау,  
тірек сөздерді тауып, 
фразеологизмдерді 
көрсету тапсырма-
ларын орындау 
кезінде оқушыларға 
қолдау көрсетемін. 
Ж а с а ғ а н 
ж ұ м ы с т а р ы н 
әділ бағалауға 
тырысамын.

Б а р л ы қ 
ж ұ м ы с т а р 
дескрипторға 
с ә й к е с 
бағаланады. 
“ А ш ы қ 
микрофон” , 
“Бас бармақ” 
әдісін кері 
байланыс алу 
әрі қалыптас-
т ы р у ш ы 
б а ғ а л а у 
мақс атында 
қолданамын.  

П ә н а р а л ы қ 
байланыс: тарих, 
георафия, әдебиет. 
О қ у ш ы л а р д ы ң  
ы н т ы м а қ т а с а 
жұмыс жасау, 
өздігінен сыни 
ойла алу мен 
әр тапсырманы 
о р ы н д а у 
б а р ы с ы н д а  
жауапкершілікпен 
қарау дағдыларын 
дамыту.

Колледж кеңістігінде
Н. Т. ҚАЛИХАНОВА, 

Қаракемер кәсіптік колледжі.
Алматы облысы, 

Еңбекшіқазақ ауданы

СӘКЕН СЕЙФУЛЛИН
 “КӨКШЕТАУ”

 ПОЭМАСЫ
Осы сабақ 
арқылы жүзеге 
асыратын оқу 
мақсаттары

Т3. Мәтіндегі мәліметтерді түсіну 
және болжау. Бейнефильмдегі 
негізгі идеяны түсінеді және 
күрделі сұрақтарға жауап береді.
А4. Сенімді және еркін жауап беру.
Тақырып бойынша өз ойын еркін 
сенімді түрде жеткізеді. 
Ж3. Мәліметтерді жинақтау. 
Оқиға мазмұнын қазіргі өмірмен 
байланыстырып мақала жазады.

Сабақтың типі Жаңа сабақ
Сабақтың 
әдіс-тәсілдері:  

“Сандарды сөйлет” әдісі, “Галерея” 
әдісі, “Кубизм” әдісі, “Буриме” әдісі, 
“Бағдаршам” әдісі, түсіндіру, баяндау, 
әңгімелеу.

Сабақтың
көрнекілігі: 

Интерактивті тақта,слайд, қима қағаз,  
Сәкеннің портреті.

Алдындағы 
оқу

Үй тапсырмасы:  Сәкен Сейфуллин 
өмірі мен шығармашылығы.
“Сандарды сөйлет” әдісі  арқылы үй 
тапсырмасын тексеру.

        

    
Жоспар

Жоспарлан
ған уақыт

Жоспарланған жаттығу 
түрлері

Ресурстар

Басы I.Ұйымдастыру кезеңі:
1.“Шаттық шеңбері”  
тренингі
2.Топқа бөлу: Қима 
қағаздар арқылы топқа 
бөліну. 
1-топ:  Оқжетпес; 
2-топ: Жұмбақтас.
Топ басшыларын сайлау. 
Топтың ережелері:
1. Сабаққа кешікпеу.
2.Ұялы телефонды өшіру.
3.Уақытты тиімді 
пайдалану.
4.Ұйымшылдық.
5. Бірін-бірі бағалай білу.
6. Тыңдау мәдениетін 
сақтау.
7. Ортақ шешімге келу.
8. Топ ережесіне бағыну.

Білім 
алушы-
лардың 
тілегі

Қима қағаз

Мұғалімнің 
кіріспе сөзі 
1.Топ 
басшысы
2.Топ
 ережелері

Ортасы II.Жаңа сабақ: 
Үштілділік – заман 
талабы

А К Т 
пайдаланып 
бейнефильм 
көрсету.

қазақша орысша ағылшынша
Табиғат Природа Nature

Бүкіл әлем Весь мир The whole 
world

Демалыс Отдых Relax
Саяхат Путешествие Travel 

“Менің  елім  осындай – 
Оқжетпес пен Жұмбақтас” 
бейнефильм көрсету арқылы. 
Т.Ж.  1-тапсырманы “Галерея” 
әдісі арқылы орындайды.
6 сұрақ құрастыру.
Ж.    2-тапсырма. “Кубизм” әдісі. 
Топтар жазылған  сұрақтарға 
кубик лақтыру арқылы жауап 
береді.
Ж.   3-тапсырма. “Буриме” әдісі 
бойынша берілген етістіктерді 
пайдаланып өлең құрастыру.
________________    тамсанады,
________________ ән салады.
________________ демалып,
________  шаттанады.
Бүкіл әлем табиғатына 
                                      тамсанады,
Түрлі құс баурайында ән салады.
Саясында Оқжетпестің
                                         демалып,
Барша халқым қуанып, 
                                    шаттанады.
Критерийлері:
1.Бейнефильмдегі негізгі идеяны  

түсіну, ашу.
2.Өз ойын жинақтау, 
нақты жауап беру.
3. Берілген етістіктердің 
мағынасын орынды 
қолдана білу, өлең 
шумағын құрастыру.

Соңы III. “Арқада жер 
жетпейді Көкшетауға” 
тақырыбына ойтолғау 
жазу.
Бағалау:
“Бағдаршам” әдісін 
қолдану арқылы бір-бірін 
бағалау.
Жасыл – “5” деген баға
Сары –“4” деген баға
Қызыл – “3” деген баға

Үйге тапсырма:
 “Көкшетау” поэмасын 
оқу.

Жақсының жақсылығын айт...
Р.К.СУЮНОВА,  
ұлағатты ұстаз.

Ақсу қаласы, 
Павлодар облысы   

КІТАПХАНА 
ӘЛЕМІНІҢ ПАТШАЙЫМЫ

Ақырын ғана есіктен кіргенде, жанға жайлы тыныштықты   
байқайсың. Тап-таза    кең бөлме ішінде  қатар-қатар 
қойылған кітап сөрелері. Ұқыппен   жиналған  кітаптар. 
Ыңғайлы етіп қойылған үстелдер мен орындықтар. Бәрі-бәрі 
өз орнында. Әр жерде өздеріне керегін тауып, оқып отырған 
оқырмандар.  Келушілердің ойын  бөлмеу  үшін жай  ғана 
басып, алдыңнан жылы жымиып қарсы алған кітапханашыны 
көргенде, көңілің еріксіз риза болып, сырттағы қарбаластың, 
кейбір келеңсіз жайлардың бұл жерге жат екенін байқағанда, 
жаның жай табады. Сұрағыңды мұқият тыңдап, іздегеніңді 
тез арада тауып беріп, әр оқырманның ойынан дәл шығатын 
бұл кітапханашы – Анаргүл  Қуанбекқызы Узканова.

1989 жылы Ақсу қаласының мәдени ағарту училищесін  
тамамдап, кітапханашы мамандығын игергеніне    биыл  20 
жыл   толған      Анаргүл – мамандық таңдаудан жолы болған 
жан.   Мамандығының қыры мен сырын   жетік  білетін 
Анаргүлдың айналасына көп пайдасы тиетіні  де көрініп 
тұр. Өйткені  оқушылар мен  ұстаздар уақыттары болса,  
кітапханаға  асығады. Мектептің әр қоғамдық жұмыстарына 
белсене қатысып, ұстаздар мен оқушыларға беріп отыратын 
ақыл-кеңестері де оның қандай маман иесі екенін көрсетеді. 
Оқушылар тәрбиесі үшін өткізіп тұратын іс-шаралары, кітап 
оқып, әр баланың ішкі рухани байлығын дамытуға жасап 
жатқан еңбектері қаншама?! 

 Ғұлама жазушы Ғабит Мүсіреповтың оқырманға 
қалдырған өсиеті:  “Кітап дегеніміз –   алдыңғы  ұрпақтың 

артқы ұрпаққа қалдырған рухани өсиеті. Кітап оқудан  
тиылсақ, ой  ойлаудан да тиылар едік”. Осындай қай уақытта 
да қадір-қасиетін жоймайтын нақыл сөздердің мағынасын  
өз өмір жолына шамшырақ қылып ұстаған Анаргүл жас 
жеткіншектерге де “Кітап –  адам үшін рухани азық”  екенін  
әр уақытта түсіндіріп, ісімен дәлелдеп отырады. 

Еңбегімен бағы жанған жан өз ортасына да сыйлы, қадірлі 
болуы сөзсіз. Осы орайда жалпы орта білім беретін №2  
мектептің  кітапхана меңгерушісі құрбысы Гүлнар Миятқызы 
өз ойын ортаға салды: “Мен Анаргүлді 2006 жылдан бастап 
білемін. Бар-жоғы үш жыл бір кітапханада  жұмыс 
атқарғанымен, одан кейін де арамыз ажыраған жоқ. Содан 
бері әрі құрбым, әрі әріптесім Анаргүл  екеуміздің танысып,  
жақын араласып, қатар жүргенімізге 13 жылдай болыпты. 
Әріптес ретінде  айтарым, ол өз  бойындағы  ақкөңілдігімен, 
еңбекқорлығымен, адамгершілігімен, жарқын жүзділігімен, 
мейірімділігімен, қайырымдылығымен ерекшеленеді.  
Ұжымда, оқушылар, ата-аналар, құрбы-құрдастар 
арасында  беделді, пікірі салмақты, адамгершілігі мол, 
мінезі ашық,  барлығынан  көмегін аямайтын білікті маман, 
сенімді әріптес. Құрбым адамгершілік, сыйластық деген 
ұғымдарды бірінші орынға қояды.  Отбасында   екі баласына 
сүйікті, асыл ана.   Адал жар, отбасының ұйытқысы, 
ақылшысы, қамқоршысы, үйдің берекесі. Үнемі  балаларын 
мақтан тұтады”. Осындай еңбекқор жанның марапаттары 
да  ұшан-теңіз десек те болады. Мектеп әкімшілігі және 
Білім бөлімінің грамоталарымен талай рет марапатталды. 

Ақпанның 7-де Анаргүл Қуанбекқызы 50 жасқа толды. 
Осы мерейжасымен құттықтай отыра, болашақта да өз адал 
еңбегімен, біліктілігімен мықтылар арасынан көріне берсін 
демекпіз. Отбасының ұйытқысы болып, аялап, тәрбиелеп 
өсірген балаларының рахатын көріп, Бақытты Әйел, Аяулы 
Ана, Мейірімді, Ардақты Әже болып, баянды да бақытты 
өмір сүруіне тілектеспіз!

З.Ә.ҚУАНЫШОВА,
  Б.Сүлейменов атындағы 

ЖОББМ ұстазы. 
Ақтөбе қаласы                                         

РУХАНИЯТ БЕСІГІ
       Алып шаhардың қақ төрі. Еңсесі биік ғимарат. Аппақ 
есікті айқара ашып, сіздерді күтіп алады.Табалдырықтан 
аттағаннан мұнтаздай таза, заманауи үйлесіммен сәнді 
орналасқан кітап  инсталляциясы, жарқын жүздер. Тіркеу 
бөліміндегі жылы шырайлы кітапханашының жағымды үні 
мен бала кезден асылыма айналған, тек кітапханаға  тән 
жұпар иіс қосыла жетектеп, қажет сұрағыма қол жеткенше 
жол сілтейді. Бұл  – С. Бәйішев атындағы  Ақтөбе облыстық 
әмбебеп  ғылыми кітапханасы. 

Өзім музыка саласының маманы болған соң, ұлттық  
аспаптарға, әсіресе домбыраға, өнер айналасындағы 
тың тарихи дерек, жаңалықтарға құлақ түре жүремін. 
Кітапхананың қай бөліміне барсам да, қуана қабылдап, 
іздеген тақырып, сұранысыма орай бар деректі шапшаң 
алдыма тартып, қызметкерлер өз істерінің майталманы 
екенін көрсетеді. Әр оқырманның іздеген, білгісі келген 
сұрағын мұқият зерделеп, мейлінше мән бергендерін 
көргенде, сол тұтынушының тағы да айналып келеріне 
сенімді боп тұрамын іштей. Егде кісілерді өз балалары 
секілді қолтықтап, бәйек боп жатқандарын, жастарға нұсқау, 
бағыт беріп, кеңестерімен  бөліскендерін көріп, қоғамға 
әркім осылай жанашырлық танытса –  еліміздің дәуірі 
асқақтай түсер еді деп, көкейіме сенім ұялайды.

    Әдістемелік журналдар немесе желідегі қажет 
ақпараттар, тегін желіге қосылу, күн сайын бірінен соң бірі 
үлкен мәжіліс залында болып жататын алуан  тақырыптағы  

ауқымды, танымдық, әдеби мәдени бағыттағы шаралар 
оқырман  ретінде менің де ішкі жан дүниемнің баюы, күнбе-
күнгі шәкірт алдындағы әр сабағымның сәтіне септігін 
тигізері хақ. 

  «Өнер», «өлкетану»,  «мерзімді басылым», «ақпарат 
бөлімі», « абонемент»,«оқу залы», «кітап қоры» бөлімдері 
қызметкерлері, жақында ашылған «коворкинг»  орталығы 
тіпті керемет қызмет жасауда. 

     Елбасының ұстанған саясаты, биылғы жылды  «Жастар 
жылы» деп айшықтауы қалай мәнді болса, Ақтөбедегі басты 
кітапхананың жастар, жасөспірімдер үшін ашқан залы 
соншалық затына сай екен. Кітап, журнал парақтайсыз ба, 
дәу ғана тыныштықта әуен тыңдайсыз ба, шахмат, шашка 
ойнайсыз ба, пікірталас   ұйымдастырасыз ба – еркіңіз 
білсін. Талантты жастың шабытын шарықтатар, жарық та 
жанға жайлы, ауқымды бөлме.

     Ел президенті Н.Назарбаевтың «Ұлы даланың жеті 
қыры» мақаласындағы «Дала фольклоры мен музыкасының 
мың жылы», «Тарихтың кино өнері  мен телевизиядағы 
көрінісі» тәрізді басты назарға ұсынылған тақырыптарына 
арнайы жинақталған мәліметтер сөрелерден орын алыпты.

    Мен, әрине, өз мамандығым турасында сөз қозғап 
отырмын. Қай ғасырда да адам баласы ішкі қуат, рухани 
байлықсыз, оқу-білімсіз, мәдениетсіз өз тұстастарынан 
кенже қалары сөзсіз. Ел іргесін нықтаймын десек, өсіп, 
өркендегіміз келсе, балаларымыздың болашағы шынымен де 
жарқын болсын десек, руханият ордасы – кітапханалардан 
табылайық. Қазіргі кітапхана ордасы – әлемдік деңгейге қол 
созған орда, қызметкерлері рухтың, жанның елшісі,  мәдени, 
әдеби, hәм ресми, салауатты ел жанашырлары.

